
Predgovor 
 
 
Ovo je peti godišnji izvještaj Ureda registrara za Odjel I i Odjel II Suda BiH i Posebne odjele 
Tužilšatva BiH. Izvještaj čine pet većih cjelina koje pokrivaju glavne aspekte djelovanja 
Ureda registrara i one aspekte djelovanja Suda BiH i Tužilaštva BiH koje podržava Ured 
registrara. U Izvještaju je pokriven period od 1. januara 2008. godine do 31. decembra 2008. 
godine. 
 
Ured registrara je, pored pružanja podrške Sudu i Tužilaštvu BiH, usmjeren i na potpunu 
provedbu plana tranzicije uposlenika Ureda registrara u odgovarajuće domaće institucije kao 
što je to predviđeno Sporazumom o Uredu registrara. Nadalje, Ured registrara je pomagao 
kod imenovanja novih međunarodnih sudija tokom 2008. godine te pružio značajnu podršku u 
kadrovima kako Sudu tako i Tužilaštvu BiH.  
 
Sud BiH i Tužilaštvo BiH nastavljaju da ispunjavaju primarnu ulogu u skladu sa usvojenim 
planovima rada. Opšti je zaključak da je došlo do značajnog povećanja u broju predmeta koji 
su procesuirani pred Sudom BiH tokom 2008. godine – povećanje od 70% u odnosu na 
predviđanja iz 2006. godine. Ured registrara je ponosan što je bio u mogućnosti da podrži 
obje institucije i da popuni praznine koje su postojale po pitanju resursa koje su osigurale 
domaće vlasti. Ukupno, bila je to još jedna uspješna godina po pitanju uzajamne saradnje. S 
tim u vezi, želimo da se zahvalimo predsjednici Suda BiH, glavnom tužiocu Tužilaštva BiH, 
članovima Tranzicijskog vijeća i predstavnicima drugih domaćih i međunarodnih agencija 
koje su nas podržale u tim nastojanjima. Naravno, ništa od spomenutog ne bi bilo ostvarivo 
bez finansijske i druge vrste pomoći koju su nam pružali naši donatori. Koristimo ovu priliku 
da im se zahvalimo na podršci koju su nam pružili.  
 
Želimo se također zahvaliti i uposlenicima Ureda registrara i onima koji su tranzicijom prešli 
u domaće institucije na njihovom nesvakidašnjem zalaganju i lojalnosti. Oni nastvaljaju da 
isunjavaju svoje obaveze u skladu sa najvišim standardima i ispunjavaju očekivanja 
institucija za koje rade. Njihova predanost će ostaviti neizbrisiv traj u istoriji Suda i 
Tužilaštva BiH. 
 
Još jednom Vam se zahvaljujemo na pažnji koju se posvetili ovom Izvještaju i Vašoj 
jednistvenoj podršci koju ste pružili ovom projektu. Pozivamo Vas da nastaviti sa čitanjem 
Izvještaja i da se upoznate sa različitim aspektima našeg djelovanja tokom prošle godine.  
 
 
S poštovanjem, 
 
 
 
_______________________                     _________________________ 
Biljana Potparić 
Registrar za Odjel I i Odjel II  
Suda BiH  

Dubravka Piotrovski 
Registrar za posebne odjele  
Tužilaštva BiH 

1. Ured registrara za Odjel I za ratne zločine i Odjel II 
za organizirani kriminal, privredni kriminal i 
korupciju Suda BiH  

 
1.1. Sažetak aktivnosti 
 
Značajni rezultati u toku 2008. godine 
 
• Rad na predmetima: U toku 2008. godine, Krivična odjeljenja Odjela I i II 

potvrdila su 51 optužnicu protiv 118 optuženih lica i izrekla 29 prvostepenih 
presuda protiv 72 optužena lica. Apelaciona odjeljenja Odjela I i II izrekla su 20 
pravomoćnih presuda protiv 41 optuženog lica. Pred Odjelima I i II zaključeno je 
16 sporazuma o krivnji koji obuhvataju 20 optuženih lica.  Pored toga: 

 
- Predmet protiv Mitra Raševića i Save Todovića prvi je predmet u Bosni i 

Hercegovini u kojem je osuđujuća presuda donesena na osnovu teorije o 
udruženom zločinačkom poduhvatu (UZP). 

- Predmet Kravica (Miloš Stupar, i dr.) prvi je predmet u Bosni i Hercegovini u 
kojem je izrečena osuđujuća presuda za krivično djelo genocida. 

 
• Sporazumi o krivnji u predmetima ratnih zločina: U toku 2008. godine 

krivično odjeljenje Odjela I donijelo je prve odluke kojima su optuženi u 
predmetima ratnih zločina osuđeni na osnovu sporazuma o krivnji zaključenih sa 
Tužilaštvom BiH. U toku 2008. godine, u predmetima ratnih zločina, ukupno 6 
osuđujućih presuda izrečeno je na osnovu sporazuma o krivnji. 

 
• Pravilnik o  zaštiti svjedoka: Dana 29. septembra 2008. godine,  Plenum Suda 

BiH usvojio je Pravilnik o zaštiti svjedoka koji je predložila Radna grupa za 
zaštitu svjedoka. Ovaj Pravilnik sadrži primjere “najbolje prakse” Suda BiH koju 
je utvrdila Radna grupa za zaštitu svjedoka.  Pored toga, Pravilnik obuhvata 
obrasce u vidu podsjetnika i materijale osmišljene kako bi sudijama pomogle u 
provođenju te „najbolje prakse“. 

 
• Izvještaji o radu Suda BiH: U toku 2008. godine su nezavisni eksperti, 

Međunarodni centar za tranzicijsku pravdu (MCTP) i Međunarodni ured za 
krivično pravo (MUKP), napisali dva izvještaja o radu Suda BiH. Oba izvještaja 
sadrže vrlo povoljne zaključke o radu Suda. 

 
• Domaća tranzicija: Sud i Ured registrara su u 2008. godini nastavili sa 

provedbom tranzicije osoblja i resursa sa Ureda registrara na Sud. Međutim, 
budžet Suda za 2009. godinu, koji je usvojila Parlamentarna skupština BiH, nije 
dovoljan za daljnju adekvatnu provedbu tranzicijskog plana u toku 2009. godine. 

 
• Ured za odnose s javnošću (PIOS): U toku 2008. godine, Ured za odnose s 

javnošću Suda BiH organizirao je 24 posjete Sudu za različite grupe posjetilaca, 
uključujući studente iz BiH i inostranstva, predstavnike ambasada, strane 
delegacije i zvanične predstavnike u posjeti BiH. PIOS je značajno unaprijedio 

svoju bazu podataka koja sadrži sudske odluke i zabilježio je porast posjećenosti 
web stranice Suda za 25 %. 

 
• Podrška svjedocima: U toku 2008. godine, Odjel za podršku svjedocima pružio 

je podršku za ukupno 1178 svjedoka u predmetima koji su se vodili pred sva tri 
Odjela Suda. Odjel za podršku svjedocima osigurao je pomoć za 1029 svjedoka 
koji su svjedočili u predmetima ratnih zločina pred Odjelom I; 143 svjedoka koja 
su svjedočila pred Odjelima II i III; i 6 svjedoka koji su svjedočili pred 
Apelacionim odjeljenjem Odjela I. 

 
Izazovi i projekti u 2009. godini 
 
• Budžet Suda za 2009. godinu: Fiskalno Vijeće je utvrdilo, a Parlamentarna 

skupština usvojila budžet Suda za 2009. godinu u iznosu od 11.053.000,00 KM.  
Time je budžet umanjen za 1.804.000,00 KM ili 15% u odnosu na predloženi 
budžet Suda. Usvojeni budžet obuhvata finansiranje samo 185 uposlenika u 2009. 
godini, iako Sud trenutno ima 187 uposlenika, te ne osigurava sredstva za 
upošljavanje dodatnih sudija i osoblja koje bi zamijenilo međunarodno osoblje i 
sudije koji odlaze. 

 
• Produženje mandata za međunarodno osoblje: Ured registrara i Sud još 

jednom napominju kako se svaka odluka o produženju prisustva međunarodnih 
sudija mora što prije donijeti. Ukoliko se po ovom pitanju i dalje ne bude radilo 
ništa i ukoliko se ne donese odluka to će biti jednako odluci o prestanku mandata 
međunarodnih sudija. Nadalje, za očekivati je da bi se propust da se ovo pitanje 
riješi negativno odrazio na rad Suda početkom marta 2009. godine, prvenstveno u 
pogledu dodjele predmeta i sastava vijeća. Neizvjesnost u pogledu odlaska 
međunarodnih sudija otežava planiranje suđenja, ili ga čak onemogućava, te 
predstavlja značajan rizik za efikasnost sudskog postupka i standarde pravičnog 
suđenja.  

 
• Imenovanje sudija: Sud se iz različitih razloga i dalje suočava sa poteškoćama 

vezanim za imenovanje visoko kvalificiranih domaćih sudija.  Ovaj problem 
otežan je budžetom Suda za 2009. godinu. 

 
• Izvještaj o strategiji za odnose s javnošću: Ured registrara i Sud prihvatili su 

Izvještaj o Strategiji za odnose sa javnošću i saradnju sa zajednicom, koji je 
izrađen po zahtjevu abmasade Velike Britanije. Nakon što je Plenum Suda 
načelno usvojio ovaj Izvještaj, uspostavljena je komisija Suda koja će razmatrati 
prijedloge iznesene u Izvještaju i osmisliti program za unapređenje aktivnosti 
Suda kada su u pitanju mediji i odnosi s javnošću. 

 
1.2. Rad na predmetima 
 
Neke od važnijih odluka koje je Sud donio u 2008. godini: 
 

• Mitar Rašević i Savo Todović: Sud BiH je u ovom predmetu izrekao prvu 
osuđujuću presudu u Bosni i Hercegovini zasnovanu na teoriji o udruženom 
zločinačkom poduhvatu (UZP). Dana 28. februara 2008. godine, u postupku 
11 bis, optuženi Mitar Rašević i Savo Todović osuđeni su po optužbi za 

zločine protiv čovječnosti, zbog učešća u sistematičnom udruženom 
zločinačkom poduhvatu u KP Domu Foča. Optuženi Savo Todović osuđen je 
na zatvorsku kaznu od 12 i pol godina, a optuženi Mitar Rašević na zatvorsku 
kaznu od 8 i pol godina. 
Dana 6. novembra 2008. godine, Apelaciono odjeljenje Suda BiH potvrdilo je 
prvostepenu presudu uz zaključak da je primjena teorije o UZP u skladu sa 
principom zakonitosti i KZ BiH.  Apelaciono odjeljenje preinačilo je kaznu  za 
optuženog Mitra Raševića na 7 godina zatvora. 

 
• Željko Mejakić, i dr.: Dana 22. aprila 2008. godine, u postupku 11 bis, Željko 

Mejakić, Momčilo Gruban, i Duško Knežević osuđeni su po optužbi za 
zločine protiv čovječnosti u vezi sa zatvorskim logorima Omarska i Keraterm 
u Prijedoru.  Optuženi Željko Mejakić i Momčilo Gruban osuđeni su na 
temelju komandne odgovornosti i učešća u sistematičnom udruženom 
zločinačkom poduhvatu, dok je optuženi Duško Knežević osuđen kao direktni 
izvršilac i učesnik u sistematičnom udruženom zločinačkom poduhvatu.  
Optuženi su osuđeni na zatvorsku kaznu od redom, 21 i 11 godina, te na 
dugotrajnu zatvorsku kaznu u trajanju od 31 godine. 

 
• Kravica (Miloš Stupar, et al.): Sud BiH je u ovom predmetu izrekao prve 

osuđujuće presude u Bosni i Hercegovini za zločin genocida. Dana 29. jula 
2008. godine, 7 optuženih lica, svi bivši pripadnici MUP-a RS, osuđeni su po 
optužbi za genocid zbog ubistva Bošnjaka zarobljenih u skladištu Kravica na 
području Srebrenice, 13. jula 1995. godine. 6 optuženih osuđeni su zbog 
direktnog učešća u ubistvima, dok je Miloš Stupar, bivši kapetan u MUP-u 
RS-a, osuđen na temelju komandne odgovornosti jer nije kaznio svoje 
potčinjene koji su učestvovali u ubistvima. Optuženi Milenko Trifunović, 
Aleksandar Radovanović, i Brano Džinić osuđeni su na 42 godine dugotrajnog 
zatvora. Optuženi  Miloš Stupar, Slobodan Jakovljević i Branislav Medan 
osuđeni su na 40 godina dugotrajnog zatvora. Optuženi Petar Mitrović osuđen 
je na 38 godina dugotrajnog zatvora. Optuženi Velibor Maksimović, Dragiša 
Živanović i Milovan Matić oslobođeni su optužbi. 

 
• Siniša Ramić i dr.: Dana 26. februara 2008. godine, optuženi Siniša Ramić, 

Salkan Džakulić, Unuc Veso i Zoran Pajčin osuđeni su po optužbama za 
organizirani kriminal u vezi sa produženim krivičnim djelom krivotvorenja 
novca, a optuženi Unuc Veso također je osuđen po optužbi za krivotvorenje 
dokumenata.  Optuženi su osuđeni na zatvorske kazne od redom,  7 godina i 6 
mjeseci, 7 godina i  6 mjeseci, 5 godina i 6 mjeseci i 4 godine. Dana 5. augusta 
2008. godine, Apelaciono odjeljenje donijelo je odluku kojom je potvrdilo 
prvostepenu presudu i kaznu. 

 
1.2.1.  Sporazumi o krivnji u predmetima ratnih zločina 
 
2008. godinu obilježio je značajan napredak u procesuiranju predmeta ratnih zločina 
pred Odjelom I Suda. Dana 22. februara 2008. godine, sudsko vijeće u predmetu 
Idhan Sipić, X-KR-07/457, je na temelju sporazuma o krivnji zaključenog između 
Tužilaštva BiH i optuženog izreklo prvostepenu presudu kojom je optuženog osudilo 
za djela ratnog zločina, te mu izreklo zatvorsku kaznu u trajanju od 8 godina.  Ovo je 
bio prvi predmet ratnih zločina koji je pred Sudom BiH uspješno zaključen na osnovu 

sporazuma o krivnji. Sudsko vijeće je prvobitno odbilo sporazum o krivnji iz razloga 
što optuženi nije prihvatio sve činjenične navode iz optužnice i nije se izjasnio krivim 
po svim navodima. Međutim, nakon daljnjih razgovora između Tužilaštva i 
optuženog, podnesen je izmijenjeni sporazum o krivnji i podignuta izmijenjena 
optužnica  koja je sadržavala samo one činjenične navode u odnosu na koje je 
optuženi priznao krivnju. Sudsko vijeće je potom prihvatilo ovaj sporazum. 
 
Nakon ovog prvog predmeta, dana 28. marta 2008. godine, sudsko vijeće je u 
predmetu Veiz Bjelić, X-KR-07/430-1, na temelju sporazuma o krivnji izreklo 
prvostepenu presudu kojom je optuženog osudilo za ratne zločine. Pošto se optuženi 
Veiz Bjelić teretio skupa sa još jednim optuženim licem, nakon podnošenja 
sporazuma o krivnji sudsko vijeće je razdvojilo postupak protiv dvojice optuženih 
kako prilikom razmatranja sporazuma o krivnji ne bi dovelo u pitanje odbranu drugog 
optuženog. Sudsko vijeće je optuženom izreklo zatvorsku kaznu od 6 godina, što je u 
okviru raspona zatvorske kazne između 5 i 7 godina, predložene u sporazumu o 
krivnji. 
 
U toku 2008. godine, još četiri predmeta ratnih zločina riješena su na osnovu 
sporazuma o krivnji. Dvije osuđujuće presude donesene su na osnovu sporazuma o 
krivnji u postupku 11 bis, a jedan sporazum o krivnji zaključen je i u jednom 
predmetu koji se tiče Srebrenice. 
 
Dana 22. aprila 2008. godine, sudsko vijeće je u postupku 11  bis, na osnovu 
sporazuma o krivnji, izreklo prvostepenu presudu kojom je Dušana Fuštara osudilo na 
zatvorsku kaznu u trajanju od 9 godina. Fuštar je prvobitno bio optuženi u predmetu 
protiv Željka Mejakića, Momčila Grubana i Duška Kneževića, X-KR-06/200, zbog 
zločina počinjenih u logorima Omarska i Keraterm u Prijedoru. Dana. 29. aprila 2008. 
godine, Paško Ljubičić osuđen je na temelju sporazuma o krivnji i izrečena mu je 
zatvorska kazna od 10 godina, zbog zločina počinjenih na područuju srednje Bosne. 
Ljubičić je u septembru 2006. godine prebačen u Bosnu i Hercegovinu iz MKSJ. 
 
Konačno, dana 22. oktobra 2008. godine, Vaso Todorović, bivši pripadnik MUP-a 
RS-a, na temelju sporazuma o krivnji osuđen je za zločin protiv čovječnosti, zbog 
pomaganja u ubistvu i prisilnom preseljenju, a u vezi sa događajima u Srebrenici iz 
jula 1995. godine.  Pored toga što je priznao krivnju, Todorović je pristao da svjedoči 
protiv drugih optuženih lica u sličnim predmetima vezanim za Srebrenicu. Smatrajući 
da je njegovo priznanje iskreno i prepoznavši pomoć koju je on pružio Tužilaštvu 
BiH, sudsko vijeće je Todoroviću izreklo zatvorsku kaznu od 6  godina. 
 
1.2.2.  Rezultat žalbi na prvostepene presude 
 
Pitanje naizgled visokog postotka ukidanja prvostepenih presuda u žalbenom 
postupku u Odjelu I i II obrazloženo je u prethodnim tromjesečnim i godišnjim 
izvještajima. Kad je riječ o novim informacijama po ovom pitanju, u toku 2008. 
godine, Apelaciono odjeljenje Suda donijelo je odluke po žalbama na 19 prvostepenih 
presuda sudskih vijeća u Odjelu I i II. Od ovih 19 prvostepenih presuda, 3 su 
potvrđene, 6 je preinačeno, a 5 presuda je u potpunosti ukinuto. Pored toga, 3 
prvostepene presude dijelom su potvrđene, a dijelom ukinute, 1 presuda je dijelom 
potvrđena, a dijelom preinačena, a 1 prvostepena presuda je dijelom potvrđena, 
dijelom preinačena i dijelom ukinuta. Apelaciono odjeljenje je shodno tome ukinulo 

prvostepenu presudu i naložilo ponovni postupak za 9 od ukupno 19 predmeta za koje 
je u toku 2008. godine donesena odluka po žalbi. 
 
1.3. Rezultati na planu razvoja 
 
Ured registrara i Sud zajednički su razradili i proveli niz projekata osmišljenih u cilju 
jačanja kapaciteta Suda putem seminara za obuku o materijalnim pravnim pitanjima te 
unapređenjem samih sudskih postupaka i prakse. 
 
1.3.1.  Pravilnik o zaštiti svjedoka 
 
Dana 29. septembra 2008. godine, Plenum Suda BiH usvojio je Pravilnik o zaštiti 
svjedoka koji je predložila Radna grupa za zaštitu svjedoka. Ovaj Pravilnik sadrži 
primjere “najbolje prakse” Suda BiH koju je utvrdila Radna grupa za zaštitu svjedoka.  
Pored toga, Pravilnik uključuje obrasce u vidu podsjetnika i materijale osmišljene 
kako bi sudijama pomogle u provođenju tih „najbolje prakse“. 
 
Pravilnik i materijali nastali su u dugotrajnom procesu konsultacija sa sudijama Suda 
BiH. Nakon što je na stručnom savjetovanju 2007. godine sudijama prvobitno 
predočen nacrt obrazaca i materijala, Radna grupa za zaštitu svjedoka (RGZS) 
podijelila je nacrte kako bi dobila komentare i povratne informacije. Na osnovu 
pozitivnih i korisnih komentara koje je primila, RGZS je preoblikovala formulare i 
materijale kako bi bolje odražavali potrebe Suda i svjedoka koji se pojavljuju pred 
Sudom. 
 
Pored toga, u martu 2008. godine, RGZS je izradila anketu o važećim zakonima i 
pravnom tumačenju koju je provela među sudijama Suda.  Ova anketa osmišljena je 
kako bi pomogla RGZS da utvrdi konsenzus o tumačenju glavnih zakonskih odredbi 
Zakona o zaštiti svjedoka i Zakona o krivičnom postupku. Sudije su ponovo dali 
korisne komentare i prijedloge koji su omogućili RGZS da preciznije definiše 
“najbolju praksu” Suda. 
 
1.3.2.  Edukacija sudija i sudskog osoblja 
 
U toku 2008. godine, za sudije i osoblje suda organizirane su brojne obuke i programi  
za prenošenje znanja, čime su nastavljeni raniji napori za unapređenjem vještina, 
kapaciteta i znanja domaćih i međunarodnih sudija i osoblja. 
 
Domaće i međunarodne sudije imale su priliku da redovno učestvuju na brojnim 
seminarima i programima za stručno usavršavanje koji su u toku godine organizirani u 
BiH i u bivšoj Jugoslaviji. Seminare i programe stručnog usavršavanja organizirali su 
Centar za sudsku i tužilačku obuku FBiH, kao i UNDP, ambasada SAD-a, 
Ministarstvo pravde BiH, OSCE, MKSJ i druge institucije koje su aktivne u oblasti 
edukacije sudija. Sudije Suda su također imale priliku da u aprilu 2008. godine odu u 
redovnu posjetu MKSJ-u i sa sudijama MKSJ-a razgovaraju o pitanjima koja su od 
zajedničke važnosti. 
 
U toku 2008. godine, Sud je za sudije i uposlenike Suda organizirao interne programe 
obuke sudija, gdje su spoljni eksperti i sudije Suda držali predavanja i seminare na 
sljedeće teme: 

- Komunikacija u sudnici, juni 2008. godine; 
- Najnovija dešavanja u sudskoj praksi MKSJ-a, po pitanju udruženog 

zločinačkog poduhvata i komandne odgovornosti, juni 2008. godine; 
- Pisanje presuda, oktobar 2008. godine; i 
- Pouzdanost svjedočenja i kredibilitet svjedoka, novembar 2008. godine. 

 
Pored ovoga, svi uposlenici Pravnog odjela su u novembru 2008. godine prisustvovali 
obuci na temu „Novi trendovi u međunarodnom krivičnom pravu“, u organizaciji 
Centra za edukaciju sudija i tužilaca FBiH. 
 
Odjel za sudsku upravu i Pravni odjel također su učestvovali na trodnevnom seminaru 
na temu “Pouzdanost svjedočenja i kredibilitet svjedoka”. Ovaj program usavršavanja 
održan je u novembru 2008. godine u organizaciji jednog međunarodnog sudije Suda.  
Uz aktivno učešće sudija i pravnog osoblja, moderator ovog seminara govorio je o 
pitanjima vezanim za opće aspekte psihologije svjedočenja, uključujući osnovne 
mehanizme ljudske percepcije, percepciju svjedoka, opće aspekte ljudskog sjećanja i 
ljudske komunikacije, efikasnu sudsku praksu posmatranja i slušanja. Seminar je bio 
fokusiran na pristup ovim temama putem praktičnih situacija i problema koji se 
redovno javljaju u sudnici. 
 
1.4. Izvještaji o radu Suda BiH 
 
U toku 2008. godine, Međunarodni centar za tranzicijsku pravdu (MCTP) i Ured za 
međunarodno krivično pravo (UMKP) objavili su važne izvještaje o radu Suda BiH.  
Oba izvještaja pružaju sveobuhvatan pregled dosadašnjih rezultata rada Suda BiH, uz 
zaključak da se Sud BiH pokazao prilično uspješnim u ostvarivanju svojih ciljeva. 
Pored toga, Human Rights Watch (HRW) objavio je izvještaj o suđenjima u 
predmetima ratnih zločina koji se vode pred kantonalnim i okružnim sudovima u 
Bosni i Hercegovini, koji se dotakao i rada Suda BiH na državnom nivou. OSCE je 
također objavio izvještaj o usklađivanju zakona koji se primjenjuje u predmetima 
ratnih zočina. 
 
Ured registrara i Sud su pozdravili objavljivanje ovih izvještaja jer se u njima ističu 
dosadašnji pozitivni rezultati Suda kao i glavni izazovi sa kojima se Sud i dalje 
suočava, skupa sa ostalim pravosudnim institucijama. Ured registrara i Sud posebno 
žele naglasiti zaključke izvještaja UMKP-a i MCTP-a o tome kako se u Sudu BiH 
vode pravična suđenja u skladu sa međunarodnim standardima. 
 
Ured registrara i Sud smatraju da su ovi izvještaji u kojima je analiziran rad Suda 
korisni u ocjenjivanju dosadašnjeg rada Suda. 
 
1.5. Plan tranzicije 
 
Ured registrara i Sud ispunili su sve ciljeve predviđene Planom tranzicije za 2008. 
godinu.  Međutim, pojavili su se određeni uznemirujući problemi koji su prvenstveno 
posljedica usvojenog budžeta Suda za 2009. godinu. Shodno tome, ukoliko domaće 
vlasti odluče da ne preispitaju budžet Suda za 2009. godinu i ukoliko  ne osiguraju 
dodatna sredstva za 2009. godinu, malo je vjerovatno da će Plan tranzicije biti dalje 
provođen  u 2009. godini.  

U januaru 2008. godine, Sud i Ured registrara započeli su proces postavljanja 6 
domaćih sudija koji bi zamijenili međunarodne sudije koji odlaze 2008. godine, kako 
je to predviđeno Planom tranzicije i Sporazumom o Uredu registrara. Zaključno sa 29. 
junom 2008. godine, Visoko sudsko i tužilačko vijeće za BiH postavilo je 6 novih 
domaćih sudija Suda BiH. Postavljeno je i dvoje dodatnih međunarodnih sudija koji 
su stupili na dužnost 1. septembra 2008. godine. 
 
Taj proces je počeo u januaru, a od juna 2008. godine su u sastavu svih prvostepenih 
vijeća Odjela II Suda BiH isključivo domaće sudije, dok se sva prvostepena vijeća u 
Odjelu I sastoje od jednog međunarodnog sudije i dvoje domaćih sudija, koji se 
smjenjuju na mjestu predsjedavajućeg sudije. 
 
Zaključno sa 30. decembrom 2008. godine, na Sudu BiH je bilo 14 međunarodnih 
sudija, od kojih je troje zvanično zamijenjeno domaćim sudijama, ali su oni 
angažirani samo kako bi prije svog odlaska završili predmete koji još uvijek traju. 
Ured registrara očekuje da će u toku prvih šest mjeseci 2009. godine otići još dvoje 
međunarodnih sudija. Shodno tome, očekuje se da će od 1. jula 2009. godine na Sudu 
BiH biti 9 međunarodnih sudija. Ovih devet međunarodnih sudija ostaće na Sudu do 
kraja tranzicijskog perioda, tj., do kraja 2009. godine. 
 
Ovakvim rasporedom predviđena je potpuna provedba Plana tranzicije, konkretno, 
učešće jednog međunarodnog sudije u svakom od šest sudskih vjeća Odjela I i učešće 
troje međunarodnih sudija u Apelacionom odjeljenju za Odjele I i II. Ovim 
rasporedom takođe je predviđeno postavljanje 11 novih domaćih sudija do kraja 2009. 
godine, od kojih bi 2 bila postavljena u prvoj polovini 2009. godine, a preostalih 9 u 
drugoj polovini 2009. godine. Kao što je navedeno u daljem tekstu, postavljanje 
dodatnih domaćih sudija nije trenutno moguće s obzirom na budžet Suda koji je 
Parlamentarna skupština usvojila za 2009. Međutim, ukoliko se Sudu osiguraju 
dodatna sredstva za finansiranje novih domaćih sudija, gore pomenuti raspored bi 
dozvolio Sudu da u potpunosti održi planirani kapacitet. 
 
1.6. Odnosi s javnošću i saradnja sa zajednicom 
 
Pored svojih redovnih aktivnosti o kojima će se govoriti dalje u tekstu, u toku 2008. 
godine, Ured za odnose s javnošću (PIOS) Suda proveo je brojne značajne i posebne 
projekte i programe, uključujući:  
 
• Javnu anketu o radu Suda i Tužilaštva Bosne i Hercegovine u saradnji sa Uredom 

registrara.  
• Bilten sudske prakse Suda BiH koji sadrži bitne sudske odluke. 
• Vodič za pristup informacijama. 
• Sistem za automatsko usaglašavanje internog rasporeda suđenja Suda i kalendara 

suđenja na web stranici Suda, tako da se sve izmjene internog rasporeda suđenja 
Suda automatski prikazuju na web stranici.  

 
Ured za odnose s javnošću nastavio je sa svojim redovnim programima i aktivnostima 
vezanim za informiranje domaće i međunarodne javnosti o radu Suda.  Ove aktivnosti 
uključivale su posjete različitih organiziranih grupa Sudu BiH te organiziranje 
konstruktivnih debata između zainteresiranih strana i predstavnika Suda i Tužilaštva 
BiH. 

U toku 2008. godine, Ured za odnose s javnošću organizirao je 24 posjete Sudu BiH.  
Ove posjete uključivale su prezentacije rada Suda BiH od strane sudija, pravnog 
osoblja i predstavnika PIOS-a. Organizirane su brojne posjete studenata prava iz cijele 
Bosne i Hercegovine kao i studenata iz inostranstva.  Sud BiH također je bio domaćin 
brojnim stranim delegacijama, uključujući predstavnike ambasada i međunarodnih 
institucija koje su akivne u BiH kao i zvaničnike stranih zemalja, te međunarodne 
organizacije u posjeti Bosni i Hercegovini. 
 
Pored toga, već treću godinu zaredom, PIOS je organizirao nezvanične sastanke 
između predsjednice Suda BiH i predstavnika medija. Ovi sastanci omogućili su 
predstavnicima medija da sa predsjednicom Suda BiH razgovaraju o pitanjima 
relevantnim za rad Suda. Novinari su na ovaj način dobili priliku da istaknu probleme 
sa kojima se suočavaju prilikom izvještavanja o radu Suda, a uzimajući u obzir 
unaprijeđenu saradnju između Suda BiH i medija. 
 
U toku 2008. godine, PIOS je također nastavio sa redovnom distribucijom saopštenja 
za javnost, domaćim i stranim medijima, kao i pedstavnicima nevladinih organizacija 
i dijaspori BiH.U 2008. godini, distribuirano je ukupno 396 saopštenja za javnost koja 
su automatski objavljena na web stranici Suda.  PIOS je također svakog petka 
distribuirao “Sedmični pregled aktivnosti Suda BiH”, koji uključuje kratak pregled 
svih ročišta održanih te sedmice i ostale aktivnosti Suda BiH. Ovi pregledi također 
sadrže statističke podatke o broju svjedoka i zahtjeva za pristup audio i video 
materijalima, kao i važne obavijesti za narednu sedmicu. Ukupno su distribuirana 43 
sedmična pregleda koja su objavljena na stranici Suda.  Naposlijetku, PIOS je u toku 
2008. godine obradio 860 zahtjeva za pristup audio i video materijalima Suda. 
 
Pored ovih redovnih aktivnosti, predstavnici PIOS-a su skupa sa članovima “Mreže za 
podršku Suda BiH”, učestvovali u tv programima, sa ciljem da javnost podrobnije 
informiraju o radu pravosudnih institucija na državnom nivou. Ove tv programe 
organizirali su: Udruženje žena iz Prijedora “Izvor”  i Helsinški komitet za ljudska 
prava iz Republike Srpske, programi su emitovani na lokalnoj tv stanici u Prijedoru i 
tv stanici BN iz Bijeljine. 
 
U 2008. godini,  web stranica Suda imala je ukupno 155.270 posjetilaca što 
predstavlja povećanje za otprilike 25% u odnosu na 2007. godinu. 
 
Kako bi se nastavilo sa objaviljivanjem što većeg broja informacija na web stranici 
Suda, u 2008. godini je na web stranici objavljena baza podataka koja sadrži 
skenirane presude i optužnice iz Odjela III Suda BiH za 2003., 2004., 2005. i dijelom 
za 2006. godinu. Planirano je da se sa rektroaktivnim objavljivanjem presuda i 
optužnica Odjela III završi u 2009.  te da se postepeno objavljuju presude i optužnice 
Odjela III na web stranici u 2009. godini, tako da u 2010. godini ne bude zaostataka.  
Po završetku ovog procesa sve optužnice i presude iz svih Odjela Suda BiH, od 2003. 
godine pa nadalje, biće objavljene i dostupne na web stranici Suda.  
 
Pored toga, kako bi se na web stranici Suda olakšao pristup odlukama u predmetima 
koji su završeni, pravosnažne odluke Suda na web stranici sada se nalaze u posebnoj 
kategoriji pod posebnim nazivom.  Slično je i sa informacijama o predmetima, koje 
uključuju ime optuženog i optužbe iz optužnice, a koje se objavljuju nakon 
potvrđivanja optužnice. Informacije o predmetu svakodnevno se ažuriraju kako bi u 

kratkom roku odrazile sve promjene u postupcima koji se vode pred Sudom. U 2009. 
godini, PIOS će nastaviti sa ovim aktivnostima, te će nastojati da dalje poboljša svoj 
rad tako što će uključiti procesne i druge odluke, u zavisnosti od dostupnih tehničkih 
kapaciteta. 
 
Konačno, u 2008. godini, PIOS je za web stranicu Suda uveo potpuno automatiziran 
postupak zakazivanja suđenja. Uz pomoć ovog novog procesa, rasporedi suđenja koji 
se unose u interni kalendar suda, automatski će istovremeno biti prikazani i na web 
stranici. 
 
1.7. Podrška svjedocima 
 
U 2008. godini, Odjel za podršku svjedocima obezbjedio je podršku za ukupno 1178 
svjedoka u predmetima koji se vode pred Odjelima I, II i III Suda Bosne i 
Hercegovine.  Od 2008. godine, u zavisnosti od potreba suđenja, Odjel za podršku 
svjedocima pruža podršku i svjedocima koji svjedoče u predmetima Odjela I koji se 
nalaze u žalbenoj fazi postupka. 
 
Od ovih ukupno 1178 svjedoka, podršku su dobili: 
 
• 1029 svjedoka koji su svjedočili u predmetima pred Odjelom I; 
• 143 svjedoka koji su svjedočili u predmetima pred Odjelom II i Odjelom III, i 
• 6 svjedoka koji su svjedočili u predmetima u Apelacionom odjeljenju Odjela I. 
 
U 2008. godini došlo je do primjetnog porasta u broju svjedoka koji su svjedočili pred 
Sudom BiH, kao što se može vidjeti iz dijagrama u daljem tekstu. U svrhu preciznog 
poređenja, treba istaći da je došlo do evidentnog porasta u mjesečnom prosjeku 
svjedoka kojima je pružena pomoć Odjela za podršku svjedocima. Konkretno, u 2005. 
godini, mjesečno su podršku dobivala u prosjeku 32 svjedoka; u 2006. godini 61 
svjedok; u 2007. godini 73 svjedoka; dok je u 2008. godini, Odjel za podršku 
svjedocima mjesečno pružao podršku za 98 svjedoka u prosjeku. 

Trend koji pokazuje povećanje u broju svjedoka kojima je pružena podrška u periodu 
između 2005. i 2008. godine 

 
- Dijagram 1.1- 

 
S obzirom na ovaj kontinuirani porast broja svjedoka koji svjedoče pred Sudom BiH, 
za očekivati je da će se ovakav trend nastaviti i u 2009. godini. 
 

 
- Dijagram 1.2.- 

Odjel I  
 
U toku 2008. godine podršku je primilo ukupno 1029 svjedoka. Od ovog broja 
Tužilaštvo je pozvalo 703 svjedoka, a odbrana 322 svjedoka. Pored ovoga, u 2008. 

godini, 4 svjedoka svjedočila su putem video veze uspostavljene sa sudovima izvan 
Bosne i Hercegovine.  
 
Broj svjedoka u predmetima ratnih zločina u 2008. godini 
Mjesec Tužilaštvo Odbrana  Video veza Ukupno -  

mjesečno  
Januar 33 43 0 76 
Februar 42 33 0 75 
Mart 30 41 0 71 
April 48 23 1 72 
Maj 84 24 1 109 
Juni 64 33 0 97 
Juli 56 17 0 73 
Avgust 64 22 0 86 
Septembar 87 15 0 102 
Oktobar  94 15 1 110 
Novembar 48 27 0 75 
Decembar 53 29 1 83 
Ukupno 703 322 4 1029 

- Tabela 1.1. - 
Odjeli II i III 
 
U predmetima koji se vode pred Odjelima I i II Suda Bosne i Hercegovine podršku 
Odjela za podršku svjedocima primila su ukupno 143 svjedoka. Ovdje je važno istaći 
da je po zahtjevu dijela Tužilaštva BiH koji radi na predmetima koji se vode pred 
Odjelom II Suda BiH, a i zbog jedinstvene psihološke situacije pojedinih svjedoka u 
nekim od predmeta koji se vode pred ovim Odjelom (žrtve trgovine ljudima i žrtve 
seksualnog, fizičkog ili drugog zlostavljanja), Odjel za podršku svjedocima 
organizirao pružanje psihološke pomoći određenim svjedocima u trenutku njihovog 
svjedočenja pred Sudom BiH. 
 
Broj svjedoka u predmetima pred Odjelima II i III u 2008. godini 

Mjesec Tužilaštvo Odbrana  Ukupno -  
mjesečno  

Januar 12 0 12 
Februar 29 0 29 
Mart 5 9 14 
April 3 22 25 
Maj 16 0 16 
Juni 12 0 + 1A* 13 
Juli 21 0 21 
August 6 0 6 
Septembar 0 0 0 
Oktobar  1 0 1 
Novembar 1 0 1 
Decembar 5 0 5 
Ukupno 111 31 143 

 - Tabela 1.2. - 

*1 svjedok odbrane svjedočio je u žalbenoj fazi postupka 
 
Apelaciono odjeljenje Odjela I 
 
Kada se ukaže potreba, Odjel za podršku svjedocima također pruža podršku 
svjedocima koji svjedoče pred Apelacionim odjeljenjem Odjela I Suda BiH. Pošto se 
ovdje radi uglavnom o svjedocima u predmetima ratnih zločina, koji su prilikom 
prethodnog svjedočenja osjećali potrebu da potraže psihološku pomoć zbog 
psiholoških rekacija koje su imali prije, u toku i nakon svjedočenja, Odjel za podršku 
svjedocima posvetio se ne samo pružanju psihološke podrške ovim svjedocima u 
žalbenoj fazi postupka, već i  ispunjavanju logističkih i administrativnih potreba koje 
se mogu javiti kod svjedoka prilikom njihovog dolaska na Sud BiH. U 2008. godini, u 
žalbenoj fazi postupka podršku je dobilo ukupno 6 svjedoka. 
 
Broj svjedoka u predmetima pred Apelacionim odjeljenjem Odjela I u 2008. godini 

Mjesec  Optužba  Odbrana  Ukupno -  
mjesečno  

Januar 0 0 0 
Februar 0 0 0 
Mart 0 0 0 
April 0 0 0 
Maj 0 0 0 
Juni 2 0 2 
Juli 1 0 1 
August 0 0 0 
Septembar 0 3 3 
Oktobar  0 0 0 
Novembar 0 0 0 
Decembar 0 0 0 
Ukupno 3 3 6 

- Tabela   1.3. - 
 
Aktivnosti Odjela za podršku svjedocima  
 
U toku 2008. godine, shodno potrebama svjedoka, a u saradnji sa Uredom za odnose s 
javnošću i Odjelom za osiguranje Suda BiH, Odjel za podršku svjedocima je za više 
od 5 svjedoka organizirao prisustvovanje ročištima za izricanje kazne u predmetima 
koji se vode pred Odjelom I Suda BiH. Pošto je izricanje presude praćeno intenzivnim 
emocionalnim reakcijama svjedoka i članova porodice, članovi tima Odjela za 
podršku svjedocima uvijek su prisutni u publici kako bi mogli brzo intervenirati 
ukoliko se za to ukaže potreba. 
 
U 2008. godini, Odjel za podršku svjedocima Suda BiH nastavio je intenzivnu 
saradnju sa odjelima za podršku svjedocima i samim svjedocima kako u regiji tako i u 
inostranstvu.   
 
U cilju jačanja saradnje sa MKSJ-om, Odjel za podršku svjedocima je zahvaljujući 
finansijskoj podršci UNDP-a u toku 2008. godine išao u dvije radne posjete MKSJ-u 

(u martu i oktobru). Osim što su imali priliku da se upoznaju sa radom ovog odjela 
MKSJ-a, članovi tima također su potakli pitanje formaliziranja saradnje sa Odjelom 
za podršku žrtvama i svjedocima MKSJ-a. 
 
Uposlenici Odjela za podršku svjedocima su zahvaljujući finansijskoj podršci UNDP-
a u aprilu također pohađali i jednu obuku. 
 
Odjel je također bio aktivno uključen u regionalne inicijative. U junu je učestvovao  u 
radionici odjela za podršku žrtvama i svjedocima, a u novembru je prisustvovao 
Konferenciji o uspostavljanju odjela za podršku svjedocima na drugim sudovima. 
OSCE je bio organizator ove radionice i konferencije koje su održane u Beogradu. 
Pored razmjene iskustava govorilo se i o načinima na koji bi se poboljšala saradnja u 
pogledu svjedočenja putem video veze, kao i jačanju i formaliziranju buduće saradnje 
sa istim odjelom u Republici Hrvatskoj. U 2008. godini, ukupno 4 (četiri) svjedoka 
svjedočila su putem video veze iz Suda BiH u predmetima ratnih zločina koji se vode 
pred drugim sudovima u regiji i obrnuto. 
 
Aktivnosti službenika za podršku osoblju /Psiholog 
 
Službenik za podršku osoblju/psiholog u Odjelu za podršku svjedocima odgovoran je 
za mentalno zdravlje uposlenika Ureda registrara i Suda BiH. Organizacijom obuka i 
radionica na konkretne teme iz oblasti mentalnog zdravlja, te putem individualnih 
konsultacija, službenik za podršku osoblju pomaže u sprečavanju posljedica izgaranja 
na poslu, sekundarne traumatizacije i drugih poteškoća koje su mogu pojaviti usljed 
stresa na poslu. 
U toku 2008. godine, službenik za podršku osoblju također je počeo sa pružanjem 
podrške uposlenicima Tužilaštva BiH.  
Od 2008. godine, organiziraju se redovni seminari na teme poput timskog rada, 
samoorganizacije, motivacije i sprečavanja izgaranja na poslu. Seminari se 
organiziraju jednom mjesečno i otvoreni su za sve uposlenike, a njihov glavni cilj je 
da se popravi kvalitet rada i komunikacija između uposlenika.  
 
1.8. Biblioteka 
 
Biblioteka Suda Bosne i Hercegovine je specijalizirana pravna biblioteka namijenjena 
potrebama korisnika, prvenstveno sudijama, pravnim savjetnicima i pravnim 
saradnicima. Biblioteka pruža pristup informacijama svih vrsta – naučne, 
profesionalne, obrazovne, itd. – i u svim oblicima– štampani materijali poput knjiga i 
magazina, te elektronski mediji. Pod određenim okolnostima, bibliotečki fond je 
također dostupan i drugim korisnicima. 
 
U 2008. godini, biblioteka je nabavila 350 novih monografija od kojih je 100 dobila 
na poklon. Biblioteka se također pretplatila na 9 serijskih publikacija, a imala je 
pristup i EPSCO-voj elektronskoj bazi članaka. Biblioteka je također učestvovala u 
razmjenama sa bibliotekama pravnih fakulteta u Sarajevu, Banja Luci, Mostaru, 
Beogradu, Novom Sadu, Nišu, Kragujevcu, Mariboru, Zagrebu, Osijeku i Splitu, sa 
bibliotekom Ustavnog suda u Sarajevu, Centra za ljudska prava u Sarajevu i drugim 
bibliotekama i institucijama u BiH i inostranstvu. Interni korisnici biblioteke posudili 
su otprilike 650 naslova, ne računajući redovno korištenje materijala u samoj 
biblioteci. 

Posebno treba pomenuti veliku donaciju periodičnih publikacija od strane biblioteke u 
MKSJ, koja je u biblioteci značajno obogatila odjel za publikacije. 
 
Biblioteka ja završila sa obradom polovine novoprispjelog materijala i sa ispravkama. 
Biblioteka je također pripremila bilten tek nabavljenih monografskih publikacija u 
elektronskoj formi, koji je svim korisnicima biblioteke distribuiran u elektronskoj 
formi. 
 
U okviru kontinuirane saradnje biblioteke sa drugim pravnim bibliotekama iz BiH i 
inostranstva, prošle godine održana su dva seminara za bibliotekare pravnih 
biblioteka, jedan u Neumu (u junu), a drugi (u oktobru) u biblioteci Pravnog fakulteta 
Univerziteta u Beogradu. Ovaj drugi seminar također je označio osnivačku skupštinu 
Udruženja bibliotekara pravnih i sličnih biblioteka Jugoistočne Evrope, čiji je član i 
biblioteka Suda Bosne i Hercegovine. 
 
Pored toga, u okviru kontinuiranog programa edukacije bibliotekara, uposlenici 
biblioteke učestvovali su na četvrtoj MKSB (Međunarodna konvencija slavenskih 
bibliotekara) u Sarajevu, sajmovima knjige održanim u Sarajevu, Banja Luci, 
Beogradu, i Zagrebu, kao i drugoj međunarodnoj konferenciji za bibliotekare, 
arhiviste i uposlenike muzeja, “Konferenciji BAM”. 
 
1.9. Izazovi i budući projekti u 2009. godini 
 
1.9.1.  Budžet za 2009. godinu 
 
U julu 2008. godine Sud je Ministarstvu finansija i trezora dostavio prijedlog budžeta 
za 2009. u iznosu od 12.857.000 KM. Predloženim budžetom obuhvaćeno je 
finansiranje 219 uposlenih: 53 sudije, 82 uposlenika koji su prešli iz Ureda registrara i 
84 uposlenika Sekretarijata Suda. U prijedlogu su navedene realne potrebe Suda za 
2009, a kao što je objašnjeno u dopisima uz prijedlog, navedene su i obaveze u skladu 
sa Sporazumom o uspostavljanju Ureda registrara da se 2009. okonča proces 
tranzicije i to zamjenom 11 međunarodnih sudija čiji mandat ističe 2009. godine – 
postupak koji se mora provesti nezavisno od potencijalne odluke da se produži 
prisustvo međunarodnog osoblja. U predloženom budžetu takođe je navedena potreba 
da se osoblje koje trenutno radi u Uredu registrara integrira u Sud BiH i da se od 
Ureda registrara preuzimu neki troškovi kao što su: naknade za podršku svjedocima, 
održavanje tehničke opreme i drugi troškovi. I na kraju, Sud je u svom prijedlogu 
objasnio da veći budžet odražava porast broja predmeta Suda od 70% u poređenju sa 
projekcijama budžeta za 2006. godinu (kako je navedeno u tromjesečnom izvještaju 
za  septembar 2008. godine). 
 
Imajući u vidu da je u skladu sa Sporazumom o uspostavljanju Ureda registrara 
međunarodna odgovornost Bosne i Hercegovine da u potpunosti preuzme upravnu i 
finansijsku odgovornost za rad Suda BiH krajem 2009. godine, predloženi budžet je u 
potpunosti podržalo Ministarstvo finansija i trezora i međunarodni donatori. I 
Tranzicijsko vijeće je u uputilo preporuku Predsjedništvu BiH, Parlamentarnoj 
skupštini, Vijeću ministara i Ministarstvu finansija i trezora. 
 
Međutim, Fiskalno vijeće je odredilo budžet Suda za 2009. godinu u iznosu od 
11.053.000 KM, odnosno 1.804.000 KM manje od traženog bez prethodnih 

konsultacija sa Sudom. Ovaj prijedlog je kasnije usvojila Parlamentarna skupština 
BiH. Usvojeni budžet omogućava finansiranje samo 185 uposlenika u 2009. godini, 
iako Sud trenutno zapošljava 187, a u ovoj godini će trebati da zaposli dodatno 
osoblje koje bi zamijenilo sudije i osoblje koje odlazi. Pored toga, budžetom je 
predviđeno smanjenje materijalnih troškova za 4,5% i smanjenje kapitalnih troškova 
za 50%. 
 
Ured registrara i Sud smatraju da će budžet, u sadašnjem iznosu, imati značajne 
negativne posljedice na rad Suda. Sud će na raspolaganju imati umanjena sredstva za 
plaćenje troškova svjedoka i troškova odbrane i sadašnji budžet će ozbiljno uticati na 
sposobnost Ureda registrara da završi proces integracije i tranzicije prema sadašnjem 
planu. 
 
Nakon usvajanja budžeta, Sud je organizirao konferenciju za štampu kako bi upozorio 
javnost na ovaj problem i pozvao sve nadležne domaće organe da pronađu rješenje 
koje bi Sudu omogućilo da nastavi normalno raditi sa postojećim obimom posla i 
tekućom tranzicijom. 
 
Predložena rješenja 
 
Sud i Ured registrara predlažu da se na raspolaganje stave dodatna sredstva iz 
postojećih budžetskih rezervi za ovu godinu i iz budžeta Ureda registrara i da se uz 
pomoć donatora pokušaju premostiti praznine koje su nastale usvajanjem umanjenog 
budžeta. Imajući to na umu, Sud i Ured registrara su početkom marta održali sastanak 
sa Ministarstvom pravde i Ministarstvom finansija i trezora BiH kako bi preispitali 
mogućnost dodjeljivanja sredstava iz rezervi Sudu BiH. Oba ministarstva su u 
potpunosti podržala ovaj prijedlog i sada treba preduzeti korake kako bi se 
obezbijedila sredstva za ovu godinu. Nadalje, treba uložiti maksimalne napore kako bi 
se osigurala adekvatna sredstva za 2010. godinu što bi omogućilo nesmetan nastavak 
rada Suda, bez rizika od odlaska ključnog i dragocjenog kadra Suda koje će otići zbog 
neizvjesne situacije u pogledu budućnosti zaposlenja. 
 
Stoga će Ured registrara odrediti prioritete i od VSTV-a tražiti postepeno imenovanje 
novih domaćih sudija, te izvršiti reviziju plana o postepenoj integraciji osoblja u 2009. 
godini koja bi odražavala kašnjenje u tranziciji. U skladu sa ovim prioritetima koje 
odredi Ured registrara, nadležna ministarstva će Vijeću ministara dostaviti svoje 
prijedloge o potrebnim sredstvima iz rezervi. Donatorska zajednica će takođe biti 
obaviještena o svim promjenama. 
 
1.9.2.  Produženje mandata međunarodnom osoblju 
 
Sud i Ured registrara su ranije spomenuli rasprave koje se i dalje u raznim forumima i 
na raznim nivoima vode o produženja prisustva međunarodnih sudija u Sudu. Sud i 
Ured registrara i dalje podržavaju ovakve rasprave, a angažirani su na pružanju 
pomoći zainteresiranim stranama dostavljanjem relevantnih informacija, po potrebi. 
 
Međutim, iako su Sud i Ured registrara spremni da provedu svaku odluke koja bude 
donesena, sve je manja mogućnost da se ovo pitanje razrješi. Sud i Ured registrara 
moraju konstatovati i ponovo naglasiti da se odluka o produženju mandata 
međunarodnih sudija mora donijeti što je prije moguće. Ukoliko i dalje nište ne bude 

poduzimano i ne bude donesena odluka po ovom pitanju, to će značiti isto što i odluka 
da se ne pruduži prisustvo međunarodnih sudija. 
Kao što su Ured registrara i Sud ranije naveli, složena suđenja ratnih zločina mogu 
trajati do godinu dana, čak i duže. Sud i Ured registrara moraju biti sigurni da će 
sudije moći okončati suđenja u tako dugotrajnim predmetima prije nego se rasporede 
u sudska vijeća. Ovo će naročito predstavljati gorući problem u martu ili aprilu 2009. 
Ako dotada dalje prisustvo međunarodnih sudija još uvijek bude neizvjesno, a s 
obzirom na trajanje njihovog mandata prema sadašnjim ugovorima, jednostavno neće 
biti moguće rasporediti ih na složenije predmete. Shodno tome, Sud i Ured registrara 
očekuju da će u mnogim, ako ne i svim novim predmetima koji su primljeni u rad 
nakon marta ili aprila, u potpunosti postupati domaća sudska vijeća. Ovo u stvari 
znači da se međunarodni resursi neće koristiti nakon marta ili aprila 2009. godine ili 
da će njihovo korištenje biti znatno umanjeno. S druge strane, čak i da se nakon ovog 
perioda međunarodnim sudijama dodijele neki predmeti, rizik njihovog skorog 
odlaska zahtijeva imenovanje rezervnih domaćih sudija u ova vijeća, što dodatno 
opterećuje sudske kapacitete (ovo je potrebno kako bi se izbjeglo ponavljanje 
cjelokupnog postupka u slučaju da jedan član vijeća ode, a što je i zakonska obaveza). 
 
Dok drugostepeni postupci općenito traju kraće od prvostepenih, treba imati na umu 
da od momenta donošenja prvostepene presude pa do kompletiranja žalbenog spisa, tj.  
dok Apleaciono vijeće ne počne da postupa po žalbi, obično prođe najmanje dva do tri 
mjeseca, pa čak i više. Pored toga, u složenijim predmetima u kojima se pojavljuju 
složenija pravna i činjenična pitanja, drugostepeni postupak može trajati mjesecima. 
Shodno tome čak i u vezi sa ograničenim produženjem prisustva međunarodnih sudija 
u Apelacionom odjeljenju Suda potrebno je hitno riješiti ovaj problem ako želimo da 
to produženje bude efikasno  
 
I na kraju Ured registrara i Sud navode da će biti teško, ako ne i nemoguće, zadržati 
sadašnje međunarodne sudije ili zaposliti dodatne međunarodne sudije nakon 2009. 
godine ako se odluka o tome hitno ne donese. 
 
Sud i Ured registrara će zahtijevati od svih zainteresovanih strana da udvostruče svoje 
napore na hitnom rješavanju pitanja daljeg prisustva međunarodnih sudija u Sudu 
nakon 2009. godine. 
 
1.9.3  Postavljanje sudija   
 
Kao što je već više puta navedeno, Sud se i dalje suočava sa poteškoćama u pogledu 
postavljanja sudija. Visoko kvalificirani domaći kandidati i dalje su nedostupni ili 
nisu zainteresirani da budu imenovani za sudije u Sudu. Zbog toga se proces 
angažiranja domaćih sudija odvija dosta sporo, tako da neka mjesta ostaju upražnjena 
mjesecima uprkos nastojanjima VSTV-a da se ona popune. Izgleda da najveći broj 
kandidata koji se prijavljuju za radna mjesta na Sudu dolaze iz opštinskih sudova i 
uglavnom žive u Sarajevu. Očigledna nezainteresiranost sudija koji rade na višim 
sudovima u cijeloj državi, između ostalih i onih sa vrhovnih sudova entiteta izaziva 
veliku zabrinutost, a ovaj problem će biti dodatno intenziviran u budućem periodu. 
Pošto je Planom tranzicije predviđeno imenovanje dodatnih novih domaćih sudija koji 
bi u narednoj godini i narednim mjesecima zamijenili strane sudije koje odlaze, biće 
neophodno naći kandidate koji su dovoljno kvalificirani da popune ova radna mjesta. 

Ured registrara i Sud su pokušali da djelimično riješe pitanje zapošljavanja domaćeg 
kadra usklađivanjem plata sudija i ostalog stručnog osoblja. Međutim, na osnovu 
budžeta za 2009. godinu koji je usvojila Parlamentarna skupština izgleda da je ovaj 
napor odbijen. Budući da sudije, tužioci i ostalo stručno osoblje nisu obuhvaćeni 
nedavno usvojenim Zakonom o platama i drugim naknadama uposlenika u 
institucijama BiH, Parlamentarna skupština je od Ministarstva finansija i trezora 
tražila da izrade nacrt zakona kojim se regulišu plate sudija na osnovu istih principa 
kao i Zakon o platama u institucijama BiH. Takav nacrt nikada nije izrađen i budžet 
za 2009. godinu ne obuhvata finansiranje odgovarajućih plata sudija. Neuspjeh u 
rješavanju ovog problema, odnosno plata sudija, sigurno će onemogućiti Ured 
registrara i Sud u provođenju dogovorenog plana trazicije i imenovanju domaćih 
sudija u 2009. godini. 
 
Sud i Ured registrara smatraju isto tako da je neophodno zaposliti i dodatno stručno 
osoblje kao što su domaći pravnici, pravnici Odjela za sudsku upravu i ostalo osoblje 
za podršku koje je od ključnog značaja za efikasan rad Suda. 
 
Predložena rješenja 
 
U cilju rješavanja problema koji se odnose na zapošljavanje kvalificiranog domaćeg 
kadra, Sud i Ured registrara će sa Ministarstvom pravde i VSTV-om raditi na 
donošenju izmjena i dopuna Zakona o platama i drugim naknadama u sudovima i 
tužilaštvima BiH kojima bi se omogućile određene naknade za putne troškove i 
naknade za odvojen život za sudije i neke kategorije stručnog osoblja. Ovu mjeru je 
usvojilo Vijeće ministara, ali se sada razmatra da li bi ove naknade trebalo uključiti u 
Zakon o platama u institucijama BiH ili u posebni zakon o platama sudija. 
 
1.9.4.  Izvještaj o Strategiji za za odnose s javnošću i saradnju sa zajednicom 
 
U posljednjem tromjesječju 2008. godine Ured registrara i Sud su primili izvještaj o 
odnosima s javnošću koja je urađena po zahtjevu Ambasade Ujedinjenog Kraljevstva. 
Budući da Ured registrara i Sud rade na tome da osiguraju da Sud efikasno 
komunicira sa javnošću i medijima u BiH i inostranstvu, ovaj izvještaj je pozdravljen 
kao dokument koji nudi brojne ideje u ovoj oblasti rada Suda. Ured registrara i Sud 
ističu da je Odjel za odnose s javnošću Suda već započeo mnoge aktivnosti i 
programe koji su preporučeni u izvještaju. Budući da u izvještaju nije konkretno 
razmatran i analiziran sadašnji rad Suda, očekuje se da će to biti urađeno. 
 
Nakon što je opšta sjednica Suda u principu usvojila izvještaj, osnovana je komisija   
koja bi razmotrila prijedloge iz izvještaja i napravila program kojim bi se unaprijedile 
aktivnosti odnosa Suda sa medijima i javnošću. Komisija Suda će razmatrati 
konkretne prijedloge iz izvještaja kao i dodatne prijedloge i sugestije sudija Suda u 
kontekstu sudskih kapaciteta i potreba kao i relevantnih zakona, etičkog kodeksa, 
principa i smjernica. Nakon toga, komisija će proslijediti spisak prijedloga opštoj 
sjednici Suda na dalje razmatranje i usvajanje. 
 
1.9.5.  Ostala važna pitanja  
 
Usljed značajnog povećanja broja predmeta u 2008. u odnosu na predviđeni broj 
predmeta Suda, broj zaposlenika čija je integracija u Sud bila prvobitno planirana 

pokazao se nedovoljnim za obezbjeđivanje adekvatne podrške Odjelima I i II 
Krivičnog i Apelacionog odjeljenja Suda. 
 
Povećan obim posla utiče na sve aspekte rada Suda uključujući i službe koje pružaju 
podršku radu sudija. Iz tog razloga, već u 2008. godini se započelo sa procesom 
poboljšanja kapaciteta konkretnih službi za podršku u smislu otvaranja novih radnih 
mjesta i povećanja broja postojećih uposlenika. Neka od ovih radnih mjesta već su 
popunjena i finansiraju se iz budžeta Ureda registrara, ali s obzirom na broj predmeta 
Suda jasno je da će biti neophodno da postanu  stalna radna mjesta Suda. Shodno 
tome, potrebno je da se ova radna mjesta uključe u budžet Suda za 2009. godinu. 
 
Iz tog razloga je u oktobru 2008. godine Sud pripremio detaljnu analizu situacije i 
budućih potreba Suda. Ovu analizu Sud je proslijedio Tranzicijskom vijeću 
zahtijevajući da daju preporuku o integraciji dodatnog osoblja. Dana 10. oktobra 
2008. godine Tranzicijsko vijeće je  preporučilo da iz Ureda registrara u Sud pređe 
preostalih 5 uposlenika iz posljednje faze integracije u 2009. godini, kao i prelazak 
dodatnog broja od 21 uposlenika zbog povećanog obima posla. Ako se ove preporuke 
u potpunosti provedu, iz Ureda registrara će u Sud biti integrirano ukupno 82 
uposlenika, što će biti pomoć u smislu neophodnih saradnika s obzirom na obim posla 
Suda. 
 
Nažalost, zbog ograničenih finansijskih sredstava preporuka Tranzicijskog vijeća nije 
provedena u 2008. godini i njeno provođenje u 2009. godini će zavisiti od potrebnih 
sredstava koja budu na raspolaganju. Trenutno ova sredstva još uvijek nisu na 
raspolaganju. Shodno tome, radna mjesta koja trenutno finansira Ured registrara biće 
ukinuta krajem 2009. godine, zbog čega će Sud ostati bez potrebnog broja osoblja i 
sredstava. 
 
U svjetlu budžetskih ograničenja Suda, Ured registrara i dalje finansira neka radna 
mjesta koja nisu integrirana u strukturu Suda. Ured registrara finansira 7 pravnih 
saradnika/pravnih savjetnika i jednog pripravnika u Pravnom odjelu, kao i 2 pravna 
saradnika Odjela za sudsku upravu. Ako se u budućnosti ne obezbijede sredstva za 
tranziciju ovih radnih mjesta u Sud, sudije Suda neće imati adekvatnu podršku u 
vođenju predmeta na kojima rade.  

1.10.  Statistička analiza 
 
U ovom poglavlju godišnjeg izvještaja prikazana je analiza rada Odjela I i II tokom 
2008. godine. Dijagrame 1.3, 1.4 i 1.5 treba posmatrati kao cjelinu budući da 
prikazuju sličan skup podataka iz tri različite perspektive. Treba uzeti u obzir da su 
prilikom računanja ovih pokazatelja u obzir uzeta samo prvostepena ročišta. Nisu 
uračunata drugostepena ročišta kao ni predpretresna ročišta koja takođe predstavljaju 
značajan dio vremena koje sudije provedu u sudnici. Zapazićete da nisu uključena 
ročišta koja su trajala samo pola sata ili manje, budući da se u većini slučajeva i ne 
radi o pravim ročištima glavnog pretresa. 

- Dijagram 1.3. - 

Mjesečni broj ročišta 
(Odjeli I i II)

57

69
63

74

87

68
60

55

76
84

70

60

29 32
36 34

28 29

14
19

28

18

34 34

0

10

20

30

40

50

60

70

80

90

100

jan
.08

feb
.08

mar.
08

apr
.08

maj.0
8

jun.0
8

jul.0
8

avg
.08

sep
.08

okt.
08

nov
.08

dec.
08

Br
oj

 ro
či

šta

Odjel I Odjel II
 

- Dijagram 1.4. - 
 

 
- Dijagram 1.5. - 

Prosječno trajanje ročišta po mjesecu 
(ratni zločini i organizirani kriminal)

Broj optužnica predstavljen po broju optuženih
januar 2005. - decembar 2008.

(Odjeli I i II)

50

13

4 3
1

51

15

9
8

2 3 2 1 2 1 1 1
0

10

20

30

40

50

60

1 2 3 4 5 6 7 8 9 10 11 12 13 28

Broj optuženih

Br
oj

 o
pt

už
ni

ca

Ratni zločini Organizovani kriminal, privredni kriminal i korupcija
 

- Dijagram 1.6. - 
 
Dijagram 1.6 prikazuje ukupan broj potvrđenih optužnica predstavljen po broju 
optuženih. Dosada je bilo nekoliko predmeta sa više optuženih. Potvrđeno je 7 
optužnica koje uključuju više od 6 optuženih što je zahtijevalo značajne sudske 
kapacitete, kao i sudnice budući da samo dvije sudnice mogu primiti više od 4 
optužena, a ostale četiri mogu primiti manje od 4 optužena. 

- Dijagram 1.7. – 

 
Dijagrami 1.7 i 1.9 prikazuju ukupan broj aktivnih glavnih pretresa i ukupan broj 
optuženih po glavnom pretresu za 2008. godinu za oba Odjela. Nisu uključeni 
predmeti u kojima je donesena prvostepena presuda u određenom mjesecu budući da 
je predstavljen samo broj aktivnih glavnih pretresa  na kraju mjeseca. 
 
Predviđeni broj suđenja i optuženih zasniva se na broju sudskih vijeća. Ranije je 
navedeno da se ove prognoze zasnivaju na pretpostavkama da jedno sudsko vijeće 
može istovremeno suditi u dva predmeta. Pretpostavke o broju optuženih su sljedeće: 
1,5 optuženih po predmetu ratnog zločina i 3 optužena po predmetu organiziranog 
kriminala. Promjena u prognozi u dijagramu 1.7 se odnosi na povećan broj sudskih 

vijeća za jedno vijeće u junu 2008. godine. Ta mjera kao i formiranje dodatnog vijeća 
uslijedili su kao odgovor na značajan porast obima posla i priliva predmeta. 
 

Kumulativan broj optuženih u okviru potvrđenih optužnica, prvostepenih presuda, 
sporazuma o priznanju krivice i pravosnažnih presuda

(Ratni zločini)

- Dijagram 1.8. - 
 
Dijagram 1.8 prikazuje trend povećanja broja optužnica, prvostepenih i drugostepenih 
presuda kao i sporazuma o krivnji za 2007. i 2008. godinu. Značajan  porast broja 
donesenih prvostepenih presuda u aprilu odnosi se na 6 presuda u odnosu na 9 
optuženih. Od ukupno 6 presuda u ovom mjesecu, dvije su donesene na osnovu 
sporazuma o priznanju krivnje. Još jedan porast u julu odnosi se na donesene 4 
prvostepene presude u odnosu na 12 optuženih. Jedna od njih je presuda u ranije 
pomenutom predmetu Kravica. Što se tiče potvrđenih optužnica u prvoj polovini 
2008. godine prosječan broj potvrđenih optužnica po broju optuženih je 3,8 optuženih 
mjesečno, dok se u drugoj polovini godine prosjek malo smanjio na 1,7 optuženih 
mjesečno. 

- Dijagram 1.9. - 

Broj aktivnih pretresa - stvarni i predviđeni 
(Organizovani kriminal)

Kumulativan broj optuženih u okviru potvrđenih optužnica, prvostepenih presuda, 
sporazuma o priznanju krivice i pravosnažnih presuda

 (Organizovani kriminal, privredni kriminal i korupcija)

- Dijagram 1.10. - 
 
Dijagram 1.10 prikazuje isti skup podataka kao i dijagram 1.8 ali samo u vezi sa 
oganiziranim kriminalom. U drugoj polovini 2008. godine došlo je do povećanja broja 
potvrđenih optužnica. U septembru 2008. godine potvrđene su 4 optužnice protiv 40 
lica. U posljednjem tromjesječju potvrđeno je 11 optužnica u odnosu na 24 lica. 
Značajan porast broja lica osuđenih u prvostepenom postupku u junu '08 se odnosi na 
2 prvostepene presude koje su donesene protiv 14 optuženih, od kojih je u jednom 
predmetu (Zoran Đerić i drugi) osuđeno 13, a u drugom predmetu (Vinko Savić) 1 
lice. 

- Dijagram 1.11. - 

 

Broj pritvorenika/osuđenih lica po fazama postupka   
zaključno sa 31. decembrom 2008.

(Odjeli I i II) 

Ured registrara za Posebni odjel za ratne 
zločine i Posebni odjel za organizovani 
kriminal, privredni kriminal i korupciju 
Tužilaštva BiH   
 
 
 

• Provedba plana tranzicije 

• Državna strategija za rad na predmetima ratnih zločina 

• Implementacija projekta uspostavljanja baze podataka o 

 predmetima ratnih zločina 

• Smjernice Tužilaštva 

• Saradnja sa MKSJ-om  

• Izazovi s kojima se suočava Posebni odjel za ratne zločine  

• Rezultati rada Posebnog odjela za ratne zločine 

• Rezultati rada Posebnog odjela za organizovani kriminal, 

 privredni kriminal i korupciju 



 



 

 

2.  Ured registrara za Posebni odjel za ratne zločine i 
Posebni odjel za organizirani kriminal, privredni 
kriminal i korupciju Tužilaštva BiH 

 
2.1. Provedba plana tranzicije 
 
Ured registrara za Posebne odjele Tužilaštva Bosne i Hercegovine, u toku 2008. 
godine fokusirao se na dvije vrste aktivnosti koje proizilaze iz ciljeva predviđenih 
Strategijom tranzicije za Ured registrara: 

Prva je proces planiranja u cilju osiguranja efikasne podrške međunarodnom osoblju i  
radu samog Ureda registrara do okončanja perioda tranzicije. Uz to su se istovremeno 
odvijale aktivnosti na nesmetanom prenosu znanja i vještina na domaće osoblje i 
jačanju domaćih kapaciteta.  

Druga vrsta aktivnosti ogledala se u intenziviranju napora Ureda registrara na 
okončanju tranzicije i integracije domaćih uposlenika u Tužilaštvo Bosne i 
Hercegovine tako da pravni i regulatorni okvir Tužilaštva, koji se odnosi na status 
osoblja u tranziciji, bude u potpunosti usklađen sa planom tranzicije.  Ured registrara 
će nastaviti sa pružanjem podrške aktivnostima na pregledu nacrta Pravilnika o 
unutrašnjoj organizaciji Tužilaštva, koji će obuhvatiti očekivane rezultate iz Plana 
tranzicije iz 2006.godine.  Na osnovu tog plana je tokom 2007. i 2008. godine ukupno 
četrdeset devet (49) radnih mjesta namijenjenih domaćem osoblju premješteno u 
posebne odjele Tužilaštva BiH. U 2007. godini je 26 domaćih uposlenika je 
premješteno u Posebni odjel za ratne zločine (PORZ), a njih 10 u Posebni odjel za 
organizirani kriminal (POOK). U 2008. godini je 8 domaćih uposlenika premješteno u 
PORZ, a 5 u POOK. U Uredu registrara je u toku tranzicija radnih mjesta za nekoliko 
domaćih uposlenika. 
 
2.2. Državna strategija za rad na predmetima ratnih zločina 
 
Nakon više od  godinu dana, aktivnosti na izradi Državne strategije za rad na 
predmetima ratnih zločina konačno su dovršene usvajanjem strategije na 71. sjedinci 
Vijeća ministara BiH koja je održana 29.12.2008. godine. Ministarstvo pravde BiH je 
u septembru 2007. godine formiralo radnu grupu za izradu državne strategije za rad 
na predmetima ratnih zločina i ostalim pitanjima iz ove oblasti radi utvrđivanja 
sistematskog pristupa rješavanju velikog broja predmeta ratnih zločina koji su u toku. 
U radu ovog tijela su učestvovali rukovodno osoblje Posebnog odjela za ratne zločine, 
Tužilaštva BiH, te osoblje Ureda registrara.   

Neupitno je da su domaće pravne institucije, uz značajnu međunarodnu podršku, 
poduzele niz koraka u cilju preuzimanja pune odgovornosti za procesuiranje teških 
kršenja međunarodnog humanitarnog prava. Međutim, ti koraci su se pokazali 
nedovoljnim iz nekoliko međusobno povezanh razloga, a to su nedostatak jasnog 
koncepta postupanja u predmetima ratnih zločina koji su pokrenuti i vode se pred 
sudovima različite nadležnosti, te nedostatak jasno definisane raspodjele dužnosti i 
načina saradnje između ovih sudskih instanci. Manjkavosti su uočene i u nepostojanju 

centralizirane i pouzdane baze podataka o broju i strukturi predmeta ratnih zločina 
koji su u toku, nezadovoljavajućem mehanizmu za usklađivanje sudske prakse što je 
posljedica primjene različitih materijalnih zakona u predmetima ratnih zločina, uz 
probleme sa koordinacijom i raspodjelom predmeta, regionalnom pravosudnom 
saradnjom i pružanjem podrške i zaštite svjedocima i žrtvama. Sve ove činjenice 
motivirale su državne organe da Radnoj grupi povjeri zadatak izrade dokumenta 
strategije. 

Pravni i institucionalni instrumenti predviđeni u Državnoj strategiji za rad na 
predmetima ratnih zločina osmišljeni su u cilju efikasnog procesuiranje predmeta 
ratnih zločina u ograničenom vremenskom periodu - sedam godina za složenije 
predmete i 15 godina za manje složene predmete, usklađivanje sudske prakse, 
izgradnju pravosudnih kapaciteta i organa krivičnog gonjenja, vođenje istraga i 
postupaka u predmetima ratnih zločina, ostvarenje bolje saradnje sa zemljama 
regiona, te unapređenje zaštite i podrške žrtvama i svjedocima u postupcima pred 
svim sudovima u BiH. 

Kako bi se ispunili strateški ciljevi, Ministarstvo pravde BiH odgovorno je za 
poduzimanje mjera u oblasti vršenja nadzora i izmjene zakonodavstva, dok su sudovi 
i tužilaštva odgovorni za vođenje krivičnih postupaka u predmetima ratnih zločina, a 
Visoko sudsko i tužilačko vijeće, zajedno sa ministarstvima pravde, finansija i 
državnim organima, između ostalog, imaju zadatak procjene i unapređenja postojećih 
tehničkih i kadrovskih kapaciteta pravosudnih institucija za rad na predmetima ratnih 
zločina.  

Iako je usvajanje Strategije predstavljalo važan korak ka ispunjenju strateških ciljeva, 
potrebno je naglasiti da će provedba Strategije predstavljati još veći izazov i 
zahtijevati punu predanost navedenih institucija. Na primjer, jedna od mjera koju je 
potrebno što prije poduzeti jeste usvajanje izmjena i dopuna Zakona o krivičnom 
postupku i Zakona o Sudu BiH, u hitnoj proceduri, te izdavanje obavezujućeg 
uputstva od strane Suda BiH koje će zajedno sa dogovorenim kriterijima doprinijeti 
razvoju što usklađenije sudske prakse u predmetima ratnih zločina. Također je 
potrebno i hitno uspostavljanje centralne baze podataka svih neriješenih predmeta 
ratnih zločina u BiH na nivou Tužilaštva BiH i Suda BiH koja će se redovno ažurirati. 
Očekujemo da će konkretni izazovi u provedbi biti povezani sa resursima potrebnim 
za efikasan rad na predmetima i za finansijske aspekte strateških mjera, imajući u 
vidu da ove ključne oblasti nisu analitički obrađene prije usvajanja Strategije.  

Može se zaključiti da će uspjeh provedbe u velikoj mjeri ovisiti od budućih aktivnosti  
nadzornog tijela. U svrhu vršenja nadzora nad provedbom Strategije, Vijeće ministara 
BiH dužno je formirati stalno i stručno nadzorno tijelo koje će sačinjavati 
predstavnici ministarstava pravde, finansija i trezora BiH, Federacije BiH, Republike 
Srpske i relevantnih institucija Brčko Distrika BiH, kao i VSTV-a. Nadzorno tijelo 
podnosit će kvartalne izvještaje Vijeću ministara o provedbi mjera Strategije. Stoga je 
naročito važno da se ovo tijelo formira u roku koji je predviđen Strategijom.  
 
2.3. Implementacija projekta uspostavljanja baze podataka o 
 predmetima ratnih zločina 
 
Projekat uspostavljanja baze podataka o ratnim zločinima pokrenut je početkom 2008. 
godine u svrhu uspostavljanja centralizirane evidencije svih predmeta ratnih zločina 

koji su trenutno u radu u tužilaštvima i sudovima u Bosni i Hercegovini. Uvođenje 
sistema evidencije (strateška evidencija) predmeta također je jedna od ključnih 
komponenti Državne strategije za rad na predmetima ratnih zločina, koji će služiti kao 
strateško sredstvo kojim se osigurava raspolaganje blagovremeno pribavljenim, 
tačnim, korisnim i upotrebljivim podacima potrebnim za planiranje, i koji će pomoći 
u organiziranju efikasne istrage i procesuiranja ratnih zločina u Bosni i Hercegovini. 
Posebni odjel za ratne zločine je završio aktivnosti na upošljavanju osoblja za rad na 
ovom projektu koji su učestvovali u prvoj fazi prikupljanja podataka, a ta faza se 
odnosila na popis predmeta ratnih zločina u Tužilaštvu. Očekujemo da će se ova faza 
privesti kraju u toku prvih mjeseci 2009. godine, nakon čega bi se trebala pokrenuti 
druga faza koja podrazumijeva prikupljanje i verifikaciju statističkih podataka o 
predmetima ratnih zločina na nivou entitetskih sudova i tužilaštava.   
Ovaj projekat finansira norveška vlada sredstvima koja se upućuju VSTV koje njima i 
upravlja.   
 
2.4. Smjernice Tužilaštva  
 
Rukovodno osoblje Posebnog odjela za ratne zločine i Tužilaštva BiH izradilo je 
interne smjernice pod nazivom Uputstva za rad, koje se odnose na postavljanje 
prioriteta u istrazi i procesuiranju, politiku u vezi sa optužbama, izjašnjavanje o 
krivici i pregovaranje o krivici, kao i o ustupanju predmeta pravosudnim organima iz 
drugih regija.  Ove smjernice upotpunjuju Državnu strategiju za rad na predmetima 
ratnih zločina, konkretnom primjenom preporuka radne grupe u pogledu efikasnije 
organizacije rada na predmetima ratnih zločina i regionalne saradnje. 

Uz ostale programe i procedure, ova Uputstva za rad su dio napora koje sadašnje 
rukovodno osoblje ulaže na uspostavljanju i ozvaničavanju prakse koja će u 
sadašnjem i budućem periodu uvesti više reda i odgovornosti u rad Posebnog odjela 
za ratne zločine.   

Uputstvo za rad koje se odnosi na izjašnjenje o krivici i pregovaranje o krivici i sada 
se primjenjuje kao zvanična politika Posebnog odjela za ratne zločine. Izjašnjenja o 
krivici u predmetima protiv Paška Ljubičića i Dušana Fuštara odvijala su se prema 
Uputstvima za rad, te pomogla u postavljanju osnove za efikasno rješavanje nekoliko 
drugih predmeta u 2008. godini sklapanjem sporazuma o krivici.   
 
2.5. Saradnja Posebnog odjela za ratne zločine sa 
 Međunarodnim krivičnim sudom za bivšu Jugoslaviju 
 (MKSJ) 
 
Održavanje redovnih konferencija putem video linka između predstavnika 
tranzicijskog tima MKSJ-a i Posebnog odjela za ratne zločine nova je praksa uvedena 
2008. godine. Ove konferencije korištene su za diskusiju o različitim pitanjima 
vezanim za saradnju kao što su pristup dokaznom materijalu MKSJ-a, ovjeravanje 
dokaza, organizacija radnih posjeta Hagu u svrhu pretraživanja baze podataka MKSJ, 
pitanja vezana za izmjenu zaštitnih mjera za svjedoke u skladu sa Pravilom 75 (H) 
Pravilnika o postupku i dokazima MKSJ, statusu kategorije ”2” predmeta u kojima 
Tužilaštvo MKSJ nije završilo svoju istragu i predmetima 11bis, te o pitanjima 

Državne strategije za rad na predmetima ratnih zločina i regionalne saradnje. Ovaj 
način saradnje pokazao se kao izuzetno korisno sredstvo za buduće aktivnosti.  
 
Što se tiče postupka za izmjenu mjera zaštite svjedoka koje su dodijeljene u 
postupcima pred MKSJ, Posebni odjel za ratne zločine može, u skladu sa pravilom 75 
(H) Pravilnika o postupku i dokazima MKSJ, da podnese zahtjev za izmjenu mjera 
zaštite u cilju pribavljanja  transkripta iskaza ovih svjedoka i njihovog korištenja pred 
Sudom BiH, te u cilju pozivanja svjedoka da daju izjavu tokom istrage, odnosno da 
svjedoče pred sudom. Ovo pravilo izmijenjeno je 13.7.2007. godine tako da Posebni 
odjel, u skladu sa izmjenama, mora zatražiti odobrenje Suda BiH prije podnošenja 
zahtjeva predsjedniku MKSJ. Kada se zahtjev kompletira i uputi predsjedniku MKSJ, 
sudeća i žalbena vijeća koja postupaju u predmetu dužna su zatražiti mišljenje 
Tužioca MKSJ i Jedinice za podršku svjedocima koji trebaju od svjedoka dobiti 
saglasnost za objelodanjivanje njihovih ličnih podataka. Ukoliko predmetno vijeće 
donese pozitivnu odluku, Sekretarijat je dužan materijal staviti na raspolaganje 
Posebnom odjelu.  
 
Treba naglasiti da je prije stupanja na snagu izmjena i dopuna Pravilnika o postupku i 
dokazima MKSJ, Tužilaštvo BiH podnosilo ove zahtjeve putem Tužilaštva MKSJ, što 
je više odgovaralo potrebama Posebnog odjela. Naime, u 2008. godini, Tužilaštvo je 
podnijelo na desetine zahtjeva za izmjenu mjera zaštite svjedoka. Iako se u 
zahtjevima često naglašavalo da je potreban hitan odgovor zbog toga što su 
osumnjičeni ili optuženi u pritvoru, odnosno da je glavni pretres u toku, u nekim 
predmetima je bilo potrebno uputiti urgenciju vijeću ili Uredu registrara radi 
dobivanja blagovremenog odgovora. Također je važno naglasiti da je Tužilaštvo 
MKSJ blagovremeno odgovaralo na zahtjeve i obično davalo pozitivna mišljenja o 
prijedlozima Posebnog odjela. Predstavnici MKSJ su upoznati sa situacijom i 
trenutno su u toku aktivnosti na poboljšanju efikasnosti postupka u skladu sa 
pravilom 75 (H) i ispunjenja uslova zaštite svjedoka i opravdanih zahtjeva Posebnog 
odjela.  
 
Tokom godine koju pokriva ovaj izvještaj, Tužilaštvo BiH je učestvovalo u 
aktivnostima koje provodi MKSJ na uspostavljanju saradnje između tužilaštava 
zemalja zapadnog Balkana i njihove saradnje sa MKSJ. U maju 2008. godine 
organizirana je konferencija na Brionima u Republici Hrvatskoj kojoj su prisustvovali 
čelnici Tužilaštva BiH, predstavnici tužilaštava regiona i Tužilaštva MKSJ. Posebna 
pažnja tokom konferencije posvećena je definiranju analitičkog pristupa evidentiranju 
predmeta ratnih zločina kao i  utvrđivanju najboljeg načina  vođenja tačne i pouzdane 
evidencije o predmetima. Dogovoreno je poduzimanje konkretnih koraka ka 
uspostavljanju baze podataka predmeta ratnih zločina kako bi se izbjeglo ponavljanje 
unosa i kako bi se na taj način olakšalo vođenje istraga i krivičnih postupaka u 
regionu, i pred MKSJ. Druge teme o kojima se razgovaralo obuhvatale su rad na 
predmetima, naročito onim koji se bave istim događajima tokom rata u bivšoj 
Jugoslaviji, kao i o saradnji i zajedničkim aktivnostima sa MKSJ. 

Posebni odjel za ratne zločine bi trebao nastaviti sa poduzimanjem odgovarajućih 
mjera za unaprjeđenje saradnje sa MKSJ, a naročito u pogledu sljedećeg: 

a) poduzimanje aktivnosti na obezbjeđenju dodatnih pristupnih šifri za pretraživanje 
baze podataka Sekretarijata MKSJ.  

b) organizovanje sastanaka s predsjednikom MKSJ i drugim relevantnim 
predstavnicima MKSJ radi poboljšanja postupka za izmjenu zaštitnih mjera koje su 
dodijeljene svjedocima u postupcima pred MKSJ, u skladu sa Pravilom 75(H) 
Pravilnika o postupku i dokazima MKSJ.  

d) nastavak razmjene iskustava sa MKSJ u pogledu primjene međunarodnog i 
humanitarnog prava, sa posebnim naglaskom na dokaznom postupku. 

e) također je potrebno da domaće pravosudne institucije i MKSJ razmotre usvajanje 
zakonskih i drugih mjera kako bi se osiguralo da se praksa  MKSJ primjenjuje u 
postupcima pred svim sudovima u BiH u čijoj nadležnosti su predmeti ratnih zločina. 
Pitanje nasljeđa i arhive MKSJ nakon njegovog zatvaranja i dalje je aktuelno pitanje 
koje zahtijeva pronalaženje zajedničkog rješenja putem otvorenog dijaloga sa 
predstavnicima relevantnih pravosudnih institucija u regionu i MKSJ.  

U tijesnoj saradnji sa MKSJ i domaćim organima gonjenja, Posebni odjel također 
aktivno učestvuje u provođenju istraga i krivičnog gonjenja osoba koje su optužene za 
pomaganje optuženima pred MKSJ.  

Predmetima ustupljenim Sudu BiH od strane Tužilaštva MKSJ prema Pravilu 11bis 
dat je prioritet u Posebnom odjelu za ratne zločine. U periodu od 2006-2008. godine 
Posebni odjel primio je u rad šest 11bis predmeta protiv deset optuženih (Radovana 
Stankovića, Gojke Jankovića, Mitra Raševića, Save Todovića, Željka Mejakića i 
trojice optuženih, Paške Ljubičića i Milorada Trbića), u kojima su optužnice 
prilagođene u skladu sa domaćim krivičnim zakonodavstvom i podnesene Sudu BiH 
na prihvatanje i potvrđivanje. Ukupno šest 11bis predmeta protiv deset optuženih 
ustupljeno je na postupanje Bosni i Hercegovini u periodu između 2005. i kraja 2006. 
godine. Sa izuzetkom jednog predmeta (Trbić) postupci u svim ovim predmetima su 
završeni bilo u prvom ili drugom stepenu.    
 
Željko Mejakić i dr. 
 
U krivičnom postupku protiv Željka Mejakića i dr, dana 30.5.2008. godine Sud BiH 
izrekao je prvostepenu presudu kojom je Željko Mejakić oglašen krivim za krivično 
djelo zločin protiv čovječnosti i osuđen na kaznu dugotrajnog zatvora u trajanju od 21 
godine, Momčilo Gruban  za krivično djelo zločin protiv čovječnosti i osuđen na 
kaznu zatvora u trajanju od 11 godina, Duško Knežević za krivično djelo zločin 
protiv čovječnosti i osuđen na kaznu dugotrajnog zatvora u trajanju od 31 godine. 
Jedan od optuženih u ovom predmetu, Dušan Fuštar, sklopio je sporazum o priznanju 
krivice sa Tužilaštvom, nakon čega je Sud BiH prihvatio sporazum, prethodno ga 
razmotrivši, i izrekao presudu 22.4.2008. godine kojom je Dušan Fuštar oglašen 
krivim za zločin protiv čovječnosti i osuđen na kaznu zatvora u trajanju od 9 godina. 
Željko Mejakić, Momčilo Gruban i Duško Knežević, ostali optuženi u predmetu 
Omarske i Keraterma, oglašeni su krivim na glavnom pretresu i osuđeni. U ovom 
predmetu trenutno je u toku žalbeni postupak.    
 
Mitar Rašević i Savo Todović 
 
Dana 28.2.2008. godine, sudeće vijeće izreklo je prvostepenu osuđujuću presudu 
protiv Mitra Raševića i Save Todovića za zločin protiv čovječnosti kojom se Mitar 
Rašević osuđuje na kaznu zatvora u trajanju od 8 godina i 6 mjeseci, a Savo Todović 

na kaznu zatvora u trajanju od 12 godina i 6 mjeseci.  I ovaj predmet je u fazi 
žalbenog postupka. 
 
Paško Ljubičić 
 
U pogledu predmeta protiv Paške Ljubičića, dana 28.4.2008. godine, nakon 
razmatranja i prihvatanja sporazuma o priznanju krivice koji je potpisan između 
Tužilaštva BiH i optuženog Ljubičića, Sud BiH izrekao je presudu kojom se Paško 
Ljubičić oglašava krivim za krivično djelo ratni zločin protiv civilnog stanovništva i 
osuđuje na kaznu zatvora u trajanju od 10 godina.  
 
Milorad Trbić 
 
Glavni pretres u ovom predmetu nije završen do kraja 2008. godine. Završetak 
suđenja i izricanje presude očekuju se u martu 2009. godine.  
 
2.6. Izazovi s kojima se suočava Posebni odjel za ratne zločine 
 
Regionalna saradnja 
 
Jedan od ključnih izazova s kojim se Posebni odjel za ratne zločine suočava jeste 
pitanje efikasne saradnje u oblasti pravosuđa sa zemljama regiona. Važnost 
funkcioniranja regionalne saradnje u otvorenim istragama i predmetima ratnih zločina 
koji su počinjeni tokom rata u bivšoj Jugoslaviji je očigledna. Gotovo da nema 
predmeta ratnog zločina koji nema regionalni aspekt. Mjesto počinjenja zločina i 
dokazi mogu se nalaziti u jednoj državi, dok žrtve i svjedoci, odnosno osumnjičeni ili 
optuženi žive u drugoj. Također se može desiti da se istrage, krivična gonjenja i 
glavni pretresi u isto vrijeme vode u razičitim pravnim sistemima. Pravosudni organi 
Bosne i Hercegovine, Hrvatske i Srbije i Crne Gore, prepoznali su potrebu 
uspostavljanja regionalnih mehanizama za pomoć u krivičnim postupcima, naročito u 
pogledu prikupljanja dokaza, uključujući i izjave svjedoka i nalaze vještaka, te 
unaprjeđenja programa zaštite svjedoka. MKSJ je upravo regionalnu saradnju 
smatralo ključnim uslovom za ustupanje predmeta pravosudnim sistemima pojedinih 
zemalja u skladu sa Pravilom 11bis. 

Pozicija Bosne i Hercegovine, u odnosu na nadležnosti u zemljama regiona, 
specifična je po  mnogočemu: najveći broj otvorenih predmeta ratnih zločina koji 
često uključuju izuzetno složena pravna i činjenična pitanja, te veliki broj svjedoka i 
žrtava koji uglavnom žive u BiH ili imaju privatne veze u BiH. Pored toga, u nekim 
predmetima ratnih zločina su susjedne zemlje pokrenule krivično gonjenje, iako su 
zločini počinjeni u BiH, gdje se nalazi i većina dokaza i svjedoka.  

Proces regionalne saradnje, odnosno Palićki proces1 započet je 2004. godine u svrhu 
utvrđivanja i razvoja mehanizama za poboljšanje regionalne saradnje pravosudnih 
organa u predmetima ratnih zločina. Kao rezultat tog procesa, tokom 2005. godine 
potpisan je sporazum o saradnji između glavnih tužilaca Srbije, Crne Gore, Hrvatske i 

                                                 
1 Proces je započet organizovanjem redovnih sastanaka na nivou eksperata i ministara, na kojima su 
učestvovali predstavnici pravosuđa i policije iz Republike Srbije, Republike Hrvatske i Bosne i 
Hercegovine.  

Bosne i Hercegovine, čime je tužiocima omogućeno uspostavljanje direktnih 
kontakata, razmjena informacija i koordinacija aktivnosti u istražnim postupcima u 
predmetima ratnih zločina i u vezi sa drugim pitanjima.2  

Palićki proces i slične inicijative pokazali su da je moguća rutinska razmjena dokaza i 
informacija, te stručnih nalaza u postupcima u predmetima ratnih zločina između 
pravosudnih organa BiH, Srbije i Hrvatske. Uspostavljena je mogućnost za 
neposrednu komunikaciju između tužilaca i sudija u regionu. Države učesnice ovog 
procesa istražile su modalitete za prevazilaženje problema nespremnosti svjedoka da 
odlaze na teritoriju druge države u regionu i svjedoče u predmetu retnog zločina, kao 
što je svjedočenje putem video veze i formiranje timova za podršku svjedocima. 

Ova pozitivna dešavanja su međutim ograničenog obima obzirom da postojećim 
mehanizmima saradnje nisu adekvatno obrađena sporna pitanja, kao što je prenos 
paralelnih postupaka u predmetima ratnih zločina i ekstradicija državljana. Na 
primjer, pozivajući se na relevantne odredbe Evropske konvencije o ljudskim pravima 
u vezi sa prenosom postupaka u krivičnim predmetima, Tužilaštvo BiH je 
bezuspješno izradilo nekoliko inicijativa za održavanje konsultacija između 
zainteresovanih država o prenosu krivičnih postupaka u drugu nadležnost. Ovakve 
konsultacije bi omogućile državama da donesu zajedničke odluke o prenosu postupka 
u jednu državu, čime bi se spriječilo vođenje više krivičnih postupaka istovremeno. 

Postoji nekoliko oblasti koje je potrebno razmotriti u vezi sa sporazumom između 
Bosne i Hercegovine i susjednih država, kao što je tačna i nesmetana razmjena 
dokaza, centralizacija podataka o predmetima i dokazima i korištenje jedinstvenog 
softvera za pohranjivanje informacija o ratnim zločinima, usklađivanje domaćeg 
zakonodavstva i prakse u predmetima ratnih zločina, pitanja zaštite svjedoka i 
oslanjanja na evropske instrumente koji regulišu pravnu pomoću u predmetima legal 
lacunae. Zemlje regiona trebaju također razgovarati i o zajedničkom pitanju arhive 
MKSJ, koja će kao obimna evidencija od neprocjenjive vrijednosti biti neophodno 
potrebna svima koji budu vršili istraživanja, odnosno koji budu učestvovali u 
istragama vezanim za događaje iz 90-ih, u bilo kojoj od bivših jugoslovenskih 
republika. 
 
Dokazi 
 
Ostala pitanja koja mogu narušiti efikasnost istraga i krivičnog gonjenja u 
predmetima ratnih zločina ogledaju se u poteškoćama kod pribavljanja dokaza, kako 
objektivne, tako i subjektivne prirode. Izblijedjela sjećanja svjedoka i njihov otpor 
prema svjedočenju rezultiraju čestim promjenama iskaza na glavnom pretresu, što 
predstavlja značajnu prepreku nesmetanom krivičnom gonjenju u predmetima ratnih 
zločina. Činjenica da svjedoci nerado svjedoče može biti posljedica stvarne prijetnje i 
pritiska, kao i njihovog ličnog zapažanja i povjerenja koje imaju u pravosudne 
institucije, što može dovesti do nepouzdanih izjava svjedoka i na taj način negativno 
uticati na pravično suđenje. 

                                                 
2 Bilateralni protokoli o zajedničkoj saradnji u predmetima svih oblika organizovanog kriminala, 
nezakonitog prometa opojnim drogama, krijumčarenja osoba, trgovine oružjem, korupcije, pranja 
novca, međunarodnog terorizma, ratnih zločina i dr., potpisan je između Tužilaštva Bosne i 
Hercegovine i Državnog odvjetništva Republike Hrvatske (januar 2005. godine), Vrhovnog državnog 
tužioca Republike Crne Gore (maj 2005. godine) i Tužilaštva Republike Srbije (juli 2005. godine). 

Tužioci se također suočavaju sa poteškoćama u prikupljanju dokaznog materijala, 
pogotovo kada se radi o procedurama ekshumacije i iskopavanja posmrtnih ostataka. 
Nije rijetka pojava da entiteti i državna tijela ne ispunjavaju svoje zakonske obaveze 
prema Tužilaštvu blagovremeno, što često prouzrokuje kašnjenje u dostavljanju 
materijalnih dokaza. Potreba da se usklade aktivnosti na ekshumaciji i iskopavanju 
posmrtnih ostataka je prepoznata i Posebni odjel za ratne zločine, zajedno sa Sudom 
BiH, organima za provođenje zakona, okružnim/kantonalnim tužilaštvima i 
Institutom za nestale osobe BiH, aktivno učestvuje u obavljanju i koordiniranju ovih 
aktivnosti.  
 
U pogledu priprema za izvođenje dokaza optužbe putem eksperata, Posebni odjel za 
ratne zločine i Tim za Srebrenicu, koji djeluje u sastavu ovog Odjela, usko sarađuju 
sa Misijom Međunarodnog komiteta Crvenog krsta u BiH i Međunarodnom 
komisijom za nestale osobe u BiH u oblasti analize rezultata DNK identifikacije i 
podataka o osobama koje su nestale tokom događaja u Srebrenici 1995. godine.     

 

2.7.  Rezultati rada Posebnog odjela za ratne zločine 
 
U radu Posebnog odjela za ratne zločine u 2008. godini učestvovalo je 19 tužilaca. 
Trinaest tužilaca su domaći tužioci, od kojih je jedan zamjenik glavnog tužioca i 
zamjenik rukovodioca Posebnog odjela za ratne zločine, uz još jednog tužioca koji je 
tokom godine obavljao funkciju vršioca dužnosti glavnog tužioca. Jedan od 
međunarodnih tužilaca je tokom 2008. godine bio zamjenik glavnog tužioca, a ujedno 
i rukovodilac Posebnog odjela za ratne zločine koju funkciju još uvijek obavlja. 
Četvorica od šestorice međunarodnih sudija u  Posebnom odjelu za ratne zločine svoj 
posao u 2008. godini obavljali su tokom cijele godine. Jedan od njih šestorice stigao 
je u proljeće 2008. godine i otišao krajem decembra, dok je još jedan tužilac Odjel 
napustio u augustu 2008. godine.  
 
U periodu od 1.1. do 31.1.2008. godine, Posebni odjel za ratne zločine je otvorio 41 
(četrdeset jednu) istragu protiv 95 (devedeset pet) osumnjičenih. Naredbe za 
neprovođenje istrage izdate su u 4 (četiri) predmeta protiv 8 (osam) osoba, te naredbe 
za obustavu istrage u 8 (osam) predmeta protiv 9 (devet) osoba. Posebni odjel je 
podigao 27 (dvadeset sedam) optužnica protiv 34 (trideset četiri) optužena, od kojih je 
Sud BiH potvrdio optužnice u 26 (dvadeset šest) predmeta protiv 33 (trideset tri) 
optužena.  

Tokom ovog perioda, Posebni odjel za ratne zločine je u fazi glavnog pretresa imao 
41 (četrdeset jedan) predmet protiv 84 (osamdeset četiri) optužena  

Izrečena je 21 (dvadeset jedna) prvostepena presuda, uključujući i presude izrečene 
nakon sklapanja sporazuma o priznanju krivice, kojima je osuđeno 45 (četrdeset pet) 
optuženih, od kojih je 18 (osamnaest) osuđujućih presuda izrečeno protiv 35 (trideset 
pet) optuženih. Donesene su i 4 (četiri) oslobađajuće presude u predmetima protiv 9 
(devet) optuženih.  

U vezi sa zaključenim sporazumima o priznanju krivice tokom 2008. godine 
zaključeno je ukupno 6 (šest) sporazuma o priznanju krivice između Tužilaštva BiH i 
optuženih. 

U vezi sa drugostepenim presudama, Sud BiH izrekao je, uključujući i presude 
izrečene nakon sklapanja sporazuma o priznanju krivice, 14 (četrnaest) drugostepenih 
presuda u predmetima protiv 15 (petnaest) optuženih, od kojih je 13 (trinaest) 
osuđujućih protiv 14 (četrnaest) optuženih, pri čemu su optuženi osuđeni na ukupnu 
kaznu zatvora u trajanju od 93 (devedeset tri) godine i 6 (šest) mjeseci, dok je u 
jednom predmetu protiv 1 (jednog) optuženog donesena oslobađajuća drugostepena 
presuda.  
 
Podjela predmeta u postupku (pred pretresnim i žalbenim vijećima) po regionalnim 
tužilačkim timovima izgleda ovako:  

 
- Grafikon 2.1 - 

 
Pregled predmeta u Posebnom odjelu za ratne zločine u fazi glavnog pretresa i u fazi 
apelacije po regionalnim tužilačkim timovima izgleda ovako: 

 
- Grafikon 2.2.- 

2.8.  Učinak Posebnog odjela za organizirani kriminal, privredni 
kriminal i korupciju (POOK) 

 
2.8.1. Konačni izvještaj POOK-a za 2008. godinu - Pregled: 
 
Za Posebni odjel za organizirani kriminal u sastavu Tužilaštva Bosne i Hercegovine 
(“POOK”) je 2008. godina bila još jedna vrlo pozitivna godinu. U poređenju sa 
prethodnim godinama podigli smo optužnice i procesuirali manji broj predmeta, ali 
smo ipak postigli izvanredne rezultate i ostali vjerni svojoj misiji da se u svom radu 
prvenstveno fokusiramo na najsloženije i najteže predmete organiziranog kriminala, 
korupcije i privrednog kriminala (vidi statističke pokazatelje prikazane u odjeljku u 
daljem tekstu).  
 
U 2008. godini, podigli smo ukupno 28 optužnica protiv 76 okrivljenih. Ovi predmeti 
su pokrenuti protiv pojedinaca koji su ključne mete naših istraga (dužnosnici državnih 
organa, odgovorne osobe u velikim preduzećima i zloglasni šefovi organiziranog 
kriminala), s tim da su se optužbe uglavnom odnosile na zloupotrebu položaja, utaju 
poreza i carinsku prevaru.   
 
Naša sposobnost da ishodujemo zatvorske kazne u predmetima koji su vođeni u 2008. 
godini značajno se povećala – sa 38 procenata u 2007. godini na oko 62 procenta u 
2008. godini. POOK je takođe ishodovao donošenje prvostepenih presuda kojim se 
nalaže plaćanje novčanih kazni i imovinskopravnih zahtjeva u iznosu od 1.949.949,09 
KM u 2008. godini.3 Ovo su samo neki od pokazatelja našeg uspješnog rada, i uzgred 
govoreći, gorenavedeni iznos novčanih kazni i naknade troškova samo je dio ukupnog 
iznosa od više od 15 miliona KM koji je POOK uspio ishodovati u vidu novčanih 
kazni i naknade troškova od 2003. godine naovamo. 
 
U 2008. godini, POOK je takođe pokrenuo istrage protiv nekolicine ključnih 
pojedinaca, između ostalih funkcionera državnih organa, stranačkih lidera, zloglasnih 
šefova organiziranog kriminala i terorista, s tim da je postupak u ovim predmetima 
još uvijek u toku. U nekim od ovih predmeta očekuje se podizanje važnih optužnica u 
2009. godini. 
 
Pored navedenog, možemo takođe konstatirati da smo daljom primjenom Kriterija za 
odabir predmeta POOK-a nastavili sa smanjivanjem broja predmeta koje uzimamo u 
rad. 2008. godinu smo započeli sa oko 560 KT i KTA predmeta i završili je sa oko 
450 KT i KTA predmeta. Ovo je bilo, a biće i u narednom periodu, važno kako bismo 
istrajali u našoj namjeri da se u svom radu fokusiramo na složenije i teže predmete 
koji pripadaju gorenavedenoj vrsti predmeta.4    

                                                 
3 Ovaj iznos je neznatno manji od onog prikupljenog na ime novčanih kazni i naknadu troškova čije se 
plaćanje nalaže prvostepenim presudama donesenim u 2007. godini, a koji je iznosio  2.324.130,64 
KM, ali to smo i očekivali s obzirom da smo u 2008. godini u većoj mjeri bili angažovani na složenijim 
i težim predmetima za čiju istragu i krivično gonjenje je osoblju bilo potrebno više vremena. Osim 
toga, finaliziranje određenih krupnih stvari u žalbenom postupku trajalo je duže nego što je to ranije 
bio slučaj.   
4 POOK je započeo sa preko 700 predmeta koji su mu bili dodijeljeni u rad 2007. godine; u martu 
2007. godine počeli smo s eksperimentalnom primjenom Kriterija za odabir predmeta, s tim da smo 
nakon što je glavni tužilac u septembru iste godine donio odluku o ovom pitanju počeli i formalno 

Jedan od ključnih instrumenata koji je POOK-u omogućio da postigne navedeni 
uspjeh je kontinuirana upotreba prakse periodičnih pregleda. Ovu praksu smo uveli 
sredinom 2007. godine, i od tada smo u određenim vremenskim intervalima sa 
svakim od tužilačkih timova provjeravali određivanje prioriteta u njihovom radu i 
ostvareni napredak. U okviru ove prakse prvobitno je svaki od tužilačkih timova, uz 
odobrenje rukovodioca POOK-a, odredio svojih 5-10 prioritetnih predmeta; zatim su 
svi timovi obavješteni da će napredak koji je ostvario svaki od pojedinačnih timova 
biti predmet periodične provjere. Na taj način prikupljene su povratne informacije o 
predmetima koji su naznačeni kao prioriteti, s tim da su u periodu koji je uslijedio svi 
timovi redovno podnosili izvještaje o ostvarenom napretku i isto tako redovno su 
podsjećani da ostanu fokusirani na svoje priroritetne predmete, što je sve pomoglo 
POOK-u da procijeni gdje je potrebno unijeti određena poboljšanja u radu i gdje je 
potrebno usmjeriti (ili preusmjeriti) raspoložive resurse i sredstva.5 Ovo se pokazalo 
kao instrument od nemjerljivog značaja koji nam je pomogao da našu pažnju 
usmjerimo na najvažnija pitanja u okviru našeg posla.    
 
POOK je takođe ustanovio da su periodični pregledi mjesečnih izvještaja tužilaca, 
kao i redovne provjere naše baze podataka POOK-a, od koristi za pravilno 
usmjeravanje našeg rada, te da nam pomažu u obavljanju naših najvažnijih zadataka. 
Ustanovili smo da je konstantna provjera svih izvještaja i podataka u okviru odjela 
(koja efektivno nije zaživjela sve do januara 2007. godine iz više razloga praktične 
prirode) apsolutno ključna za nastavak pozitivnog trenda i našeg uspješnog rada u 
2008. godini. Nadamo se da će se ova praksa nastaviti i u narednom periodu. 
 
Od ostalih ključnih dešavanja, POOK je u maju/junu 2008. godine dostavio ažuriranu 
verziju Strategije POOK-a i izmjenjene i dopunjene Kriterije za odabir predmeta 
POOK-a (“Kriteriji”)6; tadašnji vršilac dužnosti glavnog tužioca nagovjestio je da će 
napraviti određene izmjene/sugestije, nakon čega bismo uskladili ove dokumente i 
pripremili ih za usvajanje. Oba ova dokumenta bila su, i još uvijek su, od apsolutno 
ključne važnosti za usmjeravanje naših aktivnosti i provođenje naše prvobitne misije 
borbe protiv teških i složenih slučajeva kriminala i korupcije. Nažalost, na kraju 2008. 
godine nismo imali usvojenu strategiju niti izmjenjene Kriterije, čemu je uglavnom 
kumovala neriješena situacija oko toga ko će biti na čelu Tužilaštva u 2009. godini7; 
bez obzira na ova dešavanja, mi smo se u našem radu u 2008. godini vodili osnovnim 
parametrima naznačenim u dostavljenoj strategiji, prema dogovoru sa vršiocem 
dužnosti glavnog tužioca.Usvojeni kriteriji za dodjelu predmeta POOK-u, koji još 
nisu stupili na snagu, predviđaju cenzus od 1 milion KM i odražavaju stav glavnog 

                                                                                                                                            
primjenjivati ove Kriterije. Sa izmjenama i dopunama Kriterija u 2009. godini, očekuje se da će doći 
do drastičnog smanjenja broja predmeta u 2009. godini i općenito u narednom periodu, što će nam 
omogućiti da ostanemo fokusirani na posao koji nam je povjeren. 
5 Od timova je takođe zatraženo da završe manji broj predmeta koji su započeti prije primjene 
periodičnih pregleda i koji su bili skoro završeni prije usvajanja Kriterija POOK-a; u rijetkim i 
izuzetnim slučajevima, timovima je takođe dozvoljeno da provode istragu i poduzimaju krivično 
gonjenje u 1-2 predmeta manjeg obima godišnje – što bi okupiralo tim dok čekaju zahtjeve za 
informacijama i poduzimanje drugih radnji u predmetima koji su naznačeni kao prioritet.   
6 POOK je dostavio Strategiju POOK-a u jesen 2007. godine tadašnjem glavnom tužiocu, o čemu 
nikada nije razgovarano uprkos brojnim pokušajima POOK-a.   
7 Bivši glavni tužilac Marinko Jurčević napustio je dužnost u martu 2008. godine iz zdravstvenih 
razloga, a formalnu ostavku na dužnost podnio je krajem 2008. godine. Novi glavni tužilac trebao je 
biti izabran tek u februaru 2009. godine. 

tužioca da POOK radi samo krupne i najsloženije predmete. Odluku o složenosti i 
raspoređivanju predmeta, u skladu sa zakonom o Tužilaštvu BiH donosi glavni tužilac 
Bosne i Hercegovine. POOK se iskreno nada da će 2009. godina donijeti usvajanje 
odlučne Strategije POOK-a i izmjenjenih i dopunjenih Kriterija za odabir predmeta 
POOK-a.    
 
Uzgred govoreći, Strategija POOK-a sadržala je sljedeće odrednice: a) zadržavanje 
fokusa POOK-a na najtežim i najsloženijim predmetima organiziranog kriminala, 
korupcije i privrednog kriminala, b) planiranje tranzicije (pod uslovom da je to još 
uvijek željeni tok događaja), c) ukazivanje na potrebe za osobljem i opremom, d) 
razgovori o finansijskim potrebama i potrebnim resursima, i još mnogo toga. 
Strategijom su takođe predviđene izmjene Kriterija za odabir predmeta POOK-a s 
ciljem da se tužiocima i osoblju u sastavu POOK-a omogući da se dodatno 
angažiramo na najvažnijim predmetima organiziranog kriminala i korupcije o kojima 
je ranije bilo više riječi. 
 
Od predloženih izmjena Kriterija vrijedi istaći izmjene/povećanje kriterija u sljedećim 
segmentima: a) u predmetima krijumčarenja osoba i trgovine ljudima - da se prag u 
pogledu broja krijumčarenih osoba značajno poveća, osim u predmetima u kojima 
postoje otežavajuće ili posebne okolnosti8; b) u segmentu ukupne nadležnosti POOK-
a - da se djelima u kojima ćemo provoditi istrage i koja ćemo procesuirati dodaju i 
djela “Terorizma”9; i c) u predmetima privrednog kriminala - da se prag aktiviranja 
nadležnosti POOK-a podigne iznad iznosa od 750.000 KM.   
 
U pogledu Kriterija i uvrštavanja djela terorizma u nadležnost POOK-a, došlo je do 
određenih pomaka: iako Kriteriji koji odražavaju ove promjene nisu formalno 
usvojeni u 2008. godini, vršilac dužnosti glavnog tužioca je u toku 2008. godine 
započeo praksu dodjeljivanja predmeta terorizma POOK-u (tako da trenutno radimo 
na nekoliko takvih predmeta).  
 
Uz sve gore navedeno, a u okviru našeg stalnog nastojanja da poboljšamo internu 
efikasnost, Posebni odjel za organizirani kriminal, privredni kriminal i korupciju je 
ažurirao Pravilnik POOK-a, koji je zatim dostavio na uvid glavnom tužiocu, sekretaru 
Tužilaštva i registraru, nakon čega je sredinom godine došlo do usvajanja ovog 
Pravilnika. Predviđamo da će se u 2009. godini ukazati potreba za daljim izmjenama 
u Pravilniku, kao što je naprimjer utvrđivanje prijedloga o trajanju mandata 
zamjenika rukovodioca POOK-a; s tim da će ostale izmjene biti unošene prema 
potrebi. 

 

                                                 
8 Predložili smo da se ovaj prag podigne na 10 ili više prokrijumčarenih osoba pod kojim uslovom bi 
naš odjel preuzimao takve predmete; to smo predložili jer se radi o predmetima za koje se čini da su od 
najvećeg značaja u smislu postojanja elemenata organizovanog kriminala.   
   Što se tiče otaževajućih ili posebnih okolnosti, predložili smo da se to može odnositi na 
krijumčarenje maloljetnih osoba, ili osoba koje su posebno podložne zloupotrebi zbog svog porijekla 
ili, na primjer, fizičke konstitucije. 
9 Osim gore navedenih statističkih pokazatelja, brojni eksperti iz oblasti terorizma i organizovanog 
kriminala ukazali su na to su finansiranje terorizma, organizovani kriminal i terorizam djela koja ne 
samo da su međusobno povezana, već ih obično izvršavaju osobe koje se povezuju radi postizanja 
vlastitih nezakonitih ciljeva.  

Tokom 2008. godine POOK se suočio i sa određenim poteškoćama, od kojih kao 
najozbiljniju izdvajamo našu nemogućnost da osiguramo više vremena u sudnicama 
za procesuiranje naših predmeta kako u prvostepenom tako i u drugostepenom 
postupku.  Predsjednica Suda BiH je informirana o ovome, i u februaru 2008. godine 
formirala je neformalnu komisiju s ciljem da se pokuša riješiti ovo pitanje. Nažalost, 
iako je bilo zanimljivih sugestija o tome kako prevazići ovaj problem, do kraja 2008. 
godine nije iznađeno nikakvo rješenje i mi se i dalje suočavamo s problemom 
nedovoljnog vremena u sudnicama za procesuiranje naših predmeta.  
 
U ovom periodu neki od uposlenika su nas napustili i bili smo prisiljeni nastaviti rad 
sa manjim brojem osoblja, što se negativno odrazilo na našu sposobnost da 
savladamo povećani obim posla. Nadamo se da će se u toku 2009. godine uposliti 
njihove zamjene i dodatno neophodno osoblje kako bismo bilo još efikasniji i 
učinkovitiji u svom radu. I dalje smo se suočavali sa problemom nedovoljnog 
kancelarijskog prostora i prostora za sigurno arhiviranje spisa, što se negativno 
odrazilo na našu sposobnost da održavamo povjeljive sastanke u našim vlastitim 
kancelarijama, te da na odgovarajući način arhiviramo dokazni materijal i spise. 
Ponovo ističemo našu nadu da će se ova situacija riješiti u 2009. godini.    
 
Kao što se jasno može vidjeti iz daljeg teksta, uprkos pojedinim poteškoćama i 
preprekama o kojima je bilo riječi, POOK je uistinu imao još jednu “uzornu” godinu. 
 
2.8.2. Predmeti u 2008. godini i rad POOK-a: 
 
Januar, 2008.: 
 
POOK je početkom 2008. godine uspješno zaključio važan predmet krijumčarenja 
kineskih državljana protiv četvorice optuženih.10  Ovaj predmet je bio jedan od prvih 
koji je iziskivao prekograničnu (a posebno regionalnu) saradnju agencija za 
provođenje zakona11; osim toga, POOK je uspio utrijeti put za korištenje dokaza u 
vidu prisluškivanih/presretnutih razgovora prikupljenih izvan zemlje kao prihvatljivih 
dokaza pred sudovima u BiH (prvi slučaj te vrste)! Još jedan od postignutih uspjeha 
jeste i to što su u ovom predmetu nadležni organi na državnom i lokalnom nivou 
(SIPA, DGS, ministarstva pravde i inostranih poslova, UIO, uz MUP RS, FMUP i 
kantonalnu policiju) međusobno koordinirali svoje aktivnosti.   

                                                 
10 Dvojica od ukupno četvorice optuženih bili su poznati krijumčari visoko pozicionirani u 
kriminalnim organizacijama koje su bile uključene u operacije prekograničnog krijumčarenja, i bilo 
nam je drago da su oglašeni krivim.  Optuženi  su osuđeni na kaznu zatvora u trajanju od po 3 godine, 
uz obavezu plaćanja novčane kazne u iznosu od po 10.000 KM; osoba koja je čuvala/zlostavljala 
kineske državljane  osuđen je na kaznu zatvora u trajanju od 1 godine i 6 mjeseci, dok je osobi koja je 
obezbijedila smještaj kineskih državljana  određena uslovna kazna zatvora u trajanju od 1 godine. Svim 
optuženim je takođe naloženo da plate troškove postupka, uključujući i naknade advokata; osim toga, 
od optuženih u ovom predmetu oduzet je novac (oko 8.200 Eura), telefoni, SIM i Ultra kartice.    
  Podnijeli smo žalbu na prvostepenu presudu u ovom predmetu jer su po našem mišljenju neke od 
izrečenih kazni bile preblage ali u konačnici drugostepeno vijeće je potvrdilo prvostepenu presudu.   
Ovaj predmet je bio jedan od najtežih za POOK zbog sljedećih faktora: a) prijetnje svjedocima, b) 
odsustvo svjedoka koji su sâmi bili žrtve krivičnog djela, i c) poteškoće u obezbjeđivanju određenih 
ključnih dokaza na suđenju. POOK-u je trebalo više od 2 godine da sprovede istragu, glavni pretres je 
trajao više od 1 godine, dok je za završetak žalbenog postupka bilo potrebno još dodatnih godinu dana.  
11 Nadležni organi BiH su djelovali u saradnji sa organima Srbije, Hrvatske, Italije, Kine i Francuske.   

Početkom 2008. godine započeta su i dva važna suđenja: 1) suđenje u predmetu 
Srpske Šume u kojem su se optuženi teretili za zloupotrebu položaja, nezakonitu sječu 
i nezakonito preusmjeravanje sredstava, i 2) suđenje u predmetu HNK u kojem se 
visokopozicionirani policijski službenici Hercegovačko-neretvanskog kantona terete 
za zloupotrebu položaja ili službenih ovlasti. U ova dva i u još jednom predmetu bilo 
je zanimljivo primjetiti da je odbrana odlučila podnijeti Sudu neosnovane zahtjeve za 
izuzećem i pritužbe protiv tužilaca koji su zastupali optužbu u pomenutim 
predmetima; to smo protumačili u određenom smislu kao pozitivnu stvar i da mora da 
smo na pravom tragu čim smo od suprotne strane zaslužili takve podneske.12 
 
Februar, 2008.: 
 
U februaru, vrijedi istaći da su POOK i Ured Registrara razriješili pitanje finansiranja 
prikrivenih operacija većeg obima koje POOK poduzima sa predstavnicima 
donatorske zajednice. (Sada u okviru POOK-a postoji procedura za usmjeravanje 
sredstvava u tu svrhu). Usvajanje ove procedure pokazalo se ključnim za provođenje 
nekoliko prikrivenih operacija koje su poduzete kasnije u 2008. godini. 
 
Značajne pobjede koje datiraju iz februara ostvarene su u predmetu velike operacije 
krivotvorenja eura i u predmetu organizovanog kriminala i krijumčarenja osoba; u 
prvom predmetu optuženima su izrečene višegodišnje kazne zatvora, dok je drugi 
predmet predstavljao značajnu pobjedu zbog međunarodnih veza optuženog 
(prema/širom Turske i BiH).    
 
Mart 2008.: 
 
Početkom marta, POOK je učestvovao u emisiji “Zabranjeni forum” Televizije Pink u 
kojoj su šef EUPM-a, načelnici uprava policije Republike Srpske i Federacije BiH i 
predsjednik VSTV-a bili pozvani da govore o aktuelnim temama u oblasti 
organizovanog kriminala i korupcije, kao i o saradnji između policije i tužilaštava. U 
2009. godini POOK namjerava u većoj mjeri učestvovati u ovakvim medijskim 
programima, te redovnije organizovati konferencije za štampu i osmisliti efikasnu 
medijsku kampanju.  
 
Nadalje, POOK je u martu počeo sa organiziranjem večera po okončanju predmeta.  
Namjera je bila da se ove prilike iskoriste da bi se obilježilo okončanje suđenja, te da 
bi se ocijenilo gdje smo u predmetu postupili ispravno a gdje pogrešno; smatrali smo 
da bi nam takve večere bile odlična prilika da uvidimo gdje smo postupili dobro/ne 
tako dobro, da učvrstimo veze sa našim partnerskim agencijama za provođenje 
zakona, te da doprinesemo učvršćivanju njihovih međusobnih veza i većem stepenu 
povjerenja među agencijama. Organiziranje ovog događaja pokazalo se izuzetno 
uspješnim s obzirom da smo uspjeli ostvariti visok stepen međusobnog povjerenja i 
učvrstiti veze koje će predstavljati odličan osnov za buduću saradnju, ali isto tako 
razmijenili smo odlične ideje koje mogu doprinjeti poboljšanju našeg rada.13 U toku 

                                                 
12 Uzgred govoreći, nijedan od ovih zahtjeva za izuzećem nije prihvaćen. 
13 Svim tužilačkim timovima biće omogućeno da po okončanju predmeta organizuju ovakve večere; 
domaći tužioci imaće slobodu u pogledu organizacije ovih večera. Od svih timova očekuje se da 

2008. godine organizirali smo nekoliko isto tako uspješnih večera, i s tim u vezi 
zahvalni smo našim španskim donatorima koji su nam obezbijedili budžet od 12.000 
Eura za provođenje ovog eksperimenta.   
 
Do sredine marta bilo je još dobrih vijesti za POOK, i to čak 4 takve vijesti: (1) 
POOK  je izdejstvovao drugostepenu presudu kojom je jednom od optuženih nakon 
provedenog žalbenog postupka produžena kazna zatvora sa 4 na 5 godina (što je 
rijetka pojava), ali je isto tako od jednog od optuženih oduzeta kuća 14, (2) POOK je 
izdejstvovao prvostepenu presudu kojom se izriče kazna zatvora u trajanju od 2 
godine, uz naknadu troškova (oko 90.000 KM) i plaćanje novčane kazne u iznosu od 
15.000 KM, u predmetu utaje poreza u iznosu od 90.000 KM , (3) POOK je ishodio 
drugostepenu presudu kojom je poznatom kriminalcu upletenom u organizovani 
kriminal izrečena duža kazna zatvora (radi se o tome da mu je kazna izrečena 
prvostepenom presudom produžena za 1 godinu i 6 mjeseci) , i (4) POOK je ishodio 
prvostepenu presudu kojom je optuženom izrečena kazna zatvora u trajanju od 3 
godine, uz oduzimanje iznosa od 250.624,56 KM i 21.528 KM od preduzeća koje je 
nezakonito steklo dobit počinjenjem krivičnog djela/utajom poreza .  
 
April, 2008.: 
 
POOK je održao sastanak sa predstavnicima SIPA-e u cilju koordinacije budućih 
aktivnosti i kapaciteta u pogledu provođenja prikrivenih operacija praćenja. Ovaj 
sastanak je bio uspješan i omogućio nam je nesmetano prikupljanje prihvatljivih 
dokaza u narednom periodu. 
 
POOK je takođe u aprilu organizirao radni odmor i održao dvodnevni kolegijum 
POOK-a na kojem su tužioci i pravni saradnici razgovarali o različitim praksama koje 
su se pokazale uspješnim, kao i o problemima sa kojima se trenutno suočavamo u 
našem radu; kolegijumu su prisustvovali i međunarodni članovi osoblja koji su sa 
kolegama podijelili svoja iskustva o metodama rada koje su se pokazale 
najučinkovitijim u praksi, uključujući izvršenje naloga za potragu, podnošenje 
određenih vrsta prijedloga za zapljenu nezakonito stečene imovine i sl.  
 
POOK je odnio veliku pobjedu u predmetu poreske utaje i carinske prevare  kao 
rezultat toga optuženi su oglašeni su krivim i okrivljenom je izrečena kazna zatvora u 
trajanju od 3 godine i 10 mjeseci, dok je njemu i pravnom licu naloženo da plati 
naknadu troškova u iznosu od oko 450.000 KM i plate novčanu kaznu od oko 
145.000 KM. Obje strane u postupku uložile su žalbe na ovu presudu – POOK je 
podnio žalbu zbog toga što je smatrao da su izrečene kazne preblage, dok je Odbrana 
u cijelosti osporila presudu kojom se optuženi i pravno lice oglašavaju krivim. 

                                                                                                                                            
dostave planove za ove večere (uključujući teme za diskusiju, potrebna sredstva i listu pozvanih), uz 
rezime diskusije po okončanju večere; očigledno je da od ovih večera očekujemo konkretne rezultate 
uporedo sa jačanjem kolegijalnih veza i to već u ranoj fazi, u protivnom ćemo prestati s ovim 
eksperimentom i organizovanjem večera. Prva takva večera, kojoj su prisustvovali rezidentni pravni 
savjetnik SAD-a i predstavnik ICITAP-a, ocijenjena je od strane svih prisutnih izuzetno uspješnom.     
14 Ovdje se radi o krijumčarenju cigareta u velikom obimu u periodu od nekoliko godina i organiziranju 
grupe ili udruženja za krijumčarenje cigareta. Ovo je prema našim saznanjima prvi slučaj u kojem je od 
jednog od optuženih prvo privremeno zapljenjena a po okončanju  postupka pred Sudom BiH i oduzeta 
kuća.   

Predviđeno je da strane usmeno izlože svoje argumente u okviru žalbenog postupka 
zakazanog za 2009. godinu.  
 
Maj, 2008.: 
  
POOK je podigao optužnicu protiv 2 osobe u vezi sa pljačkom koja se u decembru 
2007. godine dogodila na Međunarodnom aerodromu Sarajevo ; osobe koje su 
optužene su radnik kargo odjela (čovjek koji je djelovao iznutra, ostavio određena 
vrata otvorena i propustio da ispoštuje sigurnosne procedure) i osoba koja je 
obezbijedila vozilo za bijeg; za četvoricom naoružanih lica koji su izvršili pljačku još 
uvijek se traga i istraga u pogledu njihovog identiteta i učešća u pljački trenutno je u 
toku. POOK je uspio osigurati određivanje pritvora dvojici osumnjičenih dok se 
prikupljaju ostali dokazi15; glavni pretres u ovom predmetu počeo je u augustu 2008. 
godine. 
 
Kao što je ranije rečeno, do sredine maja, POOK je i formalno usvojio Pravilnik 
POOK-a.16 Pravilnik POOK-a je bio u fazi izrade jedan duži vremenski period i 
ponosni smo što je konačno i usvojen, te se nadamo da će nam pomoći da u segmentu 
internog upravljanja i procedura neophodnih za nesmetan rad i dalje ostanemo 
organizirani i dosljedni (posebno u segmentima dodjele poslova, davanja radnih 
zadataka, formiranja timova, utvrđivanja dužnosti i odgovornosti, provođenja istraga i 
podizanja optužnica, te prihvatanja predloženih sporazuma o priznanju krivice).  

 
Takođe u maju, POOK i nekoliko organa za provođenje zakona organizirali su i 
proveli veliku operaciju sprječavanja regionalnog i međunarodnog krijumčarenja 
osoba; osoba koja bila glavna meta naše operacije je uhapšena zajedno sa 15 drugih 
lica, i ovom prilikom prikupljeno je i mnoštvo dokaza; operacija je smatrana izuzetno 
uspješnom jer je u njoj učestvovalo nekoliko različitih policijskih agencija i osobe iz 
obavještajnih krugova, dok je samoj operaciji prethodilo dugotrajno praćenje 
osumnjičenih. U daljem postupku u ovom predmetu potvrđena je i optužnica u toku 
ove godine. 
 
Juni, 2008.:  
 
POOK je poduzeo aktivnosti protiv određenih lica povezanih sa osobama optuženim 
za ratne zločine (PIFWIC)17, u vezi sa njihovom navodnom umiješanošću u 
organizirani kriminal; ova istraga dovela je do veoma zanimljivih saznanja o mogućoj 
lokaciji sredstava i osoba od interesa. Takođe smo imali u vidu ispunjavanje naše 
želje da na taj način pružimo pomoć našim kolegama tužiocima iz Posebnog odjela za 
ratne zločine i Tužilaštva MKSJ-a. 

 
POOK je proveo operaciju lociranja i hapšenja lica u predmetu “CIPS” – ova 
operacija bila je iznimno uspješna; radilo se o određenim službenicima policije 
zaposlenim u uredima CIPS-a u Brčkom, Bijeljini, and Banja Luci i Laktašima koji su 
                                                 
15 Osumnjičenima je u međuvremenu dozvoljeno da se brane sa slobode uz polaganje jemstva i 
određivanje striktnih mjera zabrane. 
16 POOK je već ranije isti ovaj Pravilnik dostavio vršiocu dužnosti glavnog tužioca, sekretaru 
Tužilaštva i registraru. 
17 PIFWIC = Persons Indicted For War Crimes /Op. prev: Osobe optužene za ratne zločine/. 

bili umiješani u izradu i prodaju lažnih ličnih karata i pasoša. Brojna hapšenja 
obavljena su po planu, pretresi su izvršeni bez problema i tom prilikom je prikupljeno 
mnoštvo korisnih dokaza. Zatim smo Sudu počeli dostavljati prijedloge za 
određivanje pritvora protiv više od 20 lica, od kojih je protiv nekoliko njih pritvor i 
određen. Protiv onih lica koji su bili visokopozicionirani (dužnosnici) poduzeće se 
dalja istraga, ali izdavanje lažnih i službenih dokumenata i sigurnosni aspekt ovog 
slučaja doveli su do toga da POOK uzme ovaj predmet u rad. 
 
Takođe u ovom mjesecu, POOK je izradio novu, striktniju strategiju za pregovaranje 
o krivici koja bi se djelomično zasnivala na smjernicama o odmjeravanju kazne koje 
će biti izrađene u dogledno vrijeme u narednom periodu. Uvidjeli smo da bismo 
mogli postati efikasnije tijelo, efikasnije sprječavati nezakonito ponašanje ukoliko 
budemo izradili novu strategiju u ovom pravcu. Nadamo se da će ovo dovesti do 
boljih rezultata (odnosno, oduzimanja nezakonito stečene imovine u većoj mjeri, 
izricanja zatvorskih kazni i višegodišnjih zatvorskih kazni većem broju lica, naravno 
kada počinjeno djelo zavrjeđuje izricanje strožije kazne). 
 
Tokom ovog mjeseca, domaći tužioci su imali pojedinačnu obuku iz tehnika 
pregovaranja o krivici nazvanih “Hi-Lo” i “Mr. Vegas” (eufemizmi za određene 
tehnike pregovaranja o krivici), a već je započeta i njihova primjena u praksi. Ovo je 
bilo veoma uzbudljivo i uporedo sa novom striktnijom strategijom za pregovaranje o 
krivici, domaći tužioci počeli su i u praksi koristiti ove tehnike prilikom pregovaranja 
o krivici!  Čini se da je obuka polučila i neke praktične rezultate koji se ogledaju u 
slijedećim predmetima: (a) predmet pranja novca gdje je u okviru sporazuma 
predložena kazna zatvora u trajanju od 2 godine i oduzimanje iznosa od 30.000 KM, 
uz dostavljanje dokaza protiv takozvane “krupne ribe”; i (b) predmetu pranja novca 
gdje je u okviru sporazuma predložena kazna zatvora u trajanju od 3 godine, uz 
oduzimanje iznosa od 10.081 KM i dostavljanja dokaza nadležnom organu. 
 
Osim toga, još jedan dokaz da su domaći tužioci promijenili svoj stav u pogledu 
pregovaranja o krivici i odmjeravanja kazne jasno je vidljiv iz sljedećih predmeta:  1) 
predmet u kome je  uložena žalba zbog izrečenih preblagih kazni; 3 optužena (sva 
trojica taksisti) nezakonito su prevezli 6 stranih državljana sa Kosova bez 
odgovarajućih viza, i za to im je izrečena kazna zatvora od 6-8 mjeseci, uz neznatne 
novčane kazne i oduzimanje novca stečenog izvršenjem krivičnog djela (oko 1.900 
KM); Sud je takođe naložio da im se vrate njhovi automobili.  POOK je smatrao da 
su izrečene kazne zatvora preblage, kao i da su novac i automobili korišteni prilikom 
izvršenja krivičnog djela trebali biti oduzeti, zbog čega je POOK i podnio žalbu na 
ovu presudu; i 2) predmet u kome je kao rezultat pregovaranja o krivici izrečena 
kazna zatvora u trajanju od 2 godine, novčana kazna u iznosu od 30.000 KM za 
krivično djelo pranja novca. Optuženi je pristao svjedočiti protiv “krupne ribe” u 
opsežnom predmetu pranja novca.  
 
POOK je ostvario dodatni uspjeh i u predmetu u kome se optuženi tereti za 
organizirani kriminal i krijumčarenje osoba; optuženi je bio umiješan u međunarodno 
krijumčarenje osoba iz Srbije, Albanije i Turske. Radi se o „krupnoj ribi”, odnosno 
poznatom krijumčaru/organizatoru.  

Uspjesi POOK-a su se nastavili na još jednom predmetu organiziranog kriminala gdje 
se radilo o zamrzavanju sve nezakonito stečene imovine u pretpretresnoj fazi 
krivičnog postupka prije podizanja optužnice. Kao što je navedeno u prethodnoj 
rečenici, zamrzavanje imovine u pretpretresnoj fazi postupka prije podizanja 
optužnice jeste novina koja je objeručke prihvaćena u POOK-u s obzirom da se u 
nekim ranijim predmetima nismo uspjevali izboriti za taj ishod. Nadamo se da će u 
narednom periodu biti još ovakvih primjera jer je POOK ubijeđenja da finansijske 
posljedice po počinioce krivičnih djela imaju dvojaku svrhu, odnosno da služe kao 
kazna i da odvraćaju druge potencijalne počionioce ovakvih djela; takođe želimo da 
se državi Bosni i Hercegovini vrate sredstva i nezakonito stečeni prihodi koji joj i 
pripadaju.   
 
U jednom od politički najosjetljivih predmeta u ovoj godini – predmetu Srpske Šume, 
POOK je ostvario vrijednu pobjedu:  bivši premijer Republike Srpske, oglašen je 
krivim za krivično djelo nesavjestan rad u službi i osuđen na kaznu zatvora u trajanju 
od 1 godine i 6 mjeseci; još jedan okrivljeni u ovom predmetu, u biti saučesnik, 
osuđen je na kaznu zatvora u trajanju od 2 godine, uz novčanu kaznu u iznosu od 
10.000 KM; ostalih 11 okrivljenih oslobođeni su optužbi. Sve strane u postupku su 
uložile žalbe, i čekamo vijesti od drugostepenog organa da vidimo šta će se dalje 
događati u ovom predmetu.    
 
Konačno, i u maju i u junu, kao što smo već ranije napomenuli u ovom izvještaju, 
POOK je održao još nekoliko “večera po okončanju predmeta”. Ove večere koje se 
održavaju zahvaljujući velikodušnoj donaciji Vlade Španije, omogućile su nam da 
zajedno sa našim partnerima sa kojima sarađujemo na predmetima (organi za 
provođenje zakona, nadležni porezni organi, eksperti i drugi) razmotrimo gdje smo 
postupli ispravno, a gdje ne baš tako ispravno u predmetima koji su okončani; takođe 
su nam dale priliku za zajednička promišljanja o tome kako da u narednom periodu 
unaprijedimo našu efikasnost i učinkovitost. Pored učvršćivanja saradnje sa našim 
partnerima (i nadamo se njihovim matičnim agencijama) i uopšte izgradnje dobrih 
odnosa, ove večere su rezultirale usvajanjem pojedinih konkretnih mjera, opcija i 
strategija koje će se dalje razrađivati kroz rad POOK-a.    

Juli, 2008.  

Od kraja drugog odnosno početka trećeg tromjesječja 2008. godine potvrđena je 
optužnica POOK-a  u predmetu za krivično djelo trgovine ljudima iz člana 186. stav 
1. i 2. Krivičnog zakona BiH. Žrtve, njih 6, u ovom predmetu su maloljetne osobe i 
one su navedene u optužnici, ali POOK optužene takođe tereti i za druge žrtve čiji je 
broj nepoznat.  

U julu i kasnije u septembru POOK i domaći i međunarodni pravni predstavnici su 
posjetili određena mjesta u centralnoj i zapadnoj Evropi  kako bi pribavili ključne 
dokaze u predmetu koji se odnosi na važne osobe iz organiziranog kriminala, a koje 
su porijeklom iz BiH i drugih mjesta; ove osobe su u dužem vremenskom periodu 
počinile krivična djela organiziranog kriminala i trgovine drogom širom Evrope, te su 
domaći i međunarodni organi za njima raspisali potjernice. Rad na ovom predmetu će 
vjerovatno rezultirati opsežnim lišavanjem slobode u 2009. godini. 

Krajem jula/početkom augusta POOK je prihvatio novi predmet za krivično djelo 
terorizma/finansiranja terorizma. Ovaj predmet se odnosi na državljane BiH kao i na 
strance iz barem još 3 zemlje; predmet je veoma složen, obuhvata višestruke 
finansijske transakcije, razno oružje, tajno praćenje i međunarodne mete napada. 
Ustupanjem ovog predmeta započeo je jedan novi trend, pa je nakon toga našem 
Odjelu dodijeljeno još predmeta terorizma; dodjela takvih predmeta  bila bi u skladu 
sa našom cjelokupnom strategijom i logično je jer nam je ranije dato da vodimo 
istrage i krivično gonjenje u predmetima finansiranja terorizma i organizovanog 
kriminala. 
 
Otprilike u istom vremenskom periodu, POOK se uključio u istragu o nekoliko 
velikih akcija trgovine drogom. Iznosi o kojima je riječ, ciljevi i međunarodna priroda 
ovih istraga će pokazati da se radi o krupnim predmetima, odnosno predmetima koji 
će sigurno privući pažnju javnost.  
 
Najvažniji od ovih predmeta odnosi se na osobe za koje je općepoznato da „vladaju“ 
u oblasti trgovine drogom u određenom dijelu zapadne Hercegovine i koje su 
navodno u vezi sa osobama koje se povezuju sa ostalim glavnim kriminalnim 
aktivnostima u drugim balkanskim zemljama; osim toga, poznato je da ove osobe 
posjeduju veliko bogatstvo i POOK je u postupku zamrzavanja njihovih sredstava, a 
nadamo se da će se ona kasnije oduzeti kao rezultat pranja novca ili nezakonito 
stečene imovinske koristi.  
 
Najveći predmet, koji je otvoren zahvaljujući korištenju posebnih istražnih mjera, 
odnosi se na pošiljku nedopuštenih narkotika čije je tačno porijeklo nepoznato; 
obavljena je mala “probna” kupovina u blizini jedne od granica BiH, a nakon toga je 
obavljena kupovina mnogo veće količine. Osoba koja je bila glavna meta istražnih 
radnji privedena je odmah nakon kontrolisanog otkupa dok je njegov saučesnik 
privremeno pobjegao, ali je kasnije priveden. 
 
Oba osumnjičena se trenutno nalaze u zatvoru na osnovu naredbi o pritvoru i njihove 
predmete još uvijek procesuiraju tužioci POOK-a. Njih dvojica se terete za izvršenje 
krivičnog djela neovlaštenog prometa drogama i nezakonitog posjedovanja oružja i 
eksplozivnih materija. 
 
August, 2008. 
 
U avgustu se POOK ponovo uključio u adekvatno konačno rješavanje slučaja koji se 
odnosi na veliku količinu anhidrida sirćetne kiseline, hemikalije koja se koristi za 
pravljenje heroina. Prije više od tri godine POOK je stopirao pošiljku ove materije; 
kriminalci su pokušali da provedu svoje aktivnosti tokom praznika kada su znali da 
mnogo ljudi ne radi, te da je međunarodno osoblje (koje je zainteresovano za takve 
slučajeve) odsutno. POOK se uključio umjesto njih, te su domaći organi vlasti 
uhvatili odgovorna lica. Nakon istrage i krivičnog gonjenja donijete su i izrečene 
odgovarajuće presude, te je naređeno da se materija pohrani dok je međunarodni 
partneri koji sarađuju u toj stvari ne budu mogli prevesti i adekvatno s njom postupiti, 
odnosno uništiti tu hemikaliju. Nažalost, razne birokratske strukture BiH nisu izvršile 
presudu, odnosno nisu blagovremeno kontaktirale međunarodne partnere koji su u 
određenom trenutku bili spremni da prevezu, odnosno unište gore navedenu materiju. 

U posljednjih nekoliko godina je bilo nekoliko pokušaja krađe ove materije; svaki 
takav pokušaj su onemogućila službena lica BiH. U augustu je POOK opet saznao iz 
svojih izvora da je u pripremi još jedan pokušaj krađe hemikalije. POOK je preduzeo 
mjere kako bi se to spriječilo. Pored toga POOK je upozorio Sud BiH kao i ostale 
nadležne organe na mogućnost krađe. 
 
POOK je u augustu nastavio sa operativnim aktivnostima koje se odnose na  predmet 
CIPS; koristeći posebne istražne radnje i uz odobrenje Suda, POOK-ov prikriveni 
informant je kupio više ličnih karti/pasoša za oko 2.000 eura. Akcija je bila potpuno 
uspješna i rezultirala je prikupljanjem čvrstih dokaza kao i brojnim hapšenjima 
počinilaca. Ostalo je još dosta toga što je potrebno uraditi, ali će vjerovatno uslijediti i 
dalja istraga i hapšenja. 
 
Početkom augusta POOK je doživio manji neuspjeh kada je rješenjem Žalbenog 
vijeća  smanjena prvobitno izrečena kazna. U ovom predmetu Žalbeno vijeće Odjela 
II za organizirani kriminal, privredni kriminal i korupciju Suda Bosne i Hercegovine 
(BiH) je donijelo presudu kojom se kao neosnovana odbija žalba Tužilaštva BiH dok 
se djelimično prihvata žalba branioca optuženog i presuda prvostepenog vijeća je 
preinačena samo u dijelu koji se odnosi na kaznu dok su ostali dijelovi presude ostali 
nepromijenjeni. Presudom prvostepenog vijeća optuženi je proglašen krivim za 
produženo krivično djelo poreske utaje i osuđen na 3 (tri) godine zatvora. 
 
Žalbeno vijeće je optuženog proglasilo krivim za produženo krivično djelo poreske 
utaje i osudilo ga na 2 (dvije) godine i 6 (šest) mjeseci zatvora. U kaznu je uračunato 
vrijeme provedeno u pritvoru od 5. aprila 2007. godine. Žalbeno vijeće je potvrdilo 
presudu prvostepenog vijeća kojim se optuženom oduzima iznos od 250.624,56 KM, 
a koji je dio iznosa imovinske koristi stečene izvršenjem navedenog krivičnog djela 
kao i iznos od 21.528,00 KM od firme “Melfibad” d.o.o. Sarajevo kao materijalna 
korist stečena izvršenjem krivičnog djela. 
 
S druge strane, u drugom predmetu kojim smo mnogo zadovoljniji, drugostepeno 
vijeće je izreklo presudu u predmetu, kojom je kao neosnovane odbilo žalbe branilaca 
optuženih u ovom predmetu i u cjelosti potvrdilo prvostepenu presudu. Dana 26. 
februara 2008. prvostepeno vijeće je optužene proglasilo krivim da su počinili 
krivično djelo organiziranog kriminala u vezi sa produženim krivičnim djelom 
krivotvorenja novca a jedan od optuženih je   proglašen krivim i za krivično djelo 
krivotvorenja isprave. 
 
Sud je optuženima izrekao kazne od trajanju od sedam (7) godina i šest (6) mjeseci; 
jedinstvenu kaznu zatvora u trajanju od sedam (7) godina i šest (6) mjeseci; 
jedinstvenu kaznu zatvora u trajanju od pet (5) godina i šest (6) mjeseci; te kaznu 
zatvora u trajanju od četiri (4) godine. 
 
U ovom predmetu Sud je naredio oduzimanje materijalne koristi stečene izvršenjem 
krivičnog djela I plaćanje iznosa od 6.500 EUR i iznosa od 3.421 EUR koje se ima 
izvršiti u roku od mjesec dana od dana pravosnažnosti presude.  
 
Sredinom augusta POOK je započeo suđenje u predmetu u kome se optuženi tereti za 
krivično djelo poreske utaje. U optužnici se navodi da je optuženi, kao vlasnik i 

direktor trgovačkog preduzeća “Gamadeus” d.o.o. iz Kalesije u periodu od 1. januara 
2005. do 31. decembra 2005. godine preko raznih finansijskih i poslovnih transakcija 
izbjegao plaćanje poreza na promet. Prema navodima optužnice optuženi je tokom 
2005. godine nabavio robu od raznih  dobavljača u ukupnoj vrijednosti od 
1.680.469,61 KM; optuženi nije prijavio, obračunao i platio porez na promet roba i 
usluga u iznosu od 336.588,36 KM, te je tako oštetio budžet BiH za gore navedeni 
iznos. 
 
Obiman predmet koji se odnosi na promet drogom i organizirani kriminal u više 
zemalja ustupljen je POOK-u sredinom augusta. Na ovom predmetu koji obuhvata 
osumnjičene iz drugih balkanskih zemalja i Bosne i Hercegovine, te istaknutog 
advokata sa Balkana, kao i zvaničnike iz oblasti provođenja zakona, djelimično su 
koordinirano radili organi vlasti nekoliko balkanskih zemalja uključujući i BiH. 
 
Iako bez uobičajenog vremena za provođenje temeljite istrage u predmetu, POOK je 
brzo organizirao akciju pretresa i hapšenja. Akcija je počela 23. augusta i rezultirala 
je prekidom i mogućim razbijanjem takozvane “Bilećke grupe”. Akciju je predvodio 
MUP RS-a kojem je pomagalo Ministarstvo unutrašnjih poslova FBiH i 
Hercegovačko-neretvanskog kantona (HNK); uhapšeno je ukupno 14 osoba. Takođe 
su Tužilaštvu BiH podnesene  prijave protiv brojnih osoba iz Mostara, Bileće, 
Banjaluke, Zenice i Livna. Zatraženo je određivanje pritvora koje je i odobreno za sve 
važnije osobe koje su uhapšene. 
 
Tužilaštvo je zaplijenilo najmanje 14 kilograma marihuane i 400 grama kokaina, a 
lociralo je i polje za uzgajanje marihuane. Akcija je izvedena na više različitih 
lokacija. Svi izvještaji medija i povratne informacije od policije o predmetu i akciji su 
bile veoma pozitivne. 
 
Septembar, 2008. 
 
Početkom septembra, POOK je primio sjajnu vijest o jednom od svojih predmeta; o 
predmetu koji se odnosi na veliku utaju poreza. Sud  BiH je optuženog oglasio krivim 
za produženo krivično djelo poreske utaje i osudio ga na kaznu zatvora u trajanju od 
4,5 godine. Takođe je naređeno da se od optuženog oduzme imovinska korist stečena 
izvršenjem krivičnog djela u iznosu utajenog poreza, odnosno u iznosu od 599.418,43 
KM. 
 
Početkom septembra POOK je podigao optužnicu (od 110 stranica) koja je potvrđena; 
a koja obuhvata organizirani kriminal, krijumčarenje osoba, udruživanje u svrhu 
počinjenja krivičnog djela, neovlašteni promet drogom. Ovo je opsežan  predmet, a 
odnosi se na glavnog organizatora međunarodne zločinačke organizacije sa vezama u 
Srbiji, Crnoj Gori, Kosovu i drugim zemljama. Već godinama je protiv glavnog 
optuženog bila raspisana potjernica, a bilo je poznato da je umiješan u  aktivnosti 
organiziranog kriminala i trgovine. Planirano je da suđenje počne u oktobru ili 
novembru 2008. godine, o čemu će biti riječi u daljem tekstu.   
 
Početkom septembra donesena je drugostepena presuda u predmetu  POOK-a u kome 
se radi o iznosu od samo 90.000 KM utajenog poreza provobitno je izrečena kazna 
zatvora u trajanju od 2 godine te naredba da se vrati iznos od 90.000 KM i plati 

novčana kazna u iznosu od 15.000 KM. Drugostepeni sud je smanjio kaznu zatvora 
na 1 godinu, ali je u ostalom dijelu potvrdio prvostepenu presudu. 

Ovo je bila donekle ohrabrujuća vijest jer pomaže uspostavljanju presedana u smislu 
da će čak i manji iznos utajenog poreza (vrste predmeta u kojima POOK ubuduće 
vjerovatno neće provoditi istrage i krivično gonjenje) rezultirati zatvorskom kaznom; 
stoga razmišljanje ide u pravcu da ako će mali iznos utajenog poreza rezultirati 
zatvorskom kaznom, onda veći iznos utajenog poreza ne samo da će rezultirati 
zatvorskom kaznom, nego će ta kazna biti zasluženo velika.  

Sredinom septembra POOK je proveo još jednu veliku akciju hapšenja i pretresa koja 
se odnosila na osoblje CIPS-a; ovaj put hapšenja i pretresi su bili usmjereni na osobe 
na rukovodnim pozicijama/ovlaštenim službenim pozicijama. Zajednički napor 
EUPM-a, policije Distrikta Brčko, SIPA-e Tuzla i MUP-a RS-a i POOK-a je 
rezultirao hvatanjem 8 osoba i pribavljanjem čvrstih dokaza o nezakonitim djelima. 
Od osam (8) lica pritvor je određen protiv šest (6) i očekuje se da će se uskoro podići 
optužnica u predmetu. 

Osumnjičeni se sumnjiče da su počinili krivično djelo organiziranog kriminala u vezi 
sa krivičnim djelom zloupotrebe položaja i ovlaštenja. 
 
Oktobar, 2008. 
 
Početkom oktobra POOK je podigao optužnicu u predmetu koji se odnosi na trgovinu 
ljudima; predmet se odnosi na jednog optuženog, profesora koji je seksualno 
zlostavljao jednu žrtvu, svoju trinaestogodišnju učenicu.  POOK obično ne radi na 
predmetima koji uključuju samo jednu ili mali broj žrtava, ali smo u ovom slučaju 
smatrali da zadovoljenje pravde i javni interes zahtijevaju naše učešće, provođenje 
istrage i krivično gonjenje.  
  
POOK- u je u oktobru proslijeđen još jedan predmet terorizma; ovaj predmet se 
odnosi na podmetanje eksploziva u objektu Fis-Vitez kojom prilikom je poginula 
jedna osoba, a druga teško ranjena. Identificirane su osobe od interesa, osumnjičeni 
lišeni slobode, određen pritvor, a jedinica nastavlja sa istragom u ovom predmetu.  
 
Određivanje pritvora osumnjičenom koji je lišen slobode zbog navodne izrade bombe 
je donijelo je dosta nezadovoljstva i zakompliciralo predmet – prvostepeno vijeće je 
prilikom preispitivanja ovog pitanja dopustilo puštanje osumnjičenog na slobodu; 
POOK se opravdano žalio i Žalbeno vijeće je poništilo rješenje nižeg suda, smatrajući 
da zaista postoje razlozi za određivanje pritvora.   
 
Nadalje, sredinom oktobra POOK je podigao optužnicu protiv optuženih koji se terete 
za krijumčarenje 9 turskih državljana u BiH; predmet je bio važan ne samo zbog broja 
žrtava koje su obuhvaćene (i njihove relativno mlađe dobi) nego i zbog toga što je  
krajnji cilj akcije povezan sa  jednim od ozloglašenih bosanskih trgovaca/krijumčara 
kao i sa nekoliko drugih predmeta na kojima radi POOK. Osim toga, predmet je bio 
prvi važan korak u realizaciji nekih neuobičajenih prikrivenih operacija u kojima su 
korištene posebno obučene osobe i oprema.  

Novembar, 2008. 
 
Početkom novembra potvrđena je optužnica koju je POOK podigao u predmetu protiv 
optuženih koji se terete za krivično djelo krijumčarenja osoba (18), a kao pokriće se 
koristio klub za kikboks/učešće u međunarodnim turnirima; godine 2006. predmet se 
odnosio na nezakonito prebacivanje građana BiH u zemlje zapadne Evrope u cilju 
sticanja materijalne koristi.  
 
Početkom novembra je takođe potvrđena optužnica koju je POOK podigao u 
predmetu zbog poreske utaje. Navodi se da je u periodu od marta 2005. do septembra 
2005. godine optuženi utajio porez u iznosu od 758,420.73 KM;  ako se proglasi 
krivim vjerovatno će izdržavati kaznu dugotrajnog zatvora i biti dužan platiti ne samo 
taj iznos nego i pripadajuće kamate i sudske troškove.  
 
Negdje sredinom novembra izrečena je osuđujuća prvostepena presuda u predmetu 
utaje poreza;  POOK  je uspio ishoditi kaznu zatvora u trajanju od 1 godine kao i 
plaćanje utajenog poreza i sudskih troškova.  
 
Sredinom novembra, POOK je započeo sudski postupak u predmetu  koji se odnosi 
na jednu od najpoznatijih osoba iz krugova organizovanog kriminala i međunarodnog 
krijumčarenja ljudima na području BiH. U predmetu ima više optuženih  i očekuje se 
da će nakon izvjesnog vremena doći do sklapanja sporazuma o priznanju krivice.   
 
Krajem novembra POOK je proveo akciju pretresa i zapljene u nekoliko renomiranih 
restorana i ugostiteljskih objekata u Sarajevu; ove firme su duži vremenski period 
izbjegavale plaćanje svojih PDV obaveza i istraga se odnosi na velike iznose novca. 
Pretresi gorenavedenih firmi uključivali su i poznati restoran koji su često posjećivali 
stranci; ovo je urađeno kako bi se pokazalo da za tužilaštvo nema nedodirljivih 
institucija. Tokom akcije takođe je uhapšen vlasnik jedne od firmi prema kome je 
određen pritvor; Sud je osumnjičenom prvobitno odredio 30-dnevni pritvor, ali ga je 
kasnije pustio iz pritvora uz izricanje mjera zabrane.  
 
Krajem novembra takođe je  potvrđena optužnica POOK-a u predmetu neovlaštenog 
prometa oružjem i vojnom opremom, te proizvodima dvojne upotrebe, te za krivično 
djelo zloupotrebe položaja i ovlaštenja. 
 
Prema navodima optužnice optuženi su dana 28. juna 2004. i 24. novembra 2004. 
uvezli vojne brodove iz Republike Srbije i Crne Gore u Bosnu i Hercegovinu preko 
luke Brčko u Gradišku. Optuženi, kao rukovodilac carinske službe distrikta Brčko i 
kao stručni saradnik – carinski inspektor u carinskoj ispostavi (CI) Brčko su tokom 
2004. godine zloupotrijebili svoj položaj i ovlaštenje, te omogućili da vojni brodovi iz 
Republike Srbije i Crne Gore uplove u teritorijalne vode BiH preko graničnog prelaza 
luka Brčko, kao i njihov uvoz i carinjenje u Brčkom. Kako se dalje navodi u 
optužnici, i optuženi - kao stručni saradnici – carinski inspektori u CI Gradiška, s 
namjerom da drugom omoguće sticanje imovinske koristi, zloupotrijebili svoj položaj 
i ovlaštenja i omogućili uplovljavanje, uvoz i carinjenje vojnih brodova u Gradišci.  

Decembar 2008. 
 
U decembru je POOK primio neke dobre vijesti; Sud BiH je izrekao presudu i 
proglasio optužene krivim za produženo krivično djelo poreske utaje. Sud je optužene 
osudio uslovno na kaznu zatvora u trajanju od 11 (jedanaest) mjeseci. Sud je takođe 
odlučio da se kazna neće izvršiti ako u roku od 3 (tri) godine od dana pravosnažnosti 
presude optuženi ne počine novo krivično djelo. Sud je optuženima, kao sporednu 
kaznu, izrekao i novčanu kaznu u iznosu od 30.000 KM koju su optuženi dužni platiti 
u roku od 6 (šest) mjeseci od dana pravosnažnosti presude. Sud je oduzeo iznose od 
116.333 KM, 110.996 KM i 101.594 KM na ime pribavljene imovinske koristi 
stečene počinjenjem krivičnog djela.  
Što se tiče pravnih lica, Sud ih je proglasio krivim za krivično djelo poreske utaje i 
izrekao im novčanu kaznu u iznosu od 50.000,00 KM, koju su optužena pravna lica 
dužna platiti u roku od 6 (šest) mjeseci od dana pravosnažnosti presude. 

 
Dana 25. decembra 2008. Sud Bosne i Hercegovine je potvrdio optužnicu protiv 
optuženog i i pravnog lica za produženo krivično djelo poreske utaje. Prema 
navodima optužnice optuženi je izbjegao plaćanje davanja propisanih poreskim 
zakonodavstvom BiH i to poreza na dodatu vrijednost u 2006. godinu u iznosu od 
134.712,00 KM i poreza na dodatu vrijednost u 2007. godinu u iznosu od 160.488,00 
KM, što ukupno iznosi 295.200,00 KM. Kako se navodi u optužnici, pravno lice je 
raspolagalo imovinskom koristi koju je ostvario optuženi kao direktor i odgovorno 
lice.  
 
Dana 30. decembra 2008. godine POOK je podnio posljednju od 29 optužnica za ovu 
godinu koju je Sud Bosne i Hercegovine potvrdio. Optuženi  se terete za krivično 
djelo neovlaštenog prometa opojnim drogama i neovlašteno držanje oružja ili 
eksplozivnih materija, te za krivično djelo neovlaštenog prometa opojnim drogama i 
ometanje rada pravosuđa. Riječ je o prikrivenoj operaciji i lišavanju slobode koji se 
spominju u tekstu o aktivnostima u mjesecu augustu.  
 
Prema navodima optužnice optuženi su je organizirali grupu ljudi radi neovlaštene 
međunarodne prodaje, prenosa, držanja, prevoza i prenosa supstanci ili preparata koji 
su zakonom proglašeni opojnim drogama, neovlašteno držanj oružja, municije i 
eksplozivnih  materija, čija nabavka građanima uopće nije dopuštena. Jedan od 
optuženih je koristio fizičku silu kako bi spriječio službenu osobu za provođenje 
zakona da vrši službenu dužnost u vezi sa krivičnim postupkom koji se vodi po 
zakonu Bosne i Hercegovine.  
 
2.8.3. Ostale aktivnosti u 2008. godini 
 
Početkom 2008. godine uposlenici Posebnog odjela su učestvovali na Okruglom stolu 
Inicijative za vladavinu prava u BiH i Ureda OSCE za demokratske institucije i 
ljudska prava o sporazumima o priznanju krivnje na kojem su i izlagali. Učesnici 
(domaći i međunarodni uposlenici) su imali priliku čuti neke zanimljive ideje o 
efikasnom korištenju sporazuma o priznanju krivnje, kao i o primjeni različitih 
strategija pregovaranja. Sa strane Posebnog odjela govorili smo o trendovima, 
rješenjima i problemima u praksi pred Sudom Bosne i Hercegovine. U živoj diskusiji 

mnogobrojnih domaćih i međunarodnih uposlenika i aktera u različitim organima 
domaćeg i međunarodnog pravosuđa razmijenjena su mnoga različita mišljenja.  
 
Također početkom 2008. godine Posebni odjel je EUPM za objavljivanje u njihovom 
časopisu dostavio članak o našim zajedničkim naporima i suradnji u borbi protiv 
organiziranog kriminala. Članak je objavljen u martu 2008. godine.  
 
U aprilu i maju predstavnici Posebnog odjela sudjelovali su na nekoliko radnih 
sastanaka sa tijelima EU s ciljem koordiniranja saradnje u budućim aktivnostima 
Posebnog odjela/EUPM. U istom periodu predstavnici Posebnog odjela su se sastali 
sa predstavnicima MKSJ i ponudili pomoć njihovim istragama i postupcima.    
 
U proljeće je tužilac Posebnog odjela održao izlaganje za predstavnike crnogorskih 
organa vlasti na konferenciji o organiziranom kriminalu i korupciji u vezi sa 
predpretresnim pitanjima pod pokroviteljstvom UNDP-a u Podgorici, Crna Gora. 
Planirano je još jedno izlaganje u septembru. Nadamo se da ćemo ovim izgraditi bolje 
odnose s našim crnogorskim kolegama u cilju buduće suradnje.  
 
Otprilike u isto vrijeme, predstavnici Posebnog odjela su se sastali s predstavnicima 
VSTV i nekoliko međunarodnih organizacija i donatora s ciljem dogovora o 
unapređenju programa usavršavanja i informiranja javnosti. Cilj za budućnost bit će 
ne samo da se Odjelu (kao i cijelom Tužilaštvu) pomogne sa organizacijom seminara 
koji su nam zaista potrebni, već i da se te aktivnosti koordiniraju u cilju izbjegavanja 
preklapanja ili ponavljanja programa usavršavanja.         
  
U istom ovom periodu Posebni odjel se sastajao sa predstavnicima međunarodne 
zajednice i domaćih organa kako bi se razgovaralo o određenim izmjenama i 
dopunama postojećeg ZKP. Posebni odjel dao je prijedloge izmjena i dopuna 
određenih članova i dostavio ih nadležnim osobama i komisijama.      
 
Sredinom juna domaći i međunarodni tužioci i stručni saradnici pohađali su seminar o 
forenzičkom/DNK ispitivanju koji je sponzorirala španjolska vlada. Teme su bile 
osnove o DNK, kako pronaći, sačuvati i testirati biološke dokaze.   
 
Također tokom ovog mjeseca dvoje tužilaca iz Posebnog odjela pohađali su seminar o 
pranju novca i terorizmu koji je u Italiji organzirao MMF. Svako od njih je imao 
izlaganje o temama seminara i bosanskohercegovačkim iskustvima u ovim 
područjima.  
 
Početkom septembra, Posebni odjel je održao prezentaciju na konfereniji MMF u 
Beču o terorizmu, finansiranju terorizma i pranju novca. Ovu prezentaciju održao je 
rukovodilac Posebnog odjela i domaći stručni saradnik Odjela, a slušaoci su bili 
delegati iz srednjeevropskih zemalja, kao i mnogi predstavnici iz regiona istočne 
Azije.  
 
Krajem trećeg tromjesječja tužioci i stručni saradnici Posebnog odjela pohađali su 
posebni seminar o EKLJP pod pokroviteljstvom vlade Španije. Ovaj seminar je u 
svim aspektima bio izuzetno uspješan, tako da sada Posebni odjel ima veće 
mogućnosti ne samo da osigura potpuno poštivanje svih odredaba Konvencije u svom 

radu, već i da odgovori na optužbe da je prekršio bilo čija prava zagarantirana 
Konvencijom. 
 
Uposlenici Posebnog odjela su također prisustvovali Godišnjoj konferenciji tužilaca i 
seminaru o organiziranom kriminalu u Mostaru, te seminaru o kompjuterskom 
kriminalu i bankovnim malverzacijama u oktobru 2008. godine. Na ovom sastanku 
razmijenili smo mnoge ideje i „primjere najbolje prakse“.   
 
Sredinom oktobra Posebni odjel je uputio 6 svojih uposlenika (2 tužilaca i 4 stručna 
saradnika) u SAD na posebni program usavršavanja i obrazovanja. Ovaj program 
osmišljen u suradnji sa Ministarstvom pravde SAD (OPDAT – Ured za međunarodnu 
pomoć, usavršavanje i obuku tužilaštava) imao je svrhu upoznavanja učesnika sa 
novim metodama istrage i procesuiranja složenih predmeta organiziranog kriminala i 
korupcije. 
 
Početkom decembra predstavnici Posebnog odjela i vršilac dužnosti glavnog tužioca 
su učestvovali na sastanku organiziranom u cilju koordinacije i suradnje sa domaćim 
agencijama za provođenje zakona. Sudionici sastanka bili su prestavnici SIPA, DGS, 
FMUP, MUP RS, policije Distrikta Brčko i policijskih organa Kantona Sarajevo, kao 
i FBI i ICITAP-a.  Jedan od glavnih rezultata ovog stastanka bio je dogovor da se 
izrade i potpišu zajednički i pojedinačni memorandumi o budućoj suradnji i 
koordinaciji kako bi se izbjegli neki problemi na koje su različite agencije za 
provođenje zakona ranije nailazile u zajedničkom radu.  

2.8.4. Statistički podaci o radu POOK-a u 2007. i 2008. godini. 
 
Statistički podaci za 2007. i 2008. godinu – potvrđene optužnice 

2007 

Ukupan 
broj 
potvrđenih 
optužnica 

Broj potvrđenih 
optužnica koje 
zadovoljavaju 
kriterije POOK-
a 

2008 

Ukupan 
broj 
potvrđenih 
optužnica 

Broj potvrđenih 
optužnica koje 
zadovoljavaju 
kriterije POOK-
a 

januar 2007. 7 3 januar 2007. 2 2 
februar 2007. 6 2 februar 2007. 3 1 
mart 2007. 16 2 mart 2007. 2 2 
april 2007. 7 0 april 2007. 3 2 
maj 2007. 1 0 maj 2007. 4 4 
juni 2007. 12 3 juni 2007. 1 1 
juli 2007. 4 4 juli 2007. 0 0 
avgust 2007. 3 2 avgust 2007. 1 0 
septembar 2007. 7 3 septembar 2007. 2 1 
oktobar 2007. 6 2 oktobar 2007. 5 3 
novembar 2007. 3 3 novembar 2007. 2 1 
decembar 2007. 7 6 decembar 2007. 3 2 
Ukupno 79 30 Ukupno 28 19 

- Tabela 2.1 - 
 
Prvostepene presude u 2007. godini 
 Ukupan broj 

prvostepenih 
presuda 

Broj 
osuđenih 
lica 

Kazna  
Ukupan 
iznos 
restitucije 

   Zatvor Uslovna Novčana   
januar 2007. 1 1 0 1 1 50.000,00 0,00 
februar 2007. 5 9 4 5 1 90.000,00 231.465,00 
mart 2007. 9 11 5 4 4 36.300,00 0,00 
april 2007. 4 4 0 1 3 21.000,00 0,00 
maj 2007. 4 8 3 5 0 0,00 400,00 
juni 2007. 7 11 7 4 5 43.000,00 525.276,00 
juli 2007. 3 3 0 0 3 46.000,00 575.548,93 
avgust 2007. 0 0 0 0 0 0,00 0,00 
septembar 
2007. 

7 22 5 12 10 401.500,00 276.640,00 

oktobar 2007. 5 12 1 6 2 10.000,00 0,00 
novembar 
2007. 

1 1 1 0 0 0,00 2.000,00 

decembar 
2007. 

3 3 0 3 1 15.000,00 0,00 

Ukupno 49 85 26 41 30 712.800,00 1.611.330,64 

- Tabela 2.2 - 

Prvostepene presude u 2008. godini 
 Ukupan broj 

prvostepenih 
presuda 

Broj 
osuđenih 
lica 

Kazna  
Ukupan 
iznos 
restitucije 

   Zatvor Uslovna Novčana Ukupan 
iznos 
novčanih 
kazni 

 

januar 2007. 2 5 3 2 2 20.000,00 0,00 
februar 2007. 3 7 4 3 4 45.000,00 3.618,00 
mart 2007. 3 3 2 1 1 15.000,00 272.153,00 
april 2007. 1 1 0 1 1 30.000,00 71.077,31 
maj 2007. 2 5 4 1 4 106.000,00 172.133,85 
juni 2007. 3 4 2 2 2 39.000,00 10.463,00 
juli 2007. 2 2 2 0 0 0,00 29.291,50 
avgust 2007. 0 0 0 0 0 0,00 0,00 
septembar 
2007. 

1 1 1 0 0 0,00 599.418,43 

oktobar 2007. 0 0 0 0 0 0,00 0,00 
novembar 
2007. 

1 1 1   0,00 58.334,00 

decembar 
2007. 

3 6 1 2 4 160.000,00 328.923,00 

Ukupno 21 35 20 12 18 415.000,00 1.534.949,09 

- Tabela 2.3 - 

 
Statistički podaci za 2007. i 2008. godinu – drugostepene presude 

2007 
Ukupan broj 
drugostepenih 
presuda 

2008 
Ukupan broj 
drugostepenih 
presuda 

januar 2007. 0 januar 2007. 0 
februar 2007. 2 februar 2007. 1 
mart 2007. 1 mart 2007. 1 
april 2007. 0 april 2007. 0 
maj 2007. 0 maj 2007. 2 
juni 2007. 1 juni 2007. 0 
juli 2007. 0 juli 2007. 3 
avgust 2007. 0 avgust 2007. 0 
septembar 2007. 1 septembar 2007. 1 
oktobar 2007. 1 oktobar 2007. 0 
novembar 2007. 1 novembar 2007. 0 
decembar 2007. 0 decembar 2007. 1 
Ukupno 7 Ukupno 9 

- Tabela 2.4 - 
 
Iako podaci za cjelokupni period od 2003. godine do danas za cijeli Odjel nisu odmah 
dostupni zbog ranijih procedura vođenja statističkih evidencija Tužilaštva i ranije 
raspodjele tih poslova u Tužilaštvu, iz gore navednih statističkih podataka vjerovatno 
možemo izvući neke zaključke.   

Prvo, očigledno je Posebni odjel na pravom putu, što znači da usmjeravamo svoje 
napore na ozbiljnije predmete i pridajemo veću važnost kvalitetu nego kvantitetu. Na 
primjer, sada stojimo puno bolje sa podizanjem optužnica u predmetima koji 
ispunjavaju Kriterije POOK (tj. onim važnim predmetima radi kojih je odjel i 
osnovani). Sada imamo oko 68% takvih predmeta. (U usporedbi sa procentom 
predmeta koji ispunjavaju kriterije iz 2007. godine, od oko 30%, vidimo da je došlo 
do značajnog preorijentiranja našeg rada).  
 
Domino efekt našeg rada na istrazi i procesuiranju takvih predmeta (pod uvjetom da 
ostanemo profesionalni i pred sud iznesemo predmete koji su dobro potkrijepljeni 
uvjerljivim dokazima) vjerovatno će biti impresivne kazne za najgore počinioce 
krivičnih djela i vaćeno povjerenje javnosti u pravosuđe BiH.      
 
Drugo, iako je istina da je broj naših predmeta u smislu podignutih optužnica 
smanjen, kao i broj optuženih protiv kojih vodimo predmete, sada gradimo osnovu za 
druge, bitnije pokazatelje. Na primjer, očigledno idemo ka tome da većem broju 
značajnijih optuženih u našim predmetima bude izrečena mjera pritvora – kazna 
zatvora  ishodimo (62% optuženih za razliku od otprilike 38% u 2007. godini). 
Činjenica da se više osoba upućuje u zatvors kao rezultat našeg rada sasvim sigurno 
znači da kvalitetnije procesuiramo predmete, da radimo na ozbiljnijim predmetima i 
da pred sud izvodimo „veće ribe“. 
 
Još jedan primjer unapređenja našeg rada su novčane kazne i oduzimanje imovinske 
koristi stečene krivičnim djelom. U 2008. godini ishodili smo odluke suda u ukupnoj 
vrijednosti od oko 1,9 miliona KM. Iako je ovaj iznos iz 2008. godine niži od 2,3 
miliona KM koliko smo imali u 2007. godini, potrebno je sagledati ukupan kontektst. 
U 2007. godini više smo radili na manje bitnim predmetima (odnosno predmetima 
koji ne ispunjavaju Kriterije)18. S obzirom na to da radimo na manjem broju bitnih 
predmeta, a postižemo gotovo iste rezultate kao u 2007. godini, očigledno smo na 
pravom putu. Posebni odjel smatra da bi lako mogao premašiti brojke iz 2007. 
godine, ukoliko bi nastavio trend okončanja nekoliko dodatnih većih predmeta 
godišnje (što se čini mogućim, ukoliko eliminiramo rad na manjim predmetima i 
dobijemo adekvatne instrumente i kontinuiranu podršku). Oduvijek smo smatrali, a 
tog smo mišljenja i danas, da je vrlo bitno vratiti građanima njihov novac.  
 
Treće, drugi gore navedeni statistički podaci postaju lako razumljivi u svjetlu 
pomenutih činjenica. Na primjer, smanjenje broja prvostepenih presuda sa 45 u 2007. 
na 21 u 2008. godini ima smisla, jer smo svoj rad usredotočili na veće i bitnije 
predmete, a za očekivati je da takvi predmeti iziskuju više vremena za rad na istrazi i 
zastupanju optužnice na sudu. Isti princip primjenjiv je na broj uloženih žalbi. 
Očekujemo da će pomenute kategorije zabilježiti slično umanjenje (kao u 2008. 
godini) u budućnosti, ukoliko se Posebnom odjelu ne dodijeli više sredstava.  
 

                                                 
18 Kao što je ranije navedeno, smanjenje iznosa novčanih kazni i oduzete imovinske koristi u odnosu 
na prvostepene presude iz 2007. godine (2,324.130,64 KM), bilo je očekivano, s obzirom na to da smo 
u 2008. godini više radili na složenijim i ozbiljnijim predmetima koji su iziskivali više vremena za 
istragu i procesuiranje. Pored toga okončanje nekih od tih predmeta u žalbenom postupku trajalo je 
duže nego što je to bio slučaj ranije.   

2.8.5. Zaključci: 
 
Izgleda da je Posebni odjel na pravom putu kada se fokusira na ozbiljnije i složenije 
predmete organiziranog kriminala, korupcije, privrednog kriminala i sada terorizma. 
Trebamo tako i nastaviti, periodično ocjenjivati svoj rad i dalje otklanjati prepreke 
koje nam stoje na putu u ostvarivanju naših radnih zadataka. Ukoliko ovaj nedavni 
trend nastavi, bit ćemo na putu uspostavljanja održivog rada u Odjelu.  
 
Bit će nam potrebno prihvaćanje mnogih novih ideja kao i izmijenjenih i dopunjenih 
Kriterija te više sredstava kako bismo mogli raditi svoj posao. Ukoliko ostvarimo sve 
to, zajedno sa drugim prijedlozima sadržanim u ovom sažetku za 2008., trebali bismo 
biti u mogućnosti da vodimo istrage i i krivično  protiv većeg broja osoba kao i onih 
na važnijim pozicijama, da ostvarujemo sve značajnije rezultate u smislu kazni te 
jačamo povjerenje javnosti u pravosuđe.  
 
Također će nam u međuvremenu trebati usavršavanja u raznim oblastima kao i 
kontinuirano proširivanje znanja i tehničkih mogućnosti. I ovo će znatno doprinjeti 
našem budućem radu i održivosti.          
 
Naša završna pozitivna poruka je da vjerujemo da Posebni odjel ostaje na pravom 
putu i da će javnost i sve zainteresirane strane iz dana u dan imati sve veće povjerenje 
u naš odjel, ako ostanemo fokusirani kao sada. Vjerujemo da će ono koji  odlučuju o 
budućnosti Posebnog odjela donijeti odluku imajući na umu ovu i druge poruke iz 
ovog sažetka.  

Ostale aktivnosti i usluge Ureda registrara 
za Odjel I i II Suda BiH i Posebne odjele 
Tužilaštva BiH    
 
 
 

• Sažetak aktivnosti 

• Odsjek krivične odbrane (OKO) 

•  Prevodilačka služba  

 
 
   
 



 



3. Ostale aktivnosti i aktivnosti Ureda registrara za Odjel I i 
II Suda BiH i Posebne odjele Tužilaštva BiH  

 

3.1. Pregled aktivnosti 
 
Redovne aktivnosti Ureda registrara u 2008. godini prvenstveno su bile usmjerene na 
funkcioniranje organizacije i provedbu mandata propisanog međunarodnim sporazumom iz 
septembra 2006. godine.   

Težište aktivnosti Ureda registrara tokom 2008. godine bila je tranzicija osoblja i imovine, te 
realizacija Plana iz juna 2006. godine koji su dogovorile i odobrile nadležne domaće 
institucije i donatori.  Potpisivanjem Memoranduma o razumijevanju sa Državnom agencijom 
za istrage i zaštitu (SIPA) u januaru 2008. godine, završeno je prenošenje nadležnosti iz 
oblasti zaštite svjedoka sa Ureda registrara na Odjel za zaštitu svjedoka (OZS) u okviru SIPA-
e.  Potpisivanjem Memoranduma, Ured registrara je na SIPA-u prenio vlasništvo nad svom 
imovinom koju je Ured registrara nabavio za OZS koristeći sredstva međunarodne zajednice.  
Međutim, Ured registrara i dalje sarađuje sa OZP, uključujući plaćanje troškova 
iznajmljivanja vozila do marta 2009. godine. Donedavno je OZS imao na raspolaganju 
stručnjaka iz Ureda registrara koji je pomagao u prenošenju znanja i izradi procedura za OTS, 
i bio veza između Ureda registrara i OZS.   

Najvažniji tranzicijski projekt u 2008. godini bio je prenos nadležnosti i odgovornosti u vezi 
sa zajedničkim uslugama koje je uglavnom pružao Ured registrara, te opsluživanje svih 
pravosudnih institucija smještenih u zgradu kompleksa pravosudnih institucija, uključujući 
održavanje zgrade i infrastruktura, informatičku i komunikacijsku tehnologiju, internu 
kontrolu, ugostiteljstvo, održavanje čistoće.  Ured registrara i Služba zajedničkih poslova 
institucija BiH potpisali su 1. decembra 2008. godine Memorandum o razumijevanju za 
integraciju osoblja i prenos imovine. Tranzicijom je obuhvaćeno 17 zaposlenih, i od 1. 
decembra 2008. godine oni su uposlenici Službe zajedničkih poslova.  Iako je u kvartalnom 
izvještaju Ureda registrara iz marta 2008. godine navedeno da će taj proces biti završen do 
kraja juna 2008. godine, to se desilo tek u decembru 2008. godine. Više je razloga dovelo do 
ovog kašnjenja, od kojih je glavni složena procedura za izmjenu internih propisa Službe 
zajedničkih poslova koja je trebalo da bude završena prije integracije.   

Sve aktivnosti Ureda registrara su se odvijale u skladu sa planom za tranziciju zasnovanim na 
ažuriranom budžetu za 2006. godinu koji su odobrili domaći dužnosnici i međunarodna 
zajednica, uz naknadno dogovorene izmjene.  Planom je predviđeno postepeno smanjivanje 
broja međunarodnih sudija tokom 2008/2009, sa ukupno 15 (u januaru 2008.) na 9 do 14. 
decembra 2009. godine. Tokom 2008. godine započet je i proces smanjenja broja 
međunarodnih tužilaca.;  njihov broj se smanjio sa 11 (u oba Odjela u 2008. godini) na 
eventualno 8 do 14. decembra 2009. godine.  Sedam tužilaca će finansirati Ured registrara, a 
jednog direktno finansira vlada Francuske.  Međunarodne sudije i tužioci će nastaviti da 
odlaze tokom 2009. godine.  Ovisno o raspoloživim sredstvima, u drugoj polovini 2009. 
godine ostaće devet međunarodnih sudija i osam međunarodnih tužilaca.  To su prilično 
pouzdani podaci, ali treba pojasniti neka pitanja u vezi sa međunarodnim istražiteljima i 
saradnicima.   
 
U skladu s navedenim, početkom 2008. godine, predsjednica Suda BiH i registrar za Sud BiH 
uputile su pismo Visokom sudskom i tužilačkom vijeću BiH, zahtijevajući da se počne sa 
planiranom zamjenom međunarodnih sudija domaćim sudijama u Odjelu I i Odjelu II.  Na toj 

osnovi je odobreno imenovanje još 6 domaćih sudija, i pokrenut postupak za njihovo 
postavljenje.   
 
Primjenjujući identičan postupak kod VSTV, vršilac dužnosti glavnog tužioca Tužilaštva BiH 
i registrar Tužilaštva BiH zahtijevali su 2008. godine zamjenu dvoje međunarodnih tužilaca, 
čime je omogućeno pokretanje postupka imenovanja domaćih tužilaca, što je dovelo do 
postavljenja jednog domaćeg tužioca u 2008. godini, i drugog početkom 2009. godine.   
 
Mora se napomenuti i naglasiti da je razlog za raspoređivanje isključivo domaćih sudija u 
Odjelu za organizirani kriminal Suda BiH, bez obzira na odluku o produženju prisustva 
međunarodnog osoblja, to što je bilo osigurano veoma malo dodatnih sredstava za produžetak 
njihovog angažmana, a Sud nije mogao dozvoliti da ostane bez bilo kojeg vijeća u Odjelu II 
niti da se efikasnost njihovog rada smanji.   

Ured registrara je istovremeno radio na zamjeni međunarodnih sudija u Odjelu I za ratne 
zločine, kako bi osiguralo da sva vijeća budu adekvatno kadrovski popunjena i potpuno u 
funkciji.  Očekuje se da će se tokom posljednje godine prisustva Ureda registrara smanjiti broj 
međunarodnih sudija u Odjelu I, i taj proces je več počeo. U martu 2008. godine, VSTV je 
imenovalo dvoje novih međunarodnih sudija na Sud BiH. Oboje sudija su preuzeli dužnost u 
maju 2008. godine.    

Što se tiče eventualnog produženja prisustva međunarodnog osoblja na Sudu i u Tužilaštvu 
BiH, Ured registrara ostaje pri stavu da je ta odluka u nadležnosti institucija BiH, uključujući 
Tranzicijsko vijeće, i međunarodne zajednice. Ured registrara može koordinirati, a i 
koordinirat će aktivnosti u tom pravcu, ali on definitivno nema mandat da donosi političku 
odluku. Ured registrara će podržati svaku odluku koja proistekne iz tih rasprava. Ured 
registrara napominje da se svako produženje mora pažljivo isplanirati, a potrebna sredstva 
unaprijed osigurati. 

Na konferenciji o koordinaciji donatorske pomoći koja je održana 23. juna 2008. godine na 
zahtjev donatora, glavna tema je bilo eventualno produženje međunarodnog prisustva na Sudu 
i u Tužilaštvu BiH nakon 2009. godine. Na konferenciji je rukovodstvo Ureda registrara 
donatorima predočilo plan smanjivanja broja međunarodnih sudija i tužilaca, kao i stavove 
Suda i Tužilaštva u pogledu produženja mandata. U principu, čelnici državnih pravosudnih 
institucija (Suda, Tužilaštva i VSTV) saglasni su sa predloženim produženjem, ali uz 
određene strukturalne promjene. 
 
U aprilu 2008. godine održana je sjednica Tranzicijskog vijeća na kojoj je potvrđena provedba 
dogovorene strategije tranzicije, uključujući smanjenje broja međunarodnog osoblja na Sudu i 
u Tužilaštvu BiH.  To je još jednom ponovljeno na posljednjoj sjednici Tranzicijskog vijeća 
održanoj 9. jula 2008. godine.  Zaključak TV je “da je mandat TV da prati provedbu procesa 
tranzicije prema Sporazumu koji su potpisali Predsjedništvo BiH i visoki predstavnik, na 
temelju kojeg je osnovano TV.  TV ne može promijeniti ovaj proces.  U tom smislu, iako 
postoje inicijative za produženje međunarodnog prisustva, jedino što TV može reći jeste da se 
ovo pitanje mora riješiti na vrijeme, kako bi TV, Sud i Tužilaštvo mogli postupati u skladu s 
tim”.   
 
Važno je naglasiti da su na sjednici održanoj 10. oktobra 2008. godine, članovi Tranzicijskog 
vijeća podržali inicijativu predsjednice Suda i glavnog tužioca za produženje prisustva 
međunarodnih sudija i tužilaca nakon 2009. godine.   

U svjetlu razgovora i rasprava o produženju, Ured registrara je nastavio da djeluje u skladu sa 
postojećim planu tranzicije, ali je ipak pružio relevantne podatke i povratne informacije svim 
akterima u ovoj raspravi.    
 
U drugoj polovini 2008. godine Ured registrara je, u ime SIDA-e, angažovao spoljne stručne 
saradnike – Međunarodni ured za krivično pravo (ICLS) da analizira održivost tranzicije 
Ureda registrara i međunarodne pomoći pravosudnim institucijama.  Eksperti angažovani po 
ugovoru su boravili u Sarajevu u oktobru i novembru 2008. godine u cilju obavljanja 
razgovora sa zainteresovanim stranama, te prikupili materijal relevantan za izvještaj.  Izvještaj 
je završen 14. decembra, a u februaru 2009. godine održan je niz sastanaka sa glavnim 
akterima radi predočavanja zaključaka iz izvještaja.  Jedna od glavnih preporuka iz izvještaja 
bila je potreba za produženim prisustvom međunarodnog osoblja na Sudu i u Tužilaštvu BiH 
u periodu od još dvije do tri godine nakon decembra 2009. godine.  
 
Sa finansijskog stanovišta, u pogledu realizacije budžetskih planiranja iz juna 2006. godine, u 
2008. godini je sve teklo prema planu. Došlo je do nekih promjena zbog kojih je bilo potrebno 
izvršiti preraspodjelu sredstava među budžetskim stavkama kako bi se podržala inicijativa za 
produženjem prisustva međunarodnog osoblja u POOK-u i međunarodnih istražitelja u 
PORZ;  te u cilju poravnanja razlika u planiranoj tranziciji nekih bitnih aktivnosti, ali nije bilo 
nikakvih materijalnih promjena plana iz 2006. godine.   
 
Tranzicijsko vijeće je u 2008. godini održalo tri sjednice: u aprilu, julu i oktobru.  Na 
sjednicama je raspravljano o raznim aspektima tranzicije, kao i o drugim pitanjima koja su 
važna za pravosudne institucije, kao što su odgovarajući budžeti i nedostatak prostora.  Na 
sjednici od 9. jula, TV je usvojilo plan tranzicije za Odjel krivične odbrane (OKO). Prema 
tom planu, OKO će preći u nadležnost Ministarstva pravde BiH, a tranzicija treba da bude 
okončana do 1. jula 2009. godine.  Na sjednici Tranzicijskog vijeća održanog 10. oktobra 
2008. godine, predsjednik VSTV je izabran za novog predsjedavajućeg TV. Na istoj sjednici 
je TV podržalo prijedlog Ureda registrara i Suda u pogledu integracije još 26 uposlenika 
Ureda registrara u Sud u 2009. godini.  Također je podržan prijedlog Suda za budžet u 2009. 
godini.   
 
U pogledu koordinacije donatorske pomoći, Ured registrara je s donatorima održavao 
redovne, kao i ad hoc sastanke u vezi sa pitanjima za koja je bilo koja strana smatrala da ih je 
potrebno razjasniti ili dodatno obrazložiti. Kao što je već navedeno, jedan takav sastanak je 
održan 23. juna 2008. godine, na zahtjev donatora, a glavna tema je bila eventualno 
produženje prisustva međunarodnog osoblja na Sudu i u Tužilaštvu BiH nakon 2009. godine.    
 
Redovni koordinacijski sastanak sa donatorima održan je 14. jula 2008. godine.  Na 
konferenciji su predstavnici Ureda registrara informirali donatore o nekim pitanjima i 
dešavanjima koja su bila aktuelna u to vrijeme. Između ostalog, navedeno je da Sud BiH 
počeo sa radom u novom sastavu vijeća u Odjelu za organizirani kriminal,  što podrazumijeva 
prvostepena vijeća koja su u potpunosti sastavljena od domaćih sudija. U Odjelu za ratne 
zločine, vijeća će biti sastavljena od jednog međunarodnog i dvoje domaćih sudija.  Posljednji 
koordinacijski sastanak sa donatorima održan je 13. februara 2009. godine i odnosio se na 
kvartalni izvještaj iz septembra. Na tom sastanku su donatori obavješteni o problemima 
uzrokovanim smanjenjem domaćih budžeta Suda i Tužilaštva BiH i o posljedicama 
dodijeljenih budžeta po rad Suda i Tužilaštva BiH.  Donatori su se obavezali da će podržati 
pravosudne institucije u njihovom nastojanju da obezbijede dodatna sredstva iz rezervi.  Ured 
registrara se također angažirao na prikupljanju sredstava za razne aspekte rada tokom cijele 

2008. godine. U maju 2008. godine je sa njemačkom vladom potpisan sporazum o dodjeli 
novčanih sredstava za 2008. godinu, u iznosu od € 600.000. Još jedan sporazum o dodjeli 
sredstava je u maju 2008. godine potpisan sa vladom Norveške, u iznosu od 2,500,000 NOK.  
Vlada Sjedinjenih Država je donirala dodatnih 529.560 USD za finansiranje angažmana dvoje 
sudija iz SAD. U aprilu 2008. godine Ured registrara je potpisao sporazum sa UNICRI 
(Međuregionalni institut Ujedinjenih naroda za istraživanje zločina i pravde) u iznosu od € 
380.790. To su bila preostala sredstva iz italijanske donacije iz 2005. godine.    
 
Pored potpisanih ugorova i sporazuma, Ured registrara je u 2008. godini primio sredstva i od 
sljedećih donatora: Evropska komisija € 1.146.250,00, Velika Britanija € 510.269,45, Austrija  
€ 270.000,00, Nizozemska € 1.380.033,00, Italija € 190.200,00, Španija € 300.000,00,  
Norveška € 310.173,70, Švedska € 204.868,49, Njemačka € 600.000,00, Belgija € 54.995,51, 
Sjadinjene Države € 1.092.398,92. 
 
Što se tiče konkretnih aktivnosti Tužilaštva, Ured registrara je iz brojnih evropskih zemalja 
primio donacije za nastavak rada tužilačkog Tima za područje Srebrenice, konkretnije, za 
finansiranje međunarodnih istražitelja i pravnih saradnika, prevodilaca, operativne troškove, 
uredsku opremu i namještaj. Sporazum o donacijama je u 2007. i 2008. godini sklopljen sa 
vladama sljedećih zemalja: Holandija € 215.518,00 i € 89.688,00, Kraljevina Norveška €  
199.352,00, Kraljevina Belgija € 110.000,00, Švajcarska € 107.790,00, Republika Poljska € 
25.000,00 i Republika Turska € 25.000,00. S obzirom da je značajan iznos dodijeljenih 
sredstava još uvijek neutrošen, za očekivati je da će Tim funkcionirati prema zacrtanom planu 
aktivnosti tokom cijele 2009. godine. 
 
Još jedna važna oblast aktivnosti Ureda registrara u 2008. godini bila je rad na projektu 
ispitivanja javnog mnijenja koji je Ured registrara pokrenuo uz finansijsku pomoć švajcarske 
vlade. Vlada Velike Britanije je također odlučila finansirati angažman stručnjaka koji bi radio 
sa osobljem za odnose s javnošću Suda i Tužilaštva na izradi strategije za odnose s javnošću 
koja će se temeljiti na rezultatima ispitivanja javnog mnijenja. Potpisan je ugovor sa 
domaćom firmom za ispitivanje javnog mnijenja, te su dogovoreni opći uvjeti ugovora kao i 
anketna pitanja. Ispitivanje je završeno u julu, a u septembru 2008. g. su upriličene 
prezentacije za čelnike pravosudnih institucija i donatore.   
 
Kao i u prethodnom periodu, osoblje Ureda registrara nastavilo je da sudjeluje u radu 
različitih ekspertnih radnih grupa koje se bave pitanjima kao što su zaštita svjedoka, revizija 
Krivičnog zakona BiH i strategija za ratne zločine. Treba naglasiti da se osoblje Ureda 
registrara u te aktivnosti uvijek uključivalo po zahtjevu predsjednice Suda, glavnog tužioca i 
drugih relevantnih institucija.   
 
Uprava Ureda registrara i pravni savjetnici pri upravi su aktivno učestvovali u radu radne 
grupe za izradu Državne strategije za procesuiranje ratnih zločina. Na zahtjev Suda i 
Tužilaštva, uposlenici Ureda registrara dali su doprinos i kao članovi Komisije za izradu 
nacrta strategije i kao punopravni članovi radne grupe koju je imenovalo Ministarstvo pravde 
BiH.  Rad ove grupe posebno je intenziviran u septembru i oktobru kada su sastanci održavani 
svake sedmice, što je dovelo do konkretnih prijedloga za strategiju koja je konačno i usvojena 
29. decembra 2008. godine.    
 
Ured registrara je također aktivno sudjelovao u radu interne radne grupe za zaštitu svjedoka 
pri Sudu, u cilju izrade posebnog Pravilnika za zaštitu svjedoka, u skladu sa Zakonom o zaštiti 
svjedoka.  Krajem septembra, plenum Suda je jednoglasno usvojio Poslovnik koji je izradila i 

predložila ova radna grupa, a koji odražava najbolju praksu Suda kroz navođenje općih 
principa kojima treba da se vode sudije prilikom razmatranja pitanja zaštite svjedoka, i 
ugrađivanje niza materijala kao što su kontrolne liste i protokoli kojima se osigurava 
dosljedna i djelotvorna zaštita svjedoka.    

Tokom cijele 2008. godine, osoblje Ureda registrara je aktivno sudjelovalo u javnim 
debatama o izmjenama i dopunama Zakona o krivičnom postupku, pomažući predsjednici 
Suda BiH da ocijeni predložene izmjene i dopune i pruži sopstvene prijedloge koji bi rad Suda 
i Tužilaštva BiH učinili efikasnijim, a sudske postupke pravednijim i transparentnijim.   

Pored navedenih aktivnosti, Ured registrara je radio na poboljšanju sopstvene strukture i rada.  
U cilju poboljšanja internih pravila i procedura, uprava Ureda registrara je pregledala sve 
prijedloge interne i eksterne kontrole, te je nakon pažljive analize dogovoreno da je, u skladu 
s tim, potrebno izvršiti odgovarajuće izmjene internih pravilnika. Ove izmjene su kasnije i 
izvršene. 

Konačno, Ured registrara bi želio da iznese svoje razloge za zabrinutost u pogledu problema 
sa kojima se Ured, kao i druge institucije, suočavaju u svakodnevnom radu, što je i navedeno 
u našem kvartalnom izvještaju iz 2008. godine. Jedan od najizraženijih problema koji bi 
mogao biti riješen dodatnim sredstvima jeste problem nedostatka prostora u kompleksu 
pravosudnih institucija. Ured registrara je za Tranzicijsko vijeće izradio nacrt prijedloga koji 
sadrže nekoliko mogućih rješenja uz dodatno finansiranje iz državnog budžeta.   

3.2. Odsjek krivične odbrane 
 
3.2.1. Aktivnosti Odsjeka krivične odbrane (OKO) u 2008.godini 
 
U toku prošle godine, OKO je uspješno realizirao svoj mandat kroz pružanje pravne i 
administrativne podrške advokatima odbrane koji postupaju pred Sudom BiH, održavanje liste 
advokata ovlaštenih za postupanje pred Odjelima I i II Suda BiH, te organiziranje opsežnih 
seminara za advokate. OKO je također objavilo i tri izdanja OKO Reportera za ratne zločine, 
a sve sa ciljem da se ovlaštenim advokatima i drugim zainteresiranim stranama osiguraju 
relevantne informacije o ratnom pravu.  
 
3.2.2. Status OKO liste ovlaštenih advokata na dan 31. decembra 2008 
 
Sa 31. decembrom 2008.godine, 129 advokata bilo je ovlašteno da postupa pred Odjelom I, 
od kojih je 110 ovlašteno da postupaju kao glavni branitelji i 19 kao dodatni branitelji. Osim 
toga, ukupno 79 advokata je ovlašteno da postupa pred Odjelom II, od kojih je 72 ovlašteno 
da postupaju kao glavni branitelji, a 7 kao dodatni branitelji. 
 
Ovi podaci, u usporedbi sa onima iz 2007.godine, predstavljaju smanjenje broja advokata 
ovlaštenih za postupanje pred Odjelom I za 9,2 % i povećanje broja advokata ovlaštenih za 
postupanje pred Odjelom II za 38,6%. Ove izmjene su većinom rezultat činjenice da određeni 
broj advokata ovlaštenih za postupanje pred Odjelom I nisu ispunili kriterij kontinurane 
stručne edukacije (CPT) zbog čega su skinuti sa liste Odjela I i stavljeni na listu Odjela II. 
Naime, kontinuirana profesionalna edukacija nije obavezan kriterij za advokate koji postupaju 
pred Odjelom II. 
 
Od 137 advokata ovlaštenih da postupaju pred Odjelom I Suda BiH, koji su obavezni da 
pohađaju kontininuiranu stručnu edukaciju (CPT), do kraja izvještajnog perioda njih 129 je 
ispunilo ovaj kriterij za 2008.godinu i jedan dan pohađalo CPT. Ukupno 8 advokata nije 
ispunilo ovaj kriterij, pa su skinuti sa liste ovlaštenih advokata za zastupanje u predmetima 
ratnih zločina. 
 
Kako se i očekivalo, u ovoj godini nije došlo do značajnije promjene u ukupnom broju  
ovlaštenih advokata. U ovom segmentu rada, OKO je bilo usmjereno na održavanje liste, a ne 
na nove zahtjeve za prijem na listu. Ista situacija se očekuje i u narednoj godini. 
 
3.2.3. Timovi podrške odbrani 
 
Tokom 2008.godine, OKO je evidentno povećalo učešće u sudskim postupcima i imalo vrlo 
aktivnu ulogu u pružanju podrške advokatima koji postupaju pred Odjelom I Suda BiH. 
Konkretna pravna podrška advokatima pružena je kroz četiri tima za podršku odbrani (TPO) 
koji se sastoje od domaćih pravnika potpomognutih po jednim međunarodnim stažistom) koji 
pokrivaju četiri geografske regije u BiH. 
 
Imajući u vidu da većina međunarodnog prava i sudske prakse nije dostupna na BHS jezicima 
i da većini advokata koji postupaju pred Odjelom I međunarodno pravo nije specijalnost, 
TPO-i svoju podršku advokatima pružaju davanjem pravnih savjeta i istraživanjem 
međunarodnog prava i sudske prakse, obavljanjem komunikacije i koordinacije sa MKSJ i 
relevantnim domaćim i međunarodnim tijelima za pribavljanje i ovjeru dokaza i drugih 
materijala relevantnih za pripremanje uspješne odbrane, direktnu pomoć na terenu i na 

glavnim pretresima, uključujući sačinjavanje pravnih podnesaka i pripremu svjedoka, 
pripremu sažetaka transkripata na BHS jezicima, izvještaja o aktuelnim pravnim diskusijama 
na forumima kao što su pravni časopisi itd. TPO-i braniteljima u sudnici i van nje također 
pružaju i druge vidove podrške, poput administrativne podrške i komunikacije sa različitim 
agencijama u interesu odbrane i organiziranja edukativnih programa. 
 
S obzirom na ograničen ljudski potencijal, OKO je u prošlosti stavilo prioritet na pružanje 
podrške advokatima koji postupaju pred Odjelom I, pod pretpostavkom da predmeti Odjela II 
(organizirani kriminal, privredni kriminal i korupcija), za razliku od ratnih zločina, nisu toliko 
različiti od uobičajene pravne prakse. Početkom 2008.godine OKO je namjeravalo uvećati 
svoju podršku advokatima pred Odjelom II Suda, kroz pravnu podršku i stručno usavršavanje. 
Ipak, ova namjera nije realizirana zbog povećanog obima posla u predmetima ratnih zločina, 
te zbog prioriteta koje su odredili sami advokati kojima se pruža podrška u postupcima pred 
Sudom BiH. 
 
3.2.4. OKO edukacija 
 
Ukupno su 623 osobe bile obuhvaćene obukama koje je OKO organiziralo u 2008. godini. 
 
OKO organizira edukaciju za stavljanje advokata na listu ovlaštenih advokata kao i 
kontinuiranu stručnu edukaciju za advokate koji već zastupaju ili koji žele da steknu 
ovlaštenje za zastupanje pred Sudom BiH. Tokom 2008.godine, OKO je organiziralo dvadeset 
šest (26) seminara što približno iznosi 300 sati nastave tj. obuke, osposobljavajući advokate 
da obezbijede visoki kvalitet zastupanja pred Odjelima I i II Suda BiH. Od ukupno 26 
seminara, njih 7 su bili dvodnevni, redovni, osnovni seminari o novom krivičnom 
zakonodavstvu i međunarodnom humanitarnom pravu, a održani su u Sarajevu i Banja Luci. 
 
Sa ciljem unapređenja znanja advokata o ratnom pravu, u 2008.godini OKO je također 
organiziralo seminare kontinuirane stručne edukacije. Nazivi nekih od ovih 19 seminara 
kontinuirane stručne edukacije bili su: „Vještine zastupanja“, „Teorija predmeta ratnih 
zločina, analiza predmeta i ispitivanje vještaka“, „Najbolji primjeri iz  prakse: Direktno i 
unakrsno ispitivanje“, „Najbolji primjeri iz prakse: Uvodna i završna riječ“, „Uloga branilaca 
u promociji standarda pravičnog suđenja (Član 5. i 6. EKLJP)“, „Napredni seminar na temu 
međunarodnog humanitarnog prava“, „Član 273. Zakona o krivičnom postupku BiH (Izuzeci 
od neposrednog izvođenja dokaza) i položaj stranaka u krivičnom postupku“, „Korištenje 
dokaza pred Sudom BiH“, „Sudska praksa Ustavnog suda BiH i redovnih sudova u krivičnim 
predmetima interesantnim za advokatsku praksu“, „Pozitivne državne obaveze: zaštita prava 
oštećenih stranaka u postupku sa aspekta EKLJP“, „Izmjene i dopune Zakona o krivičnom 
postupku i rasprava o mogućim izmjenama i dopunama Krivičnog zakona“, itd. 
 
U 2008. godini, Odsjek krivične odbrane (OKO) je potpisao sporazum sa Međuregionalni 
institut Ujedinjenih naroda za istraživanje zločina i pravde (UNICRI) koji se odnosi na 
realiziranje četiri specijalizirana seminara. Od četiri planirana, na tri seminara organizirana u 
saradnji sa UNICRI-jem obrađene su sljedeće teme: „Sporazum o krivnji u predmetima ratnih 
zločina: Kako zaštititi prava vašeg branjenika i kako zaključiti dobar sporazum o krivnji“ i  
„Dokazi u predmetima ratnih zločina“. 
 
Krajem godine, OKO je organizirao svoju drugu godišnju konferenciju pod nazivom 
„Međunarodno krivično pravo u praksi: Odbrana u predmetima ratnih zločina“. Godišnja 
konferencija održana u Sarajevu ugostila je više od 150 zvanica, predavača i učesnika, i 

ocijenjena je kao veoma uspješna. Učesnicima su predstavljeni rezultati rada OKO-a, a ujedno 
su imali priliku da razmijene iskustva i unaprijede svoje znanje iz oblasti međunarodnog 
humanitarnog prava. 
 
U svim programima edukacije učestvovali su predavači, ugledni pravnici i eksperti iz BiH i 
inostranstva, uključujući i advokate iz BiH i iz inostranstva koji postupaju pred MKSJ, zatim 
profesori prava iz SAD-a i BiH, iskusni advokati iz BiH i susjednih zemalja (Srbija, Crna 
Gora i Hrvatska) čija je specijalnost krivično pravo, viši pravni savjetnici, sekretari i sudije 
ustavnih i vrhovnih sudova, visoki zvaničnici advokatskih komora, sudije i tužioci MKSJ, 
visoki zvaničnici, predsjedavajući udruženja branilaca pred MKSJ, kao i mnogi drugi.  
 
U skladu sa konkretnim potrebama advokata odbrane, u poređenju sa prethodnim godinama, 
programi edukacije u 2008. godini bili više usmjereni na specijalizirano stručno usavršavanje, 
nego na osnovnu edukaciju. Ovaj trend će se vjerovatno nastaviti i u narednom periodu, s 
obzirom da je lista ovlaštenih advokata uglavnom već formirana te se ozbiljnije izmjene ne 
očekuju. OKO stoga u budućnosti namjerava potencirati edukaciju već ovlaštenih advokata i 
unapređivanje njihove specijalizacije iz oblasti međunarodnog humanitarnog prava i 
međunarodnog prava općenito. 
 
3.2.5. Publikacija OKO Reporter o ratnim zločinima 
 
U 2008.godini, OKO je objavio i distribuirao tri izdanja OKO Reportera o ratnim zločinima, 
trenutno jedinu publikaciju na temu ratnog prava i prakse Suda BiH. Izdanja 6, 7 i 8 Reportera 
o ratnim zločinima objavljena su samo na BHS jezicima (500 primjeraka svakog izdanja). 
Primjerci na domaćim jezicima dostavljeni su svim advokatima sa OKO liste ovlaštenih 
advokata, advokatskim komorama, bibliotekama (kao što su pravne biblioteke Suda BiH i 
Ustavnog suda BiH), predavačima OKO-a, različitim vladinim i nevladinim agencijama i 
institucijama, i drugim zainteresiranim stranama. Ova publikacija se također koristi kao 
promotivni materijal i njeni primjerci su distribuirani i na seminarima OKO-a. OKO Reporter 
o ratnim zločinima također je dostupan na internetu i može se besplatno preuzeti sa naše web 
stranice. 
 
3.2.6. Tranzicija 
 
U očekivanju predstojeće tranzicije planirane za mjesec juli 2009.godine, tokom 2008.godine 
OKO je nastavilo sa intenzivnim pregovorima sa advokatskim komorama, Ministarstvom 
pravde BiH i drugim stranama zainteresovanim za budući mandat i pozicioniranje OKO-a u 
okvirima pravne zajednice BiH. Vladini zvaničnici i članovi advokatskih komora ponovno su 
izrazili veliku podršku OKO-u i nastavku njegovog rada usmjerenog na unapređenje kvaliteta 
zastupanja pred Sudom BiH i šire, koji je od vitalnog značaja.  
 
OKO izražava zadovoljstvo što može konstatirati da je u ovoj godini napravio krupan iskorak 
u pogledu tranzicije kroz postizanje sporazuma između svih strana za prelazak pod 
ingerencije Ministarstva pravde BiH. U vezi s tim, kao što je i garantirano Sporazumom o 
tranziciji (potpisanim 26.septembra 2006.godine između Predsjedništva BiH i Ureda visokog 
predstavnika za BiH), OKO čvrsto zagovara tranziciju svih svojih nadležnosti, a naročito: 
održavanje liste ovlaštenih advokata, realizaciju edukativnih programa, kao i pružanje pravne 
podrške advokatima koji postupaju u predmetima ratnih zločina. Ukidanje bilo koje od 
navedenih nadležnosti nanijelo bi ozbiljnu štetu radu advokata i uticao na kvalitet zastupanja 

pred Sudom, a istovremeno bi ugrozio princip ravnopravnosti stranaka u postupku 
zagarantiran Evropskom konvencijom o ljudskim pravima i temeljnim slobodama.  
 
Štaviše, OKO je istaklo i nekoliko pitanja od važnosti koja će biti obuhvaćena predstojećim 
razgovorima o tranziciji: finansijska održivost programa edukacije OKO-a; tranzicija svih 
postojećih radnih mjesta, naročito radnih mjesta za pripravnike, i zadržavanje istih u novom 
institucionalnom aranžmanu; nedostatak kancelarijskog prostora i u vezi s tim izmještanje iz 
Ministarstva pravde BiH, te posljedice po budžet, odnosno plaćanje zakupnine za poslovni 
prostor, tekući troškovi i troškovi prevoza između prostorija OKO-a i Suda BiH; nastavak 
izdavanja OKO Reportera o ratnim zločinima pod patronatom Ministarstva pravde BiH; 
očuvanje statusa povjerljivosti komunikacije između pravnika OKO-a i advokata sa kojima 
sarađuju na odbranama pred Sudom BiH,  kao i neka manje bitna pitanja.   
 
Detaljnije razmatranje tranzicije, njene održivosti kao i potencijalnih rizika biće predmet 
razgovora OKO-a i Ministarstva pravde BiH u prva tri mjeseca 2009.godine.  
 
.   

3.3. Prevodilačka služba  
 
Tokom 2008. godine Prevodilačka služba (PS) je osigurala simultani prevod na ukupno 1187 
sudskih ročišta, konsekutivni ili drugi oblik usmenog prevoda na 1065 sastanaka, kao i tokom 
49 službenih putovanja. Od velikog broja zahtjeva za pismeni prevod dokumenata koji su 
primljeni tokom istog perioda, u skladu sa svojim kapacitetima i postavljenjim rokovima, 
prevodioci PS su završili prevod materijala po 4843 zahtjeva. Zahtjevi za pismeni prevod 
uključuju materijale različitog obima, od jedne do nekoliko desetina, povremeno i stotina 
stranica.   
Prevodilačka služba trenutno ima 49 zaposlenih. Svi su državljani BiH. Do decembra 2008. 
među zaposlenima je bio i jedan strani pripravnik. Tokom 2008. godine Prevodilačka služba 
zapošljava 22 simultana prevodioca koji su zaduženi za prevod tokom suđenja i ostalih 
sudskih ročišta, kao i na konferencijama i seminarima stručnog usavršavanja, te 22 sudska 
tumača koji prevode konsekutivno u različitim prilikama kao što su: saslušanja svjedoka i 
osumnjičenih, sastanci sa advokatima, predstavnicima i zvaničnicima odgovarajućih organa 
za provedbu zakona, interni sastanci, vijećanja sudija, sjednice i stručna usavršavanja sudija, 
tužilaca i ostalog osoblja. Uz ove zadatke, svi prevodioci su angažirani na prevodu velikog 
broja dokumenata koji se pripremaju ili pristižu u različitim fazama istrage ili postupka u 
Tužilaštvu BiH odnosno pred Sudom BiH. Prevodioci su organizirani u 6 dežurnih timova 
kako bi se osigurala dostupnost prevodilaca i izvan radnog vremena kada se za to ukaže 
potreba.  
 
Dva kontrolora/zamjenika rukovodioca PS, jedan prevodilac/kontrolor, i rukovodilac PS 
odgovorni su za kontrolu prevoda najvažnijih javnih dokumenata Tužilašta i Suda poput 
optužnica, rješenja, presuda, izveštaja. Pripravnik stranac, koji je imao pravno obrazovanje i 
čiji je maternji jezik engleski, bio je zadužen za lektorisanje najvažnijih dokumenata 
prevedenih na engleski jezik. 
 
I tokom ove godine su dvije grupe mlađih simultanih prevodilaca pohađale dvosedmični Kurs 
konsekutivnog i simultanog prevođenja u organizaciji Udruženja mladih lingvista i 
prevodilaca BiH u saradnji sa Multilingua školom prevođenja iz Beograda.  

Izvršni sažetak za financije 
 
Četvrta financijska godina projekta bila je za Ured registrara jako uspješna, sa 8,1 
milion EUR investicija u Sud BiH i Tužilaštvo BiH. To znači da ukupne investicije 
iznose 38,1 milion EUR u cijelom periodu do 31.12.2008. godine. 
U decembru 2008. godine 17 uposlenika je prebačeno u Zajedničke službe, što znači 
da je ukupno 117 uposlenika tranzicionirano u domaće institucije. To znači da Ured 
registrara i dalje ispunjava postavljene ciljeve, kako u smislu budžeta tako i 
prebacivanja financijske odgovornosti na domaće službenike i prabacivanje domaćih 
uposlenika na domaće institucije. 
 
Detaljna analiza gotovinskih tokova do kraja projetka po donacijama pokazuje deficit 
odliva od približno 420.000 EUR. To nije razlog za brigu, jer Ured registrara planira 
pokriti manjak financinjskih sredstava daljom strogom kontrolom troškova, 
pribavljanjem odobrenja donatora za realokaciju namjenskih u nenamjenska sredstva 
te korištenjem datih kamata da se osigura izbalansiran budžet do kraja projekta. 
 
Ažurirana procjena budžeta koja je planirana za kraj marta odnosno početak aprila 
2009. godine pružit će ažuriranu sliku modaliteta i trendova potrošnje kako projekat 
ulazi u zadnju godinu rada.  
 
Ured registrara i dalje prati rizike usljed tranzicije domaćih uposlenika na domaće 
budžete i zamjene međunarodnih sudija i tužilaca domaćim sudijama i tužiocima. 
Trenutno glavni rizik predstavlja tranzicija Odsjeka krivične odbrane na Ministarstvo 
pravde i značajno smanjenje domaćih budžeta Suda BiH odnosno Tužilaštva BiH. 
Utvrđeni su i sljedeći rizici: rizik da donatori ne uplate obećana sredstva; da ključno 
osoblje traži drugo dugoročno zaposlenje; povećan obim posla i post-tranzicijski rizik. 
Iako i dalje postoje mnogi izazovi na tim područjima, plan se nastavlja adekvatno 
implementirati. Sljedeći koraci su poduzeti da Ured registrara minimizira rizike: 
utvrđene su politike zadržavanja domaćih uposlenika, kao i dogovor sa domaćim 
službenicima da se pozabave tranzicijom domaćih uposlenika na domaće institucije i 
procesom zamjene međunarodnih sudija i tužilaca domaćim sudijama i tužiocima. 

 

91



4. Izvještaj o financijskom poslovanju 
 
4.1. Investicijsko poslovanje 
Ured registarara ušao je u zadnju godinu svog rada sa projektnim donacijama u iznosu 
od 43,9 miliona EUR i projektnim investicijama od 38,1 milion EUR. Najnovija 
budžetska procjena za cijeli projekt iznosi 47,1 milion EUR. Za dati financijski cilj 
trenutno postoje sredstva u iznosu od 46,6 milona EUR u novčanim donacijama i 
obećanim sredstvima. Eventualna nepokrivena sredstva pokrit ćemo striktnom 
kontrolom troškova, trošenjem date kamate i realokacijom namjenskim sredstava. 
Iznos od 3 miliona EUR IPA donacije Europske komisije nije uključen u ovu brojku, 
jer Ured registrara neće koristiti ta sredstva do kraja projekta, kako je već najavljeno 
donatorima i Tranzicijskom vijeću. Eventualna financijska sredstva alocirat će se na 
produženje međunarodnog prisustva u 2010. godini, ako se produženje ostvari. 

 - Grafikon 4.1 - 

4.2. Doprinos Ureda registrara 
 
Doprinos Ureda registrara ilustriran je kroz sljedeću tabelu koja prikazuje sudsku 
aktivnost od 2006. do 2008. godine. Nadalje, do kraja decembra 2008. godine 117 
uposlenika je prebačeno na Sud BiH, Tužilaštvo BiH i Zajedničke službe. To je stanje 
od planiranog transfera 146 uposlenika do kraja 2009. godine. 
 

Rad na predmetima 

2006. 2007. 2008. Ukupno   
  

  
  Predm. Optuž. Predm. Optuž. Predm. Optuž. Pred. Optuž. 

Potvrđene optužnice 20 31 19 32 26 33 65 96 

         

Otvoreni glavni pretresi 13 27 17 27 22 36 52 90 

         

Prvostepene presude 8 8 10 11 18 39 36 48 

         
Započeti apelacioni 
postupak 3 3 13 14 12 19 26 36 

         

Pravomoćne presude 3 3 9 10 8 9 20 22 

         

R
A

TN
I Z

LO
Č

IN
I 

Pravom. presude po 
sporaz. o prizn. krivnje 0 0 0 0 6 6 6 6 

           

Potvrđene optužnice 27 85 32 69 25 85 84 239 

         

Otvoreni glavni pretresi 21 76 18 30 11 42 50 148 

         

Prvostepene presude 7 18 14 40 11 33 32 91 

         
Započeti apelacioni 
postupak 5 8 14 47 10 29 29 84 

         

Pravomoćne presude 3 4 10 19 12 32 25 55 

         

O
R

G
A

N
IZ

IR
A

N
I  

K
R

IM
IN

A
L 

Pravom. presude po 
sporaz. o prizn. krivnje 14 25 19 23 10 14 43 62 

- Tabela 4.1 - 

4.3. Grantovi 
 
Grantovi su i dalje blizu novčanih limita, uz izuzetak Austrije (50.000 EUR), 
Europske komisije (470.300 EUR) i Italije (121.900 EUR). Ova sredstva će se uplatiti 
po odobrenju konačnih i privremenih izvještaja, kako je relevantno. 
 

 
- Grafikon 4.2 - 

 

 
- Grafikon 4.3 - 

 
4.4. Sredstva koja se duguju 
 
Na kraju decembra 2008. godine donatori su dugovali iznos od 3,3 miliona EUR. 
 
Sredstva koja se duguju po zemljama na kraju decembra 2008. godine su sljedeća: 
 

Donatori po zemljama Sredstva koja se 
duguju (EUR) 

Nizozemska 1.231,5 
Njemačka 600,0 
Europska komisija 470,3 
Švedska/SIDA 100,3 
Španija 200,0 
Italija 240,6 
Norveška 266,0 
Austrija 80,0 
Belgija 55,0 
Luksemburg 25,0 
Cipar 5,0 

- Tabela 4.2 - 

Novac za sekondirano osoblje obećan, primljen i potrošen - projekt do danas

- 

U toku zadnja tri mjeseca 2008. godine, Ured registrara primio je sredstva od sljedećih zemalja 
donatora: 
 

Donatori po zemljama Primljena sredstva (EUR) 
Švedska  47,9 
Njemačka 200,0 
Nizozemska 751,1 
Velika Britanija  86,2 
Sjedinjene Američke Države 718,0 

- Tabela 4.3 - 

Nadalje, u prva dva mjeseca 2009. godine, Ured registrara primio je sredstva od Italije, Norveške 
i Luksemburga u ukupnom iznosu od 166,6 EUR. 

- Grafikon 4.4 - 

 
4.5. Gotovinski tokovi 
 
Na kraju decembra 2008. godine, saldo raspoloživih gotovinskih tokova iznosio je 5,2 
miliona EUR. Uz pretpostavku da novac stiže prema očekivanjima, Ured registrara će 
i dalje poštivati svoje financijsko pravilo držanja najmanje tromjesečne vrijednosti 
operativnih troškova u gotovini do kraja septembra 2009. godine. Ovo pravilo se 
može prekršiti usljed prirodnog procesa zatvaranja Ureda registrara u 2009. godini. 
Međutim, plan je da se pokuša održati ovo pravilo do kraja 2009. godine sa dovoljno 
novca na banci u decembru 2009. godine da se omogući uredno financijsko zatvaranje 
projekta u toku prva tri mjeseca 2010. godine. 

Negativna salda gotovinskih tokova kod nekih konkretnih donacija u toku prvih 
nekoliko mjeseci 2009. godine odnose se na konačne uplate koje trebaju izvršiti 
različite međunarodne institucije po primitku privremenih i konačnih izvještaja. Ova 
nepokrivena sredstva kod konkretnih sporazuma o grantu privremeno će se pokriti iz 
nenamjenskih sredstava Ureda registrara do primitka konačne uplate od relevantne 
međunarodne institucije. 

Na kraju decembra 2008. godine, gotovinski tokovi pokazuju deficit odliva od nekih 
420.000 EUR. Iako je Ured registrara uveo striktnu kontrolu troškova u zadnjem 
kvartalu 2008. godine, a neki ključni kapitalni projekti kao što je kuhinja, redukcija 
budžeta za kontejnere i uredski prostor, su odgođeni ili nisu uključeni u ovo procjenu, 
uvedeni su neki dodatni troškovi. Oni uključuju: povećane troškove vještaka u 
Posebnom odjelu za organizirani kriminal, privredni kriminal i korupciju, dodatne 
troškove domaćih uposlenika zbog smanjenog budžeta u domaćim pravosudnim 
institucijama i nemogućnost da se tranzicionira osoblje prema očekivanjima, troškove 
Odsjeka krivične odbrane za pripravnike i troškove seminara, konferencija i druge 
operativne troškove nakon planirane tranzicije u Ministarstvo pravde. 

Euro 000
Donatori po državama Obećana sredstva 

po zemljama 
donatorima 2004. - 

2009.

Primljena 
sredstva 2004. - 

2009.

Dugovanja

Sjedinjene Američke Države 14.148,8 14.148,8 0,0
Ujedinjeno Kraljevstvo 5.896,5 5.896,5 -                         
Holandija 5.949,7 4.718,3 1.231,5
Njemačka 3.603,3 3.003,3 600,0
Evropska komisija 5.396,5 4.926,2 470,3
Švedska/Sida 2.594,1 2.493,8 100,3
Španija 1.749,5 1.549,5 200,0
Italija 1.420,5 1.179,9 240,6
Norveška 1.518,8 1.252,7 266,0
Austrija 1.500,0 1.420,0 80,0
Irska 771,5 771,5 -                         
Švicarska 668,0 668,0 -                         
Danska 399,3 399,3 -                         
Belgija 501,6 446,6 55,0
Bosna i Hercegovina 165,2 165,2 -                         
Luksemburg 125,0 100,0 25,0
Grčka 100,0 100,0 -                         
Turska 25,0 25,0 -                         
Poljska 25,0 25,0 -                         
Kipar 5,0 -                           5,0
Kamate 578,3
Ukupna sredstva od donatora 46.563,4 43.868,0 3.273,7

-                       
Donatori po sporazumima o finansiranju Primljena 

sredstva
Primljena 
sredstva

Ukupna 
primljena 
sredstva

Ukupni 
operativni i 

kapitalni troškovi

Ukupna gotovina Obećana 
nepristigla 

sredstva

Obećana 
nepristigla 

sredstva

Obećana 
nepristigla 

sredstva

Ukupno 
finansiranje i 

obećana 
sredstva

Nepristigla 
sredstva

2007 2008 2004-2009 PDD-dec. 2008 Dec 08 2007 2008 2009 2004-2009 2004-2009

GF01 Ukupna opšta sredstva 875,1 210,0 5.326,5 3.566,6 1.759,9 -                        -                         5.326,5 0,0
ND03 ND03 Holandija ugovor o nam.sredstvima 1.046,1 1.044,4 2.090,5 1.960,2 130,3 222,8 836,7 3.150,0 1.059,5
SE03 SE03 SIDA (Švedska) namjenska sredstva 2.084,4 2.084,4 1.738,1 346,3 -                       2.084,4 -                         

DE05
DE05 Njemačka ugovor o nam.sredstvima*

600,0 600,0 1.200,0 1.200,0 -                         -                       -                        600,0 1.800,0 600,0
US12 US12 SAD ugovor o nam. sredstvima 924,8 924,8 748,2 176,6 -                       924,8 -                         
US14 US14 SAD ugovor o nam. Sredstvima 164,7 164,7 142,9 21,8 -                       164,7 -                         
AT02 AT02 Austrija namjenska sredstva 950,0 950,0 1.000,0 (50,0) 50,0 1.000,0 50,0

NO03
NO03 Norveška ugovor o nam.sredstvima*

369,6 310,2 679,7 369,6 310,2 -                       -                        252,2 931,9 252,2
ES03 ES03 Španija ugovor o nam.sredstvima 500,0 300,0 800,0 249,6 550,4 -                       -                        200,0 1.000,0 200,0
US09 US09 SAD ugovor o nam.sredstvima 535,8 535,8 1,8 534,0 -                       535,8 -                         
EC02 EC02 EU ugovor o nam.sredstvima 735,0 1.146,3 1.881,2 2.351,6 (470,3) 470,3 2.351,6 470,3
IE04 IE04 Irska ugovor o nam.sredstvima 350,0 350,0 -                         350,0 350,0 -                         
ES04 ES04 Španija namjenska sredstva 268,0 268,0 207,0 61,0 -                         268,0 -                           

LU02
LU02 Luksemburg ugovor o namjenskim 
sredstvima* 50,0 50,0 50,0 -                           -                         25,0 75,0 25,0

IT04
IT04 Italija ugovor o namjenskim sredstvima

-                         -                         50,0 50,0 50,0
SE05 SE05 Švedska namjenska sredstva 47,9 47,9 43,1 4,8 -                         47,9 -                           
CY01 CY01 Kipar ugovor o nam.sredstvima* -                         -                         -                         5,0 5,0 5,0
Sredstva za sekon. osoblje
US07 US07 SAD ugovor o nam.sredstvima 377,0 1.090,1 1.080,4 9,6 -                         1.090,1 -                           
US13 US13 SAD ugovor o nam.sredstvima 974,4 974,4 964,7 9,7 0,0 974,4 0,0
US15 US15 SAD ugovor o nam. Sredstvima 374,4 374,4 83,1 291,3 374,4 -                         
US16 US16 SAD ugovor o nam. Sredstvima 718,0 718,0 -                         718,0 -                         718,0 -                         
GB10 GB10 VB ugovor o nam.sredstvima 300,3 300,3 208,9 91,5 300,3 -                         
GB07 GB07 VB ugovor o nam.sredstvima 91,7 242,3 241,7 0,6 -                         242,3 -                           
SE04 SE04 Švedska namjenska sredstva 157,0 157,0 122,9 34,0 100,3 257,2 100,3
AT03 AT03 Austrija namjenska sredstva 270,0 270,0 113,2 156,8 30,0 300,0 30,0
IT03 IT03 Italija namjenska sredstva 190,2 190,2 312,1 (121,9) 190,6 380,8 190,6
NO04 NO04 Norveška namjenska sredstva 199,4 199,4 135,9 63,5 0,0 199,4 0,0
NO05 NO05 Norveška namjenska sredstva 13,9 13,9 13,9
CH04 CH04 Švicarska namjenska sredstva 107,8 107,8 87,9 19,9 -                         107,8 -                           
TK01 TK01 Turska namjenska sredstva 25,0 25,0 -                           25,0 25,0 -                           
PL01 PL01 Poljska namjenska sredstva 25,0 25,0 5,3 19,7 25,0 -                           
BE02 BE02 Belgija namjenska sredstva 55,0 55,0 -                           55,0 55,0 110,0 55,0
ND06 ND06 Holandija namjenska sredstva 115,0 115,0 55,1 59,9 172,0 287,0 172,0
ND05 ND05 Holandija namjenska sredstva 107,8 107,8 215,6 203,7 11,9 -                         -                         215,6 -                           
Završeni ugovori o donacijama -                           
US01 US01 SAD ugovor o nam.sredstvima 8.410,6 8.410,6 -                         8.410,6 -                         
US06 US06 SAD ugovor o nam.sredstvima 460,2 460,2 -                           460,2 0,0
US11 US11 SAD ugovor o nam.sredstvima 48,8 48,8 48,8 -                         -                       48,8 -                         
EC01 EC01 EU ugovor o nam.sredstvima 3.044,9 3.044,9 -                         3.044,9 -                         
DE02 DE02 Njemačka ugovor o nam.sredstvima 1.200,0 1.200,0 -                         1.200,0 -                         
ND01 ND01 Holandija ugovor o nam.sred. 1.000,0 1.000,0 -                         1.000,0 -                         
ND02 ND02 Holandija ugovor o nam.sred. 1.057,2 1.057,2 -                         1.057,2 -                         
ND04 ND04 Holandija ugovor o nam. sred 120,0 60,0 240,0 240,0 -                           -                         -                         240,0 -                           
DE01 DE01 Njemačka ugovor o nam.sredstvima 478,7 478,7 (,0) 478,7 -                         
ES01 ES01 Španija ugovor o nam.sredstvima 27,1 465,0 465,0 -                         -                       465,0 -                         
IT01 IT01 Italija ugovor o nam. sredstvima 549,7 549,7 -                         549,7 -                         
IT02 IT02 Italija ugovor o nam. sredstvima 440,0 440,0 -                         440,0 -                         
BE01 BE01 Belgija ugovor o nam.sredstvima 391,6 391,6 -                         391,6 -                         
GB08 GB08 UK ugovor o nam.sredstvima 363,6 363,6 -                           363,6 -                           
GB06 GB06 UK ugovor o nam.sredstvima 53,9 315,6 315,6 -                           -                         315,6 -                           
GB09 GB09 UK ugovor o nam.sredstvima 7,5 7,5 7,5 -                           7,5 -                           
US02 US02 SAD ugovor o nam.sredstvima 318,1 318,1 -                         318,1 -                         
GB02 GB02 UK ugovor o nam.sredstvima 217,1 217,1 -                         217,1 -                         
BH01 BH01 BiH ugovor o nam.sredstvima 165,2 165,2 0,0 165,2 -                           
SE02 SE02 SIDA (Švedska) namjenska sredstva 161,1 161,1 -                         161,1 -                         
CH02 CH02 Švicarska ugovor o nam.sredstvima 150,0 150,0 -                           150,0 -                           
CH03 CH03 Švicarska ugovor o nam.sredstvima 310,2 310,2 310,2 -                         -                       310,2 -                         
IE02 IE02 Irska ugovor o nam.sredstvima 143,9 143,9 -                         143,9 -                         
GB03 GB03 UK ugovor o nam.sredstvima 143,6 143,6 -                         143,6 -                         
GR01 GR01 Grčka ugovor o nam. Sredstvima 100,0 100,0 -                           100,0 -                           
DE03 DE03 Njemačka ugovor o nam.sredstvima 99,7 99,7 -                         99,7 -                         
US08 US08 SAD ugovor o nam.sredstvima 78,4 78,4 (,0) 78,4 -                           
IE03 IE03 Irska ugovor o nam.sredstvima 77,7 77,7 -                         77,7 -                         
NO02 NO02 Norveška ugovor o nam.sredstvima 69,5 69,5 -                           69,5 (,0)
GB05 GB05 UK ugovor o nam.sredstvima 51,1 51,1 -                           51,1 -                           
US03 US03 SAD  ugovor o nam.sredstvima 50,5 50,5 -                         50,5 -                         
GB04 GB04 UK ugovor o nam.sredstvima 25,7 25,7 -                           25,7 -                           
DE04 DE04 Njemačka ugovor o nam.sredstvima 24,9 24,9 -                           24,9 -                           
AT01 AT01 ugovor o nam.sredstvima 200,0 200,0 -                           200,0 -                           
ES02 ES02 Španija namjenska sredstva 16,5 16,5 -                           16,5 -                           

-                         -                         -                         
GB01 UK fond za opšta sredsta 875,1 210,0 4.229,6 2.469,7 1.759,9 -                        4.229,6 -                         
DK01 Danska fond za opšta sredsta 399,3 399,3 -                         399,3 -                         
NO01 Norveška fond za opšta sredsta 304,1 304,1 -                         304,1 (,0)
IE01 Irska fond za opšta sredsta 200,0 200,0 -                         200,0 -                         
CH01 Švicarska fond za opšta sredsta 100,0 100,0 -                         100,0 -                         
LU01 Luksemburg fond za opšta sredsta 50,0 50,0 -                         50,0 -                         
SE01 Švedska fond za opšta sredsta 43,4 43,4 -                         43,4 0,0
Kamate 184,5 185,4 578,3 58,9 519,4 -                         
Ukupno donacije po sporazumima o finansiranju 12.113,5 6.191,8 43.868,0 38.179,1 5.688,9 5,0 1.341,0 1.927,7 46.563,4 3.273,7

-                                                                               

Pregled opštih sredstava po donatorima

Namjenska sredstva i ukupna opšta sredstva

4.6.    Plan finansiranja (2004 - 2009)

Ured registrara    
     
Bilans stanja     
za period koji završava sa decembrom  2008.  
     
    2008 
    2008013 
SREDSTVA     
Nematerijalna sredstva              3.616  
Materijalna sredstva          878.371  
     
Ukupna stalna sredstva        881.986  
     
Potraživanja i unaprijed plaćeni troškovi         720.053  
Gotovina i gotovinski ekvivalenti      6.113.474  
     
Ukupna tekuća sredstva       6.833.527  
     
Ukupna sredstva       7.715.513  
     
     
REZERVE I OBAVEZE   
     
Akumulirani višak         519.411  
     
Ostale obaveze          362.077  
Obaveze prema donatorima          140.396  
Odgođeni prihodi       5.811.643  
     
Ukupne tekuće obaveze      6.314.116  
     
Odgođeni prihodi          881.986  
     
Ukupne dugoročne obaveze         881.986  
     
Ukupne rezerve i obaveze      7.715.513  

4.9. Detaljna analiza varijance 
 
4.9.1. Troškovi domaćih uposlenika 
Troškovi domaćih uposlenika trenutno su za 312.900 EUR manji od planiranih.  To 
predstavlja 276.600 EUR trajnih ušteda zbog odgođenog upošljavanja, naročito u 
Prevodilačkoj službi i drugim službama za podršku i nižih od očekivanih isplata 
dodataka na plaću (zbog nepredviđenog porasta domaćih naknada u drugoj polovini 
2008. godine). Preostala odstupanja su privremene prirode i rezultat su vremenskih 
razlika koje bi trebale nestati u toku 2009. godine. 
 

 
- Grafikon 4.5 - 

 
4.9.2. Troškovi međunarodnih uposlenika 
Troškovi međunarodnih uposlenika trenutno su za 77.900 EUR manji od planiranih. 
To predstavlja 71.400 EUR trajnih ušteda zbog odgođenog upošljavanja ili ranijeg 
odlaska uposlenika. Preostala odstupanja su privremene prirode i rezultat su 
vremenskih razlika između budžeta i stvarnih troškova zadržavanja i relokacijskih 
isplata koje bi trebale nestati u toku 2009. godine. 

Ukupni troškovi domaćih uposlenika - projekt do danas 

- Grafikon 4.6 - 

 
4.9.3. Operativni troškovi 
Operativni troškovi su trenutno za 173.200 EUR manji od planiranih. Varijanca je 
podijeljena na 4 područja: kratkoročne vremenske razlike koje bi trebale nestati u toku 
prva tri mjeseca 2009. godine; dugoročne vremenske razlike koje bi trebale nestati u 
toku godine (i možda se pretvore u stvarne uštede ili viškove) te realokacije unutar 
budžeta i trajna varijanca. 

 
1. Kratkoročne vremenske razlike 
Kratkoročne vremenske razlike trenutno iznose 140.000 EUR manje od budžeta. To je 
uglavnom zbog vremenskog pomaka kampanje informiranja javnosti i regionalne 
konferenciju u Odjelu za organizirani kriminal, štampanja brošura za Tužilaštvo, 
licenci i unapređenja informatičke tehnologije te obrazovnih aktivnosti. Valja 
napomenuti da je došlo do prekoračenja potrošnje kad su u pitanju troškovi podrške 
svjedocima i troškovi održavanje zgrada. Očekuje se da se ovaj trend nastavi u 2009. 
godini. 

 
2. Dugoročne vremenske razlike 
Dugoročne vremenske razlike trenuntno iznose 89.000 EUR manje od budžeta. To je 
uglavnom zbog budžetnih transfera u okviru španjolske donacije Odjelu za 
organizirani kriminal, neformalnog okupljanja uposlenika (retreat) i konsultantskih 
troškova unutar službi za podršku Ureda registrara. 
 
3. Realokacije budžeta 
Realokacije unutar budžeta su ili dogovorene sa donatorima ili predstavljaju ispravke 
budžeta u računovodstvene svrhe. 
 

Ukupni troškovi međunarodnih uposlenika - projekt do danas 

4. Trajne varijance 
Trajne varijance trenutno iznose 58.500 EUR iznad budžeta. To je uglavnom zbog 
troškova tima za procjenu i povećanih putnih troškova unutar Odjela za ratne zločine. 
 

 
- Grafikon 4.7 - 

 
Pokazatelj operativnih troškova iznosi 10% bez troškova svjedoka, konsultanata, 
projekata, amortizacije i otuđenja. 
 

 
- Grafikon 4.8 - 

Ukupni operativni troškovi (bez amort.) - projekt do danas

4.10. Kadrovi 
 
4.10.1. Broj domaćih uposlenika 
 
Broj domaćih uposlenika je za 23 manji od planiranog. To je uglavnom zbog 
odgođenog upošljavanja novih i zamjene uposlenika za administrativnu podršku 
zajedničkim službama. 
 

 
- Grafikon 4.9 -  

 
4.10.2. Broj međunarodnih uposlenika 
 
Broj međunarodnih uposlenika je za 1 manji od planiranog. To je zbog ranije 
tranzicije radnog mjesta međunarodnog eksperta u domaće radno mjesto. 
 

 
- Grafikon 4.10. - 

4.11. Kapitalne investicije 
 
Kapitalni projekti su za 210.300 EUR manji od planiranih jer su kapitalni projekti i 
odgođeni za 2009. godinu ili otkazani. 
 
Nadalje, radi uravnoteženja budžeta, kapitalni projekti u vrijednosti od oko 126.000 
EUR stavljeni su na čekanje i nisu uvršteni u procjenu gotovinskih tokova za 
decembar 2008. godine. To uključuje kuhinju, KDP i smanjenje budžeta za kontejnere 
i uredski prostor. 
 

Kapitalni troškovi 
Međunarodna podrška predmetima ratnih zločina, organiziranog kriminala, 

privrednog kriminal i korupcije 
        

 

 PDD Dec 08  Odliv 
tekuće 
godine 
PDD 

Odliv ukupnog 
projekta 

 
 Stvarni NP8 NP8 

Varijanca 
 NP8 NP8 

               

Kapitalni troškovi po vrsti               

Kapitalizirani software   
  

422,6 
  

423,8 
  

1,1   
   

423,8                     423,8 

Kapitalizirane zgrade   
  

4.675,4 
  

4.874,3 
  

198,9   
   

4.874,3                  5.034,3 

Kapitalizirana uredska oprema   
  

631,5 
  

613,7 (17.9)   
   

613,7                     613,7 

Kapitalizirana kompjuterska oprema   
  

1.048,1 
  

1.087,3 
  

39,2   
   

1.087,3                  1.087,3 

Kapitalizirani namještaj i oprema   
  

484,1 
  

473,0 (11,1)   
   

473,0                     473,0 

Kapitalizirani  alat i oprema   
  

168,0 
  

168,0                 -     
   

168,0                     168,0 
               

Ukupni kapitalni troškovi  
  

7.429,8 
  

7.640,1 
  

210,3  
   

7.640,1                  7.800,1 
        
Kapitalni troškovi po glavnim projektima        
Projekt opremanja sudnice sa visokim 
osiguranjem  

  
293,3 

  
293,3 

  
,0  

   
293,3                     293,3 

Projekt obnove zgrade  
  

1.445,5 
  

1.445,5 
  

,0  
   

1..445,5                  1.445,5 
Projekt sudnice s visokim stepenom 
osiguranja  

  
910,1 

  
910,1 

  
,0          910,1                    910,1 

Projekt pritvorske jedinice  
  

1.530,1 
  

1.530,1                 -    
   

1.530,1                  1.530,1 

Projekt pritvorske infrastrukture  
  

245,7 
  

245,7                 -    
   

245,7                     245,7 

Osiguranje za pritvorsku jedinicu i Sud  
  

106,9 
  

106,9                 -    
   

106,9                     106,9 

Projekt sudnica 7 i 8  
  

218,4 
  

218,4 
  

,0  
   

218,4                     218,4 

Prostorije Odjela za zaštitu svjedoka  
  

197,4 
  

197,4 
  

,0  
   

197,4                     197,4 

Kapitalni projekt koje financira EK                  -   
  

177,5 
  

177,5  
   

177,5                     337,5 

Projekt zatvora  
  

340,3 
  

340,3                 -    
   

340,3                     340,3 

- Tabela 4.4. - 

4.12. Upravljanje rizikom  
 
4.12.1. Predtranzicijski rizik 
 
4.12.1.1. Donatorski rizik 
Rizik se sastoji u tome da donatori ne ispoštuju svoja obećanja. Trenutno taj rizik 
iznosi 3,3 miliona EUR neizmirenih obećanih sredstava. Rizik ovih obećanih 
sredstava prati se mjesečno, uz stalni kontakt sa donatorima radi procjene 
vjerovatnoće da će novac stići. Trenutno ovaj rizik nije previsok i očekuje se da će sav 
novac biti prebačen po osnovu važeći obećanja i sporazuma. 
 
Znatan rizik za projekt je mogućnost korištenja date kamate i realociranja 
neiskorištenih namjenskih sredstava na druge projektne aktivnosti. O tome će se 
razgovarati sa donatorima u 2009. godini. 
 
4.12.1.2. Kadrovski rizik 
Kako projekt ulazi u zadnju godinu rada, mnogo ključno osoblje počinje tražiti druge 
dugoročnije poslovne mogućnosti. Ured registrara je uspostavio politiku zadržavanja 
za to osoblje u skladu sa politikom OHR-a i po potrebi će dopuniti pakete naknade. 
To će se financirati iz rezervnog fonda za zadržavanje koji je izdvojen u budžetu za tu 
svrhu. 
 
4.12.1.3. Rizik obima posla 
Već dobro opisani problemi vezani za obim posla pravosudnih institucija i dalje 
stvaraju pritisak na resurse Suda BiH i Tužilaštva BiH. Da se ublaži ovaj rizik, Ured 
registrara upošljava ili namjerava uposliti još domaćih uposlenika i zadržava ključne 
međunarodne pozicije pravnih saradnika u toku 2008. i 2009. godine. To će se 
financirati iz tekućih sredstava. 
 
4.12.1.4.   Tranzicijski rizici 
Značajan rizik za projekt predstavlja blagovremena tranzicija Odsjeka krivične 
odbrane u Ministarstvo pravde koje je planirano za 1.7.2009. godine. Ako tranzicija 
bude kasnila, Ured registrara će imati znatne budžetne teškoće. Budući da 
Ministarstvo pravde neće moći preuzeti pripravnike i sve operativne troškove, Ured 
registrara će nastaviti svoju podršku kroz čitavu 2009. godinu. Ovo će se pokrivati iz 
tekućih sredstava i uračunato je u procjenu gotovinskih tokova. 
 
4.12.2. Posttranzicijski rizici 
 
Ima nekoliko posttranzicijskih rizika koji mogu biti ključni za dugoročni uspjeh 
međunarodne podrške Sudu BiH i Tužilaštvu BiH. Ovi rizici predočeni su detaljno u 
izvještaju tima za procjenu koji je dostavljen donatorima, OHR-u i Uredu registrara. 

4.13. Izvještaj Službe za financije i administraciju za 2008. g. 
 
Služba za financije i administraciju radi u skladu sa Poslovnikom Ureda registrara. 
Ovaj poslovnik je revidiran u skladu sa međunarodnim standardima. Poštivanje tog 
poslovnika redovito provjerava međunarodna kompanija internih revizora- Bentley 
Jennison te vanjski revizori svake dvije godine. Njihovi zaključci prezentiraju se 
donatorima i Tranzicijskom vijeću. 
 
4.13.1. Financije  
 
Financijska služba i dalje pruža punu financijsku podršku radu Ureda registrara. To 
obuhvaća financijsko i menadžersko računovodstvo, upravljanje gotovinom, vođenje 
ugovora, porezne prijave, vođenje interne i eksterne revizije i obračun plaća. Služba 
takođe igra ključnu ulogu u planiranju, pregovorima i implementaciji strategije 
tranzicije i integracije, omogućavajući postepeni transfer financijskih odgovornosti sa 
Ureda registrara na domaće institucije. Nadalje, koordinira formuliranje godišnjeg 
budžeta. 

U decembru 2008. godine tri financijska službenika (službenik za trezor i obračun 
plaća, službenik za računovodstvo i financijski asistent) su tranzicionirani u 
Zajedničke službe i zamijenjeni novim uposlenicima. 

Kao i prethodnih godina, financijski tim sastoji se od: šefa financija, rukovodioca 
Službe financija i administracije, dvaju financijskih računovođa, službenika za trezor i 
obračun plaća, službenika za računovodstvo i financijskog asistenta. 

Primarna uloga službenika za računovodstvo je obrada stotinjak faktura mjesečno i 
knjiženja u različitim računovodstvenim dnevnicima. 

Službenik za trezor i obračun plaća odgovoran je za obradu isplata za preko 300 
uposlenika i vođenje više od 35 bankovnih računa kod Unicredit Banke (u Austriji i 
Bosni i Hercegovini) sa zbirnim ukupnim saldom od preko 6 miliona EUR na kraju 
decembra 2008. godine. 

Primarna uloga financijskog računovođe je obrada transakcija, vođenje evidencije te 
priprema usklađivanja i financijskih izvještaja u skladu sa međunarodnim 
računovodstvenim standardima. 

Šef financija i rukovodilac Službe za administraciju i financije, uz podršku službenika 
za računovodstvo, pripremaju budžet, mjesečne menadžerske račune, gotovinske 
tokove i donatorske izvještaje. Također prate poštivanje sporazuma, budžeta i 
ugovora. 
 
4.13.2.  Nabavka 
 
U sklopu Ureda registrara Služba za nabavku jedina je ovlaštena da izdaje narudžbe i 
pregovara o narudžbama. To se odnosi na uredski namještaj i materijal, tehničku 
opremu, specijalizirani software, profesionalnu literaturu, inžinjerske usluge i drugu 
neophodnu opremu odnosno usluge. Služba je takođe odgovorna za logistiku, objavu 
javnih natječaja, pripremu tenderske dokumentacije i pripremu tendera za odabrane 
ponuđače. Oglašavanje radnih mjesta i putni aranžmani takođe se vrše preko ove 
službe. 

U toku prošle godine Služba za nabavku izdala je 704 narudžbenice za kupovinu, 
oglasila 25 radnih mjesta, organizirala 28 seminara, okruglih stolova i obuka. 
Trenutno dva uposlenika rade u Službi za nabavku – službenik za nabavku i asistent 
za nabavku. Jedno radno mjesto asistenta je transferirano na Zajedničke službe i neće 
se popunjavati. 
 
4.13.3.   Izvještaj o kadrovskim pitanjima 
 
U decembru 2008. godine bilo je 186 uposlenika sa punim radnim vremenom. 
Njihova podjela je sljedeća: 
Međunarodni ugovori:    16 
Domaći ugovori:   104 
Domaći pripravnici:     28 
Međunarodni pripravnici:    13 
Tužioci:      10 
Sudije:      15 
 
U 2008. godini ima ukupno 60 novih ljudi. Od tog broja, 24 su domaći i međunarodni 
pripravnici. U 2008. godini Ured registara su napustile 52 osobe, od toga 26 
uposlenika i 26 pripravnika. 
 
Pripravnički program Ureda registrara oglašavan je na različitim internet stranicama u 
BiH i na stranim pravnim fakultetima u 2008. godini. Ovaj program je odlična 
mogućnost za studente prava i diplomirane pravnike da steknu direktno iskustvo u 
vrlo složenim pravnim pitanjima u jedinstvenom pravnom okruženju i upoznaju svoje 
kolege iz različitih pravnih sistema. 
 
U 2008. godini ukupno 31 uposlenik je integriran u Sud i Tužilaštvo BiH. 

U decembru 2008. godine 17 uposlenika su uspješno integrirani u Zajedničke službe. 
Oni će vršiti održavanje zgrada i pružati IT podršku kompleksu pravosudnih 
institucija i raditi u financijama i nabavci Zajedničkih službi. 

Njihovom tranzicijom se ukupan broj uposlenika prebačenih u domaće institucije 
popeo na 117. To znači da Ured registrara nastavlja ispunjavati svoj plan tranzicije 
financijske odgovornosti i domaćih uposlenika na domaće institucije. 
 
Profesionalni razvoj uposlenika Ureda registrara  
 
Određeni iznos sredstava Ureda registrara svake godine se izdvaja za konkretnu svrhu 
obuke i edukacije uposlenika. Ured registrara takođe pruža financijsku podršku 
profesionalnom razvoju uposlenika koji su integrirani u domaće institucije. 

U 2008. godini za obrazovanje uposlenika potrošen je iznos od 35.500 EUR, dok je 
iznos od 12.600 EUR potrošen za obuku. 

Redovna obuka organizirana je za pravnike na polju međunarodnog krivičnog prava, 
međunarodnog humanitarnog prava i Europske konvencije o ljudskim pravima. 
Administrativnim uposlenicima ponuđeno je učešće u relevantnim kursevima ili 
seminarima. 

U 2008. godini 7 uposlenika je primilo financijsku podršku za postdiplomski studij. 

15 nižih menadžera prošlo je obuku iz upravljanja poslovnim rezultatima 
(Performance Management) koju je vodila kompanija za menadžerski konsalting TCC 
- Training, Consulting, Coaching, što im je pomoglo da unaprijede svoje menadžerske 
vještine i poboljšaju rad uposlenika pod svojim nadzorom. 

Čvrsto vjerujemo da će efikasan program obuke poboljšati kapacitet uposlenika da u 
potpunosti obavljaju sve funkcije na najefikasniji i najekonomičniji način, 
zadržavajući visok nivo stručnosti. 

Sažetak predmeta za period oktobar 
2008.—decembar 2008.     
 
 
 

• Stanje predmeta za oktobar 2008.   

• Stanje predmeta za novembar 2008.   

• Stanje predmeta za decembar 2008.   

 
 



 



7. Pregled predmeta za period okt. 2008. – dec. 2008. 
 
7.1. Stanje predmeta za oktobar 2008. 
 
 
 

 
 
 
 

oktobar ‘08 

1. oktobar 2008. godine 

Radomir Vuković 

(X-KR-06/180-2) 

Na ročištu za izjašnjenje o krivnji pred Odjelom I za ratne 
zločine Suda BiH, u predmetu Radomir Vuković, optuženi 
Radomir Vuković se izjasnio da nije kriv.  

Optužnica tereti Radomira Vukovića za krivično djelo genocid. 

2. oktobar 2008. godine 

Esad Klopić i dr. 

(X-KRN-05/64)  

Sud je donio rješenje kojim se obustavlja krivični postupak 
protiv Esada Klopića, zbog smrti osumnjičenog. 

 

Zeid Šabić i dr. 

(X-KRN-07/474) 

Sud je donio rješenje o ukidanju mjera zabrane za 
osumnjičenog Srđana Spaića.  

Srđan Spaić je osumnjičen za krivično djelo organizirani 
kriminal u vezi sa krijumčarenjem osoba i neovlaštenim prometom 
opojnim drogama. 

 

 

Suad Kapić 

(X-KR-07/431) 

Održana sjednica Apelacionog vijeća. 

Presudom Suda BiH od 29. aprila 2008. godine Suad Kapić 
oslobođen je optužbi da je,  18. septembra 1995. godine, zajedno 
sa drugim vojnicima Armije RBiH, učestvovao u zarobljavanju 
šest pripadnika Vojske Republike Srpske (VRS) u rejonu sela 
Dabar, općina Sanski Most. Sud nije našao dokazanim van 
razumne sumnje da je optuženi Kapić, nakon razoružavanja i 
vezivanja zarobljenika, hicima iz vatrenog oružja lišio života tri 
zarobljenika dok je jednog teško ranio. Optuženi je, također, 
oslobođen optužbi da je jednom neidentificiranom vojniku Armije 
RBiH naredio da usmrti teško ranjenog zarobljenika. 

7. oktobar 2008. godine 

 Sud je donio rješenje o ukidanju mjera zabrane za 

Predmeti organozovanog  kriminala 

Predmeti ratnih zločina 

Zeid Šabić i dr. 

(X-KRN-07/474) 

osumnjičenog Gordana Kosjerinu.  

Gordan Kosjerina osumnjičen je za krivično djelo organizirani 
kriminal u vezi sa krijumčarenjem osoba i neovlaštenim prometom 
opojnim drogama. 

13. oktobar 2008. godine 

Vaso Todorović 

(X-KR-06/180-1) 

Početak glavnog pretresa. 
Optužnica tereti Vasu Todorovića za krivično djelo genocida.  

15. oktobar 2008. godine 

Zdravko Božić i 
dr. 

(X-KR-06/236) 

Završne riječi Tužilaštva BiH. 

Optužnica tereti Zdravka Božića, Mladena Blagojevića, Željka 
Zarića i Zorana Živanovića za krivično djelo zločin protiv 
čovječnosti. 

Marko Samardžija 

(X-KRŽ-05/07) 

Završne riječi Tužilaštva BiH i odbrane, pred Apelacionim 
vijećem. 

Optužnica tereti Marka Samardžiju za krivično djelo zločin 
protiv čovječnosti. 

Damir Ivanković i 
dr. 

(X-KRN-08/549) 

Sud BiH donio je rješenje kojim se određuje jednomjesečni 
pritvor osumnjičenima Gordanu Đuriću, Miloradu Radakoviću, 
zvanom “Srbo”, Miloradu Škrbiću i Ljubiši Četiću. Pritvor prema 
ovom rješenju može trajati do 14. novembra 2008. godine. Gordan 
Đurić, Milorad Radaković, zvani “Srbo”, Milorad Škrbić i Ljubiša 
Četić su osumnjičeni za krivično djelo zločin protiv čovječnosti. 

17. oktobar 2008. godine 

Marko Škrobić 

(X-KR-07/480)  

Završne riječi Tužilaštva BiH i odbrane. 

Marko Škrobić se tereti za krivično djelo ratni zločin protiv 
civilnog stanovništva. 

 

Velimir 
Mihajlović i dr. 

(X-KRN-08/550) 

Sud BiH donio je rješenje kojim se određuje jednomjesečni 
pritvor osumnjičenim Minetu Ahmiću, Fehimu Jahiću, Feraldu 
Gazibarić Gučaninu, Jasminu Čejvanu i Mehmedu Bisoviću. 
Pritvor prema ovom rješenju može trajati do 15. novembra 2008. 
godine.  

Minet Ahmić, Fehim Jahić, Ferald Gazibarić Gučanin, Jasmin 
Čejvan i Mehmed Bisović su osumnjičeni za krivično djelo 
organizirani kriminal u vezi s krivičnim djelom neovlašten promet 
oružjem i vojnom opremom, te proizvodima dvojne upotrebe.  

 

 

 

Pretresno vijeće Odjela I za ratne zločine Suda BiH donijelo je 
rješenje kojim je usvojilo prijedlog branioca drugooptuženog - 
Milka Mučibabića da se pritvor zamjeni mjerama zabrane, dok je 
u odnosu na prvooptuženog - Krstu Savića, utvrdilo da i dalje 
postoje razlozi za  zadržavanje u pritvoru. Optužnica tereti Krstu 

Krsto Savić i dr. 

(X-KR-05/119) 

Savića i Milka Mučibabića za krivično djelo zločin protiv 
čovječnosti. 

Mjere zabrane prema optuženom Milku Mučibabiću uključuju: 
 
1.  Zabrana napuštanja mjesta boravišta, općina Nevesinje, 

osim u slučaju odazivanja pozivima Suda i Tužilaštva Bosne i 
Hercegovine 

2.  Zabrana putovanja van Bosne i Hercegovine, koja 
uključuje: 

• oduzimanje lične karte u cilju zabrane korištenja 
lične karte za prelazak državne granice, 

• oduzimanje putnih isprava, 
• zabrana izdavanja novih putnih isprava.  

3.  Svakodnevno javljanje u Policijsku stanicu Nevesinje, o 
čemu će ovlaštena službena osoba ove Policijske stanice 
obavjestiti Sud. 

21. oktobar 2008. godine 

Radomir Vuković 
i dr. 

(X-KR-06/180-2) 

Sud je donio rješenje o spajanju predmeta Radomir Vuković 
(X-KR-06/180-2) i Zoran Tomić (X-KR-08/552), te će se predmet 
ubuduće voditi pod oznakom Radomir Vuković i dr. (X-KR-
06/180-2).  

22. oktobar 2008. godine 

 

 

Marko Škrobić 

(X-KR-07/480) 

Sud BiH je izrekao prvostepenu presudu u predmetu Marko 
Škrobić, kojom je optuženi Škrobić oglašen krivim za krivično 
djelo ratni zločin protiv civilnog stanovništva i osuđen na kaznu 
zatvora u trajanju od 10 godina. 

U izreci presude stoji da je optuženi Škrobić dana 31. jula 
1992. godine, kao pripadnik Hrvatskog vijeća odbrane (HVO), u 
mjestu Novo Selo, općina Kotor Varoš, zajedno sa još četiri 
naoružane osobe istjerao jednu porodicu iz njihove kuće. Nakon 
razdvajanja porodice i sprovođenja u pravcu sela Ravne optuženi 
Škrobić je ispalio metak u grudi člana ove porodice koji je na licu 
mjesta podlegao, čime je optuženi Škrobić počinio krivično djelo 
ratni zločin protiv civilnog stanovništva. 

 

 

Vaso Todorović 

(X-KR-06/180-1) 

Sud Bosne i Hercegovine oglasio je Vasu Todorovića krivim za 
pomaganje u ubistvu, deportaciji i prisilnom preseljenju kao 
zločinu protiv čovječnosti počinjen u Srebrenici u julu 1995. 
godine.   

Sud je prihvatio sporazum o priznanju krivnje po kojem se 
Todorović izjasnio krivim za pomaganje u krivičnom djelu zločin 
protiv čovječnosti. Sud ga je osudio na zatvorsku kaznu u trajanju 
od šest godina koja teče od 28. maja 2007. godine, odnosno 
datuma kada je optuženi pritvoren. 

23. oktobar 2008. godine 

 

 

 

 

 

 

 

 

Marko Samardžija 

(X-KRŽ-05/07) 

Vijeće Apelacionog odjeljenja Odjela I za ratne zločine Suda 
BiH donijelo je drugostepenu presudu u predmetu Marko 
Samardžija kojom je optuženog Marka Samardžiju oglasilo krivim 
za krivično djelo zločin protiv čovječnosti, te ga osudilo na kaznu 
zatvora u trajanju od sedam godina.  

Prethodno, vijeće Apelacionog odjeljenja je, dana 27. aprila 
2007. godine, uvažilo žalbe optuženog i njegovog branioca, 
ukinulo prvostepenu presudu od 3. novembra 2006. godine kojom 
je optuženi oglašen krivim za krivično djelo zločin protiv 
čovječnosti i kažnjen dugotrajnom kaznom zatvora u trajanju od 
26 godina, te odredilo održavanje pretresa pred vijećem 
Apelacionog odjeljenja. 

Nakon ponavljanja postupka, apelaciono vijeće je utvrdilo da je 
optuženi Marko Samardžija kriv što je, u svojstvu komandanta III 
čete Saničkog bataljona, koja je bilu u sastavu 17. lake pješadijske 
brigade, dana 10. jula 1992. godine, postupajući po naređenju 
komandanta brigade, naredio vojnicima III čete da muškarce – 
bošnjačke civile, iz zaseoka Brkići i Balagića Brdo izvedu iz 
njihovih kuća, te dovedu na livadu Jezerine. Nakon što su stigli na 
livadu Jezerine, optuženi im je saopštio da će biti sprovedeni do 
škole u Biljanima radi ispitivanja. Nakon toga, osobe starije od 18 
i mlađe od 60 godina, njih oko 50, su, sa rukama na leđima, 
sprovedene do škole u Biljanima, te predane nepoznatom 
policijskom vodniku, nakon čega su zatvorene u prostorije škole. 
Optuženi je na taj način izvršio zatvaranje i teško oduzimanje 
fizičke slobode suprotno osnovnim pravilima međunarodnog 
prava. 

Apelaciono vijeće nije našlo dokazanim da je optuženi 
Samardžija preduzetim radnjama pomogao u ubistvima civila – 
Bošnjaka. 

24. oktobar 2008. godine 

 

 

Isljam Kalender 

(KPV-14/05) 

Sud BiH je donio presudu kojom se pravosnažne presude: 
presuda Suda BiH od 15. novembra 2005. godine i presuda 
Kantonalnog suda u Sarajevu od 10. juna 2006. godine, 
preinačavaju u dijelu odluke o kazni. Presude su preinačene na 
način da se uzima kao utvrđena kazna zatvora u trajanju od šest 
godina, izrečena presudom Suda BiH, te kazna zatvora u trajanju 
od tri mjeseca, izrečena presudom Kantonalnog suda Sarajevo, te 
Sud Isljama Kalendera osuđuje na jedinstvenu kaznu zatvora u 
trajanju od šest godina i dva mjeseca. 

 

 

 

Sud BiH donio je rješenje kojim se produžuje pritvor 
osumnjičenima Dušanu Jankoviću i Željku Stojniću. Pritvor prema 
ovom rješenju za osumnjičene Jankovića i Stojnića može trajati do 
24. novembra 2008. godine.  

Damir Ivanković i 
dr. 

(X-KRN-08/549) 

U istom predmetu Sud BiH donio je rješenje kojim se ukida 
pritvor prema osumnjičenom Miloradu Škrbiću i izriču mjere 
zabrane.  

Gordan Đurić, Milorad Radaković, zvani “Srbo”, Milorad 
Škrbić i Ljubiša Četić su osumnjičeni za krivično djelo zločin 
protiv čovječnosti. 

Mjere zabrane izrečene prema osumnjičenom Škrbiću 
uključuju: 

1. Osumnjičenom se naređuje da se svaki ponedjeljak i 
petak u sedmici lično javlja u Stanicu javne 
bezbjednosti  Prijedor u periodu između 8:00 i 10:00 
sati, a SJB Prijedor će svake sedmice pismenim putem 
izvještavati Sud BiH da li je osumnjičeni ispoštovao 
obavezu,  

2. Osumnjičenom se zabranjuje napuštanje mjesta 
boravišta, bez prethodnog odobrenja Suda, izuzev 
ukoliko ga ne napušta da bi se pojavio pred Sudom u 
ovoj krivično-pravnoj stvari ili po pozivu Tužilaštva 
BiH,  

3. Osumnjičeni Milorad Škrbić će boraviti na adresi 
Veliko Palančište broj 16, Prijedor. Ukoliko je 
neophodno da osumnjičeni napusti mjesto boravka, 
može se obratiti Sudu kako bi mu to bilo odobreno. 
Pored toga, osumnjičeni ne može promijeniti 
prebivalište bez prethodnog odobrenja Suda,  

4. Osumnjičenom se zabranjuje kontaktiranje ili sastajanje 
sa osobama koji su svjedoci optužbe u postupku koji se 
vodi protiv njega, odnoso sa osobama čija su imena 
navedena u predmetu Tužilaštva, kao i sa svim 
eventualnim budućim svjedocima u ovom krivičnom 
predmetu,  

5. Osumnjičenom se zabranjuje kontaktiranje sa mogućim 
saučesnicima i pomagačima u izvršenju krivičnog djela, 
kao i međusobno kontaktiranje sa drugim osumnjičenim 
u ovom krivičnom predmetu,  

6. Osumnjičenom se nalaže da ne razgovara o ovom 
predmetu sa bilo kim, osim sa svojim braniocem,  

7. Osumnjičenom se zabranjuje prisustvo društvenim 
okupljanjima, kako javnim tako i privatnim, a posebno 
posjećivanje svih ugostiteljskih objekata i objekata u 
kojima se odvijaju društvene aktivnosti na području 
opštine Prijedor. 

27. oktobar 2008. godine 

Milorad Trbić Održana statusna konferencija. 

(X-KR-07/386) Optužnica tereti Milorada Trbića za krivično djelo genocid. 

7.2. Stanje predmeta za novembar 2008. 
 

novembar ‘08 

4. novembar 2008. godine 

Nisvet Duratović i 
dr. 

  (X-K-08/598) 

Sud BiH potvrdio je optužnicu u predmetu Nisvet Duratović i 
drugi.  

Optužnica tereti Nisveta Duratovića, Senada Tahirovića i 
Zijada Halilovića za krivično djelo krijumčarenje osoba.  

5. novembar 2008. godine 

 

Suad Kapić 

(X-KRŽ-07/431) 

      Sud BiH otpremio je rješenje Apelacionog vijeća Odjela I 
za ratne zločine Suda BiH u predmetu Suad Kapić, kojim se 
uvažava žalba Tužilaštva BiH i ukida prvostepena presuda od 29. 
aprila 2008. godine i određuje održavanje pretresa pred 
Apelacionim vijećem. 

Prvostepenom presudom optuženi Suad Kapić oslobođen je 
optužbi da je počinio krivično djelo ratnog zločina protiv ratnih 
zarobljenika. 

Radomir Vuković 
i dr. 

(X-KR-06/180-2) 

Održana statusna konferencija. 

Optužnica tereti Radomira Vukovića i Zorana Tomića za 
krivično djelo genocid. 

     6. novembar 2008. godine 

 

 

 

 

Zdravko Božić i 
dr. 

(X-KR-06/236)  

 Sud Bosne i Hercegovine izrekao je prvostepenu presudu u 
predmetu Zdravko Božić i drugi, kojom je Mladen Blagojević 
oglašen krivim za krivično djelo zločin protiv čovječnosti. Kako 
se navodi u presudi Mladen Blagojević je kriv što je kao dio 
sistematskog napada vojske i policije Republike Srpske, 
usmjerenog protiv civilnog bošnjačkog stanovništva, na području 
zaštićene zone UN - enklave Srebrenica, u periodu od 11. do 18. 
jula 1995. godine, znajući za takav napad, kao pripadnik voda 
Vojne policije Bratunačke lake pješadijske brigade, vršio progon 
civilnog bošnjačkog stanovništva na političkoj, nacionalnoj, 
etničkoj, kulturnoj i vjerskoj osnovi, sa namjerom  nanošenja 
ozbiljnih  fizičkih  povreda. Time je, kako stoji u izreci presude, 
počinio krivično djelo zločin protiv čovječnosti te ga je Sud 
osudio na kaznu zatvora u trajanju od 7 godina. Optuženom se u 
izrečenu kaznu uračunava vrijeme provedeno u pritvoru  počev od 
17. novembra 2006. godine, pa nadalje.  

Ostali optuženi Zdravko Božić, Zoran Živanović i Željko Zarić 
oslobođeni su svih tačaka optužnice koja ih je teretila za krivično 
djelo zločin protiv čovječnosti. S tim u vezi Sud BiH je donio 
rješenje o ukidanju pritvora, pa su Zdravko Božić, Zoran 
Živanović i Željko Zarić pušteni na slobodu. 

Mitar Rašević i 
dr. 

(X-KRŽ-06/275) 

Održana sjednica Apelacionog vijeća. 

Sud BiH je 28. februara 2008. godine izrekao prvostepenu 
presudu u predmetu Mitar Rašević i drugi, kojom su Mitar 
Rašević i Savo Todović oglašeni krivim za krivično djelo zločin 
protiv čovječnosti. Mitar Rašević osuđen je na kaznu zatvora u 
trajanju od osam godina i šest mjeseci, a Savo Todović na kaznu 
zatvora u trajanju od 12 godina i šest mjeseci. 

Dragan Popović 

(X-K-08/597) 

Sud BiH potvrdio je optužnicu u predmetu Dragan Popović. 
Optužnica tereti Dragana Popovića  za krivično djelo porezna 
utaja.  

Momir Pelemiš i 
dr. 

(X-KR-08/602) 

Sud BiH donio je rješenje kojim se određuje jednomjesečni 
pritvor Momiru Pelemišu i Slavku Periću, koji su osumnjičeni za 
krivično djelo genocid. Pritvor prema ovom rješenju može trajati 
do 5. decembra 2008. godine. 

7. novembar 2008. godine 

Ivan Gavran 

(X-K-06/321) 

     Završne riječi Tužilaštva BiH i odbrane. 

Ivan Gavran se tereti za krivično djelo porezna utaje. 

      11. novembar 2008. godine 

 

 

 

 

Ranko Stanković i 
dr. 

(X-K-07/387) 

       Na ročištu za izjašnjenje o krivnji pred Odjelom II za 
organizirani kriminal, privredni kriminal i korupciju Suda BiH, u 
predmetu Ranko Stanković i drugi, svi optuženi u ovom predmetu 
su se izjasnili da nisu krivi. Optužnica tereti optužene u ovom 
predmetu za sljedeća krivična djela: 

1. Mile Krsmanović, Miroslav Blagojević, Zdravko Vrečo, 
Dragan Mašić, Srđan Vilotić, Miro Prodanović i Goran 
Milošević za krivično djelo nesavjesnog rada u službi. 

 
2. Ranko Stanković za krivično djelo omogućavanje bjekstva 

lica lišenog slobode 
 

 
3. Brankica Davidović i Ranka Dragičević za krivično djelo 

falsifikovanje isprave. 

12. novembar 2008. godine 

Ezedin Delibašić 

(X-K-08/581) 

      Na ročištu za izjašnjenje o krivnji pred Odjelom II za 
organizirani kriminal, privredni kriminal i korupciju Suda BiH, u 
predmetu Ezedin Delibašić, optuženi Ezedin Delibašić se izjasnio 
da nije kriv. Optužnica tereti Ezedina Delibašića za krivično djelo 
porezna utaja.  

Ivan Gavran 

(X-K-06/321) 

Sud je izrekao prvostepenu presudu u predmetu Ivan Gavran, 
kojom je optuženi Ivan Gavran oglašen krivim za krivično djelo 
porezna utaja, te osuđen na kaznu zatvora u trajanju od jedne 

godine. 

13. novembar 2008. godine 

 

 

 

 

Mirko Pekez i dr. 

(X-KRŽ-05/96-1) 

Sud BiH otpremio je presudu Apelacionog vijeća Odjela I za 
ratne zločine Suda BiH od 29. septembra 2008. godine, u 
predmetu Mirko Pekez i drugi, kojom se žalba branilaca 
optuženog Mirka (Mile) Pekez odbija kao neosnovana, te se 
prvostepena presuda Suda BiH od 15. aprila 2008. godine 
potvrđuje u dijelu koji se odnosi na ovog optuženog, dok se žalbe 
branilaca optuženih Milorada Savića i Mirka (Špiro) Pekez 
uvažavaju, te se prvostepena presuda Suda BiH ukida u dijelu koji 
se odnosi na ove optužene i u tom dijelu određuje održavanje 
pretresa pred Apelacionim vijećem. 

Prvostepenom presudom Suda BiH od 15. aprila 2008. godine 
optuženi Mirko (Špire) Pekez, Mirko (Mile) Pekez i Milorad Savić 
oglašeni su krivim za krivično djelo ratnog zločina protiv civilnog 
stanovništva. Mirku (Mile) Pekez je izrečena kazna dugotrajnog 
zatvora u trajanju od 29 godina, dok su  Milorad Savić i Mirko 
(Špire) Pekez osuđeni na  kaznu dugotrajnog zatvora u trajanju od 
po 21 godinu.  

14. novembar 2008. godine 

 

 

 

 

 

Gani Kovači i dr. 

(X-K-07/474-1) 

      Na ročištu za izjašnjenje o krivnji pred Odjelom II za 
organizirani kriminal, privredni kriminal i korupciju Suda BiH, u 
predmetu Gani Kovači i drugi, optuženi su se izjasnili da nisu 
krivi. Optužnica tereti optužene u ovom predmetu za slijedeća 
krivična djela:  

1. Gani Kovači, Besim Sinani, Muadin Emrulai, Mustafa 
Ćatić, Selmin Kovač, Adis Hamzić, Miomir Zečević i 
Nermin Uzunović za krivično djelo organizirani kriminal u 
vezi s krivičnim djelom krijumčarenje osoba,  

 
2. Musair Dulić, Zejid Šabić, Muhamed Mahmutović, 

Branislav Šupić i Muhamed Račić za krivično djelo 
organizirani kriminal u vezi s krivičnim djelom 
krijumčarenje osoba i krivično djelo dogovor za učinjenje 
krivičnog djela u vezi s krivičnim djelom neovlašten 
promet opojnim drogama, 

 
3. Jasmin Ćehić, Fadil Šarić, Azmir Karajić, Atif Karajić, 

Damir Karajić, Hamid Sadiković, Našid Malkić, Dragan 
Miljković, Dragan Marković, Borislav Tasovac, Miodrag 
Zubac, Jovo Šišković, Radivoje Mrkaić, Velibor Mrkajić i 
Dalibor Štrbac za krivično djelo udruživanje radi činjenja 
krivičnih djela i krivično djelo krijumčarenje osoba. 

 

 

Sud BiH odbio je prijedlog Tužilaštva BiH za produženje 
pritvora i donio rješenje kojim se ukida pritvor osumnjičenim 
Velimiru Mihajloviću i Hasanu Tahiću i izriču mjere zabrane. 
Velimir Mihajlović, Slobodan Peulić, Hasan Tahić i Sulejman 

Velimir 
Mihajlović i dr. 

(X-KRN-08/550) 

Rahmanović su osumnjičeni za krivično djelo organizirani 
kriminal u vezi s krivičnim djelom neovlašten promet oružjem i 
vojnom opremom, te proizvodima dvojne upotrebe.  

Prema osumnjičenima izrečene su slijedeće mjere zabrane: 
1. Osumnjičenim se zabranjuje posjećivanje mjesta ili 

lokacija gdje bi osumnjičeni eventualno mogli doći u 
kontakt sa ostalim osumnjičenima u ovom predmetu, 
potencijalnim svjedocima, kao i sa svim ostalim osobama 
koje bi mogle imati saznanja o ovom predmetu, kao i sa 
osobama kojima su osumnjičeni navodno prodavali ili od 
kojih su navodno kupovali oružje ili vojnu opremu, 

 
2. Osumnjičenim se zabranjuje međusobno sastajanje, te 

sastajanje sa potencijalnim svjedocima, kao i sa svim 
ostalim osobama koje bi mogle imati saznanja o ovom 
predmetu, kao i sastajanje sa osobama kojima su 
osumnjičeni navodno prodavali ili od kojih su navodno 
kupovali oružje i vojnu opremu. 

 

 

 

 

 

 

 

 

Stojanka Garić i 
dr. 

(X-KRN-07/454) 

Sud BiH je donio rješenje kojim se ukida pritvor 
osumnjičenima Zlatku Jašareviću, Pajku Simikiću i Zvonimiru 
Blaževiću i izriču mjere zabrane.  

Zlatko Jašarević, Pajko Simikić i Zvonimir Blažević su 
osumnjičeni za krivično djelo organizirani kriminal u vezi s 
krivičnim djelom zloupotreba službenog položaja ili ovlaštenja. 

Mjere zabrane uključuju: 
1. Osumnjičenim se naređuje redovno javljanje u Policijsku 

stanicu Brčko Distrikta, 
 
2. Osumnjičenim se zabranjuje kontaktiranje ili uplitanje na 

bilo koji način sa osobama koje su potencijalni svjedoci ili 
osumnjičeni u ovom predmetu, a posebno uposlenicima 
CIPS-a Brčko Distrikta, 

 
3. Osumnjičenim se takođe nalaže da ne razgovaraju o svom 

predmetu sa bilo kim izuzev sa svojim braniocem, 
  

4. Osumnjičenim se nadalje nalaže da strogo postupaju u 
skladu sa naredbama i pozivima Suda BiH kojima se 
mijenjaju uslovi ili ukidaju ove obaveze ili kojim se 
zahtijeva njihovo prisustvo u Sudu, kao i da budu dostupne 
Tužilaštvu kada i gdje je to potrebno u svrhu istrage bez 
obzira na njihovo pravo na šutnju, 

  
5. Ove obaveze će trajati dok za tim postoji potreba a najduže 

do pravosnažnosti presude, osim ukoliko se ne budu 
ukinute ranije, a pored toga kontrolisati će se svaka dva 
mjeseca.  

Osumnjičenom Zvonimiru Blaževiću izriču se i slijedeće 
mjere zabrane: 
1. Zabrana napuštanja mjesta boravišta bez prethodnog 

odobrenja Suda, 
  
2. Oduzimanje putnih isprava, lične karte i vozačke dozvole 

BiH i Republike Hrvatske uz zabranu izdavanja novih te 
zabrana putovanja van BiH. 

 

 

 

 

 

 

 

 

 

Milinko Ćeranić i 
dr. 

(X-KRN-07/351) 

Sud BiH je donio rješenje kojim se ukida pritvor 
osumnjičenima Vlastimiru Lazareviću, Vasiliju Saviću i Željku 
Vidoviću izriču mjere zabrane. Vlastimir Lazarević, Vasilije Savić 
i Željko Vidović su osumnjičeni za krivično djelo organizirani 
kriminal u vezi s krivičnim djelom zloupotreba službenog položaja 
ili ovlaštenja. 

 
Mjere zabrane uključuju: 
1. Osumnjičenima Vlastimiru Lazareviću i Vasiliju Saviću se 

naređuje redovno javljanje u Policijsku stanicu Bijeljina, a 
osumnjičenom Željku Vidoviću u Policijsku stanicu 
Zvornik, 

  
2. Osumnjičenima se zabranjuje kontaktiranje ili uplitanje na 

bilo koji način sa osobama koje su potencijalni svjedoci ili 
osumnjičeni u ovom predmetu, a posebno uposlenicima 
CIPS-a Bijeljina, 

 
3. Osumnjičenim se takođe nalaže da ne razgovaraju o svom 

predmetu sa bilo kim izuzev sa svojim braniocem, 
  

4. Osumnjičenim se nadalje nalaže da strogo postupaju u 
skladu sa naredbama i pozivima Suda BiH kojima se 
mijenjaju uslovi ili ukidaju ove obaveze ili kojim se 
zahtijeva njihovo prisustvo u Sudu, kao i da budu dostupne 
Tužilaštvu kada i gdje je to potrebno u svrhu istrage bez 
obzira na njihovo pravo na šutnju, 

  
5. Ove obaveze će trajati dok za tim postoji potreba a najduže 

do pravosnažnosti presude, osim ukoliko se ne budu 
ukinute ranije, a pored toga kontrolisati će se svaka dva 
mjeseca.  

 
Osumnjičenom Željku Vidoviću izriču se i slijedeće mjere 

zabrane: 
1. Zabrana napuštanja mjesta boravišta bez prethodnog 

odobrenja Suda, 
 
2. Oduzimanje putnih isprava, lične karte i vozačke dozvole 

BiH i Republike Hrvatske uz zabranu izdavanja novih 

putnih isprava, te zabrana korištenja lične karte za prelazak 
državne granice BiH. 

 

 

 

Minet Ahmić i dr. 

(X-KRN-08/606) 

Sud BiH odbio je prijedlog Tužilaštva BiH za produženje 
pritvora i donio rješenje kojim se ukida pritvor osumnjičenim 
Minetu Ahmiću, Jasminu Čejvanu i Mehmedu Bisoviću i izriču 
mjere zabrane.  

Minet Ahmić, Jasmin Čejvan i Mehmed Bisović su 
osumnjičeni za krivično djelo organizirani kriminal u vezi s 
krivičnim djelom neovlašten promet oružjem i vojnom opremom, 
te proizvodima dvojne upotrebe.  

Prema osumnjičenima izrečene su slijedeće mjere zabrane: 
1. Osumnjičenim se zabranjuje međusobno sastajanje sa 

ostalim osumnjičenima u ovom predmetu, potencijalnim 
svjedocima, kao i sa svim ostalim osobama koje bi mogle 
imati saznanja o ovom predmetu, kao i sastajanje sa 
osobama kojima su osumnjičeni navodno prodavali ili od 
kojih su navodno kupovali oružje i vojnu opremu. 

     19. novembar 2008. godine 

 

 

 

 

 

 

 

 

Radoje Lalović i 
dr. 

(X-KRN-05/59) 

       Sud BiH donio je rješenje kojim se određuju mjere zabrane 
osumnjičenim Radoju Laloviću i Soniboju Škiljeviću.  

Radoje Lalović i Soniboj Škiljević su osumnjičeni za krivično 
djelo zločin protiv čovječnosti. 

Mjere zabrane uključuju: 
1. Zabrana napuštanja mjesta boravišta bez prethodnog 

odobrenja Suda, izuzev ukoliko ga ne napuštaju da bi se 
pojavili pred Sudom u ovom krivičnom postupku ili po 
odluci Tužilaštva, kao i zabrana putovanja van Bosne i 
Hercegovine, a radi izvršenja ove mjere, naređuje se: 

 
a) privremeno oduzimanje svih važećih putnih isprava izdatih 

na imena osumnjičenih. Osumnjičeni će predati putne 
isprave, a mjeru će izvršiti Policijska stanica (PS) Bijeljina, 
odnosno Policijska stanica (PS) Istočno Sarajevo, o čemu 
će osumnjičenima biti izdate potvrde; 

b) zabrana izdavanja novih pasoša kao i zabrana korištenja 
lične karte za prelazak državne granice, a mjere će izvršiti 
Državna granična služba na način da će obezbijediti 
unošenje ove zabrane u Glavni centar za obradu podataka;  

 
Provođenje mjere zabrane napuštanja boravišta osumnjičenih 

će vršiti pripadnici Policijske stanice Bijeljina (za osumnjičenog 
Radoja Lalovića), odnosno Policijske stanice Istočno Sarajevo (za 
osumnjičenog Soniboja Škiljevića), najmanje jednom dnevno, u 
različitim vremenima provjere, a Policijska stanica Bijeljina, 
odnosno Policijska stanica Istočno Sarajevo, će svakodnevno 
pismenim putem izvještavati Sud o tome da li su osumnjičeni 

ispoštovali ovu odluku.  
2. Osumnjičenima se, u bilo kojem slučaju, zabranjuje 

međusobno kontaktiranje kao i kontaktiranje (posredno ili 
neposredno) sa svjedocima i saizvršiocima. 

      21. novembar 2008. godine 

 

Malčo Rovčanin 

(X-KRN-07/450) 

       Sud BiH donio je rješenje kojim se određuje jednomjesečni 
pritvor prema Malči Rovčaninu koji je osumnjičen za krivično 
djelo obmana pri dobijanju kredita i krivotvorenje službene 
isprave iz Krivičnog zakona Federacije Bosne i Hercegovine, te 
krivičnih djela porezna utaja i pranje novca Krivičnog zakona 
Bosne i Hercegovine. Pritvor prema ovom rješenju može trajati do 
19. decembra 2008. godine. 

24. novembar 2008. godine  

Zrinko Pinčić 

(X-KR-08/502) 

       Završne riječi Tužilaštva BiH i odbrane. 

      Optužnica tereti Zrinka Pinčića za krivično djelo ratni zločin 
protiv civilnog stanovništva. 

      27. novembar 2008. godine   

Dragić Gojković i 
dr. 

(X-K-08/595) 

      Sud BiH potvrdio je optužnicu u predmetu Dragić Gojković 
i drugi. Optužnica tereti Dragića Gojkovića i Radu Gojković za 
krivično djelo neovlašteni promet oružjem i vojnom opremom, te 
proizvodima dvojne upotrebe, a Milenka Počuča, Jovicu Simića, 
Borisa Đenadiju i Uroša Gligića za krivično djelo zloupotreba 
položaja ili ovlasti. 

     28. novembra 2008. godine   

 

 

 

 

 

Zrinko Pinčić 

(X-KR-08/502) 

      Sud Bosne i Hercegovine izrekao je prvostepenu presudu u 
predmetu Zrinko Pinčić, kojom je optuženi Zrinko Pinčić oglašen 
krivim za ratni zločin protiv civilnog stanovništva i osuđen na 
kaznu zatvora u trajanju od devet godina.  

       U izreci presudi stoji da je optuženi Pinčić kriv što je, kao 
pripadnik Hrvatskog vijeća obrane (HVO), u svojstvu tajnika 
HVO Hrasnica pri brigadi “Herceg Stjepan” Konjic, u 
vremenskom periodu od novembra 1992. godine do marta 1993. 
godine u mjestu Donje Selo, općina Konjic, u noćnim satima 
naoružan dolazio u kuću u kojoj su bili zatočeni civili srpske 
nacionalnosti, žene i djeca, te osoba “A” i njena nepokretna 
majka. Tom prilikom optuženi Pinčić je u više navrata iz 
prostorije u kojoj su bili zatočeni civili, izvodio osobu “A” i 
uvodio je u drugu prostoriju, gdje ju je u više navrata prisilio na 
seksualne odnose, držeći svaki put pušku kraj kreveta i prijeteći 
joj da će dovesti 15 vojnika, pa će tada vidjeti šta će se desiti sa 
svima njima. 

Mitar Rašević i 
dr. 

(X-KRŽ-06/275) 

Sud Bosne i Hercegovine donio je rješenje o ukidanju pritvora 
Mitru Raševiću i Savi Todoviću  i odredio mjere zabrane koje 
uključuju: 

1. zabranu napuštanja mjesta boravišta, bez prethodnog 
odobrenja Suda, izuzev ukoliko ga ne napuštaju da bi se 
pojavili pred Sudom ili po pozivu Tužilaštva BiH,  

 
2. privremeno oduzimanje putnih isprava, ličnih karata i 

vozačkih dozvola Bosne i Hercegovine i Srbije i Crne 
Gore, uz zabranu izdavanja novih putnih isprava, kao i 
zabranu korištenja lične karte za prelazak državne granice 
BiH,  

 
3. boravak u mjestu boravišta u Foči, 

 
4. javljanje svakog ponedjeljka i petka lično u SJB Foča, 

 
5. strogo postupanje u skladu sa naredbama i pozivima Suda 

BiH i njihova dostupnost Tužilaštvu BiH. 
 

Sud je po službenoj dužnosti utvrdio da je od donošenja 
prvostepene odluke, dana 28. februara 2008. godine, protekao rok 
od devet mjeseci, u kom periodu je, dana 6. novembra 2008. 
godine, održana sjednica Apelacionog vijeća. S obzirom da još 
uvijek nije izrečena drugostepena odluka Sud je, po sili zakona, 
ukinuo pritvor optuženim Rašoviću i Todoviću i odredio mjere 
zabrane.  

Momir Pelemiš i 
dr. 

(X-KR-08/602) 

 
Sud BiH potvrdio je optužnicu koja Momira Pelemiša i Slavka 

Perića tereti za krivično djelo genocid.  

7.3. Stanje predmeta za decembar 2008. 
 

decembar ‘08 

   4. decembar 2008. godine 

Radomir Vuković 
i dr. 

(X-KR-06/180-2) 

Početak glavnog pretresa. 

Optužnica tereti Radomira Vukovića i Zorana Tomića za 
krivično djelo genocid. 

Sead Adilović 

(X-KRN-08/635) 

Sud BiH donio je rješenje kojim se određuje jednomjesečni 
pritvor Seadu Adiloviću koji je osumnjičen za krivično 
krivotvorenje novca. Pritvor prema ovom rješenju može trajati do 
2. januara 2009. godine. 

9. decembar 2008. godine 

 

 

 

Ranko Vuković i 
dr. 

(X-KRŽ-07/405) 

Sud Bosne i Hercegovine donio je rješenje o ukidanju pritvora 
Ranku i Rajku Vukoviću  i odredio mjere zabrane koje uključuju: 

1. zabranu napuštanja mjesta boravišta, bez prethodnog 
odobrenja Suda, izuzev ukoliko ga ne napuštaju da bi se 
pojavili pred Sudom ili po pozivu Tužilaštva BiH, 

 
2. privremeno oduzimanje putnih isprava, ličnih karata i 

vozačkih dozvola uz zabranu izdavanja novih putnih 
isprava, kao i zabranu korištenja lične karte za prelazak 
državne granice BiH, 

 
3. boravak u mjestu boravišta u Foči, 

 
4. javljanje svakog ponedjeljka i petka lično u SJB Foča, 

 
5. strogo postupanje u skladu sa naredbama i pozivima Suda 

BiH i njihova dostupnost Tužilaštvu BiH. 

Jovo Jandrić i dr. 

(X-KR-05/96) 

Sud BiH potvrdio je optužnicu koja Jovu Jandrića i Slobodana 
Pekeza tereti za krivično djelo ratni zločin protiv civilnog 
stanovništva.  

12. decembar 2008. godine 

Demir 
Ramadanov 

(X-KRN-08/639) 

Sud BiH donio je rješenje kojim se određuje jednomjesečni 
pritvor Demiru Ramadanovu koji je osumnjičen za krivično djelo 
krivotvorenje novca. Pritvor prema ovom rješenju može trajati do 
10. januara 2009. godine. 

16. decembar 2008. godine 

      Sud BiH prihvatio je, Sporazum o priznanju krivnje 
sklopljen između Tužilaštva BiH i optuženog Damira 
Hadžikadunića, te izrekao presudu kojom je Damir Hadžikadunić 

Damir 
Hadžikadunić 

(X-K-08/516-2) 

oglašen krivim za krivično djelo organizirani kriminal u vezi sa 
produženim krivičnim djelom krijumčarenje osoba. S tim u vezi 
Sud mu je izrekao uslovnu osudu kojom je Hadžikaduniću 
utvrđena kazna zatvora u trajanju od dvije godine. Istovremeno je 
određeno da se utvrđena kazna zatvora neće izvršiti ako optuženi u 
roku od pet godina od dana pravosnažnosti presude ne izvrši novo 
krivično djelo. Optuženi se presudom obavezao platiti i 2.000,00 
KM, na ime pribavljene imovinske koristi krivičnim djelom.  

U izreci presude, između ostalog, stoji da je optuženi 
Hadžikadunić, iz koristoljublja, kao pripadnik organizovane grupe 
koja je organizovana radi prebacivanja ilegalnih imigranata, 
učestvovao u njihovom ilegalnom prebacivanju, preko teritorije 
BiH, u druge države i omogućio osobama koja nisu državljani 
države primaoca, niti u njoj imaju stalni boravak, da ostanu na 
području te države. 

Dražan Pavlović i 
dr. 

(X-KRN-08/641) 

Sud BiH donio je rješenje kojim se određuje jednomjesečni 
pritvor Dražanu Pavloviću osumnjičenom za krivično djelo 
organizirani kriminal u vezi s krivičnim djelom neovlašten promet 
opojnim drogama. Pritvor prema ovom rješenju može trajati do 
13. januara 2009. godine. 

Krešo Lučić 

(X-KRŽ-06/298) 

Nakon provedenog pretresa,  pred Apelacionim vijećem ovog 
suda, donesena je pravnosnažna presuda, kojom je optuženi Krešo 
Lučić oslobođen od optužbe da je počinio krivično djelo zločin 
protiv čovječnosti. 

    17. decembar 2008. godine 

Sead Adilović 

(X-KRN-08/635) 

      Sud BiH potvrdio je optužnicu koja Seada Adilovića tereti 
za krivično djelo krivotvorenje novca.  

 

Momir Savić 

(X-KR-07/478) 

Sud Bosne i Hercegovine donio je rješenje kojim se optuženom 
Momiru Saviću ukida pritvor i izriču slijedeće mjere zabrane:  

1. oduzimanje ličnih dokumenata i bilo kojih drugih isprava,  
2. zabrana napuštanja boravišta i zabrana napuštanja doma,  
3. zabrana sastanka ili kontakta sa eventualnim 

osumnjičenima ili svjedocima, te zabrana razgovora o 
predmetu, osim sa svojim braniteljom. 

18. decembar 2008. godine 

Dražan Pavlović i 
dr. 

(X-KRN-08/641) 

Sud Bosne i Hercegovine donio je rješenje kojim je 
osumnjičenim Mariu Krešiću i Vinku Juriću određen 
jednomjesečni pritvor. Dražan Pavlović, Vinko Jurić i Mario 
Krešić osumnjičeni su za krivično djelo organizirani kriminal u 
vezi s krivičnim djelom neovlašten promet opojnim drogama. 

19. decembar 2008. godine 

Nisvet Duratović i 
dr. 

(X-K-08/598) 

Na ročištu za izjašnjenje o krivnji pred Odjelom II za 
organizirani kriminal, privredni kriminal i korupciju Suda BiH, 
optuženi Senad Tahirović i Zijad Halilović su se izjasnili da nisu 
krivi. Optužnica tereti Nisveta Duratovića, Senada Tahirovića i 
Zijada Halilovića za krivično djelo krijumčarenje osoba. 

    23. decembar 2008. godine 

Nisvet Duratović i 
dr. 

(X-K-08/598) 

Na ročištu za izjašnjenje o krivnji pred Odjelom II za 
organizirani kriminal, privredni kriminal i korupciju Suda BiH, 
optuženi Nisvet Duratović se izjasnio da nije kriv. Optužnica tereti 
Nisveta Duratovića, Senada Tahirovića i Zijada Halilovića za 
krivično djelo krijumčarenje osoba.  

 

 

 

 

 

 

 

 

 

Radenko Pejović i 
dr. 

(X-KRN-08/572) 

Sud Bosne i Hercegovine donio je rješenje o ukidanju pritvora 
Radenku Pejoviću, Marici Ćulum, Borisu Samardžiću i Mirjani 
Vujović  i izrekao mjere zabrane koje uključuju: 

1.  Zabrana napuštanja boravišta i zabrana putovanja van Bosne 
i Hercegovine, a radi izvršenja ove mjere, naređuje se: 

 
a) privremeno oduzimanje svih  važećih pasoša izdatih na 

imena osumnjičenih, 
b) zabrana izdavanja kako prvih, tako i novih pasoša 

osumnjičenim kao i zabrana korištenja lične karte za 
prelazak državne granice, a mjere će izvršiti Državna 
granična služba, na način da će obezbijediti unošenje ove 
zabrane u Glavni centar za obradu podataka, 

c) Za vrijeme trajanja ove mjere osumnjičenima se zabranjuje 
napuštanje svojih mjesta boravišta, odnosno područja 
općina Banja Luka, Foča i Bileća. 

 
2. Zabrana posjećivanja mjesta, lokacija gdje bi osumnjičeni 

eventualno mogli doći u  međusobni kontakt, te u kontakt sa 
svjedocima,  

 
3. Zabrana međusobnog sastajanja, kao i sastajanja sa drugim 

osumnjičenima i svjedocima. 
 
Osumnjičenima se nalaže javljanje u  nadležne policijske 

stanice i to osumnjičena Marica Ćulum u Policijsku stanicu Banja 
Luka, osumnjičeni Radenko Pejović u Policijsku stanicu Foča, te 
osumnjičeni Samardžić Boris i Vujović Mirjana  u Policijsku 
stanicu Bileća i to svakog ponedjeljka, u periodu od 07:00 do 
15:00 sati, o čemu su ovlaštena službena lica navedenih policijskih 
stanica dužna voditi evidenciju, te pismenim putem obavještavati 
ovaj Sud.  

 

 

Sud Bosne i Hercegovine donio je rješenje o ukidanju pritvora 
Branislavu Šupiću  i izrekao mjere zabrane koje uključuju: 

1.   Zabrana napuštanja boravišta i zabrana putovanja van 

Gani Kovači i dr. 

(X-K-07/474-1) 

Bosne i Hercegovine, a radi izvršenja ove mjere, naređuje se: 
a) zabrana izdavanja pasoša kao i zabrana korištenja lične 

karte za prelazak državne granice a mjere će izvršiti 
Državna granična služba na način da će obezbijediti 
unošenje ove zabrane u Glavni centar za obradu podataka, 

b) za vrijeme trajanja ove mjere optuženom se zabranjuje 
napuštanje svoga mjesta boravišta, odnosno područja 
opštine Trebinje.  

 
2. Zabrana posjećivanja mjesta, lokacija gdje bi optuženi 

eventualno mogli doći u  međusobni kontakt, kao i u kontakt sa 
drugim optuženim, te svjedocima, 

3.  Zabrana međusobnog sastajanja, kao i sastajanja sa drugim 
saoptuženim i svjedocima, 

4.  Optuženom se nalaže javljanje u Policijsku stanicu Trebinje 
i to svakog  ponedjeljka  u periodu od 07:00 do 15:00 sati, o čemu 
su ovlaštena službena lica navedene policijske stanice dužna voditi 
evidenciju,  te pismenim putem obavještavati ovaj Sud. 

 

 

 

Hajrudin Haseljić 
i dr. 

(KPV-07/04) 

Sud BiH izrekao je presudu kojom su Hajrudin Haseljić, Goran 
Džajić i Vinko Jelavić oglašeni krivim za produženo krivično 
djelo porezna utaja. S tim u vezi Sud im je izrekao uslovnu osudu 
kojom je prema optuženima Haseljiću, Džajiću i Jelaviću utvrđena 
kazna zatvora u trajanju od 11 mjeseci, te se istovremeno određuje 
da se ova kazna neće izvršiti ako optuženi u roku od tri godine od 
pravosnažnosti presude ne počine novo krivično djelo. Sud je 
prema optuženima Haseljiću i Džajiću kao sporednu kaznu izrekao 
i novčanu kaznu u iznosu od po 30.000,00 KM koju su optuženi 
dužni platiti u roku od šest mjeseci od dana pravosnažnosti 
presude. Sud od optuženih Haseljića, Džajića i Jelavića oduzeo 
iznose od 116.333,00 KM, 110.996,00 KM i 101.594,00 KM na 
ime pribavljene imovinske koristi stečene počinjenjem krivičnog 
djela.  

Boško Ćuić 

(X-K-08/650) 

Sud Bosne i Hercegovine donio je rješenje kojim je Bošku 
Ćuiću osumnjičenom za krivično djelo krijumčarenje, određen 
jednomjesečni pritvor. Pritvor prema ovom rješenju može trajati 
do 20. januara 2009. godine. 

 

 Sead Adilović 

(X-KRN-08/635) 

Sud Bosne i Hercegovine donio je rješenje o produženju 
pritvora za optuženog Seada Adilovića. Pritvor optuženom prema 
ovom rješenju može trajati najviše godinu i šest mjeseci nakon 
potvrđivanja optužnice.  

U istom predmetu održano je i ročište za izjašnjenje o krivnji 
na kojem se optuženi Sead Adilović izjasnio da nije kriv. 

  Rešad Bećar 

(X-K-08/613) 

Sud Bosne i Hercegovine potvrdio je optužnicu u predmetu 
Rešad Bećar kojom se Rešad Bećar tereti za krivično djelo 
neplaćanja poreza. 

25. decembar 2008. godine 

Jasmir Kovačević 

(X-K-07/322) 

  Sud Bosne i Hercegovine potvrdio je optužnicu protiv Jasmira 
Kovačević i pravne osobe “Kiwi”d.o.o. Bugojno kojom se terete 
za produženo krivično djelo porezne utaje. 

26. decembar 2008. godine 

Elvir Haračić 

(X-K-08/631) 

      Sud Bosne i Hercegovine potvrdio je optužnicu protiv Elvira 
Haračića kojom se tereti za krivično djelo neovlašten promet 
opojnim drogama. 

Midhat Bašić 

(X-K-07/486) 

      Sud Bosne i Hercegovine donio je privostepenu presudu u 
predmetu Midhat Bašić kojom je optuženi Midhat Bašić oglašen 
krivim za krivično djelo organizirani kriminal u vezi s krivičnim 
djelom krijumčarenje osoba i osuđen na kaznu zatvora u trajanju 
od jedne godine. 

   27. decembar 2008. godine 

Almir Pitić 

(X-KRN-08/655) 

      Sud Bosne i Hercegovine je donio rješenje o određivanju 
jednomjesečnog pritvora Almiru Pitiću osumnjičenom za krivično 
djelo krivotvorenje novca. Pritvor osumnjičenom prema ovom 
rješenju može trajati do 25. januara 2009. godine. 

30. decembar 2008. godine 

 

Ante Tomas i dr. 

(X-K-08/566) 

      Sud Bosne i Hercegovine potvrdio je optužnicu protiv Ante 
Tomasa i Maria Jukića. Optužnica tereti Antu Tomasa za krivično 
djelo neovlašteni promet opojnim drogama i neovlašteno držanje 
oružja ili eksplozivnih tvari, a Maria Jukića za krivično djelo 
neovlašteni promet opojnim drogama i ometanje rada pravosuđa. 

 

Elvir Haračić 

 (X-K-08/631) 

     Sud Bosne i Hercegovine je donio rješenje kojim se optuženom 
Elviru Haračiću ukida pritvor i određuju mjere zabrane i to:  

1. redovno, svakodnevno javljanje u nadležnu PU Mostar, te 
strogo postupanje u skladu sa naredbama i pozivima Suda.  

     Prema ovom rješenju izrečene mjere optuženom mogu trajati 
najduže do pravosnažnosti presude ili do nove odluke Suda.  

31. decembar 2008. godine 

Radoje Lalović i 
dr. 

(X-KR-05/59) 

Sud BiH potvrdio je optužnicu kojom se Radoje Lalović i 
Soniboj Škiljević terete da su počinili krivično djelo zločin protiv 
čovječnosti.  

